
न्यूज ब्रीफ

दिल्ली| प्रमुख डेयरी ब्रांड अमूल 
ने दूध की कीमतों में बढ़ोतरी कर 
दी है। कंपनी ने दूध के ₹2 प्रति 
लीटर की बढ़ोतरी कर दी है। ये 
नई दरें 14 मई से लागू होंगी। ऐसे 
में महिलाओं के लिए रसोई का 
बजट फिर से बिगड़ सकता है। 
FMCG और डेयरी सेक्टर से जुड़े 
इस कदम का सीधा असर देश के 
करोड़ों आम उपभोक्ताओं की जेब 
पर पड़ने वाला है। हर दिन खरीदे 
जाने वाले इस आवश्यक उत्पाद 
के दाम में हुई इस ताजा बढ़ोतरी ने 
आम जनता की मासिक खर्चों की 
चिंता को एक बार फिर से काफी 
बढ़ा दिया है। वहीं मदर डेयरी 
ने भी दूध के दाम बढ़ा दिए हैं। 
गुजरात कॉपरेटिव मिल्क मार्केटिंग 
फेडरेशन के मुताबिक, अमूल दूध 
के प्रमुख वेरिएंट और पैक पर 
कीमतें बढ़ाई गई हैं। कंपनी का 
कहना है कि यह बढ़ोतरी 2.5% से 
3.5% के बीच है। 1 मई 2025 के 
बाद पहली बार दूध के दाम बढ़ाए 
गए हैं।

दिल्ली| संबित पात्रा ने वीरवार को 
राहुल गांधी पर तीखा हमला बोला। 
नई दिल्ली में आयोजित संवाददाता 
सम्मेलन में उन्होंने राहुल गांधी 
की विदेश यात्राओं को लेकर कई 
सवाल उठाए। संबित पात्रा ने दावा 
किया कि राहुल गांधी पिछले 22 
वर्षों से निर्वाचित पद पर हैं और इस 
दौरान उन्होंने 54 बार विदेश यात्राएं 
की हैं। उन्होंने कहा कि सार्वजनिक 
जानकारी के अनुसार राहुल गांधी 
ने इटली, ब्रिटेन, अमेरिका, जर्मनी, 
वियतनाम, कंबोडिया, सिंगापुर, 
बहरीन, मालदीव, कतर, संयुक्त 
अरब अमीरात, मस्कट और 
ओमान सहित कई देशों की यात्राएं 
कीं। वर्ष 2004 से 2026 के बीच 
राहुल गांधी की इन निजी विदेश 
यात्राओं पर करीब 60 करोड़ रुपये 
खर्च हुए। 

दिल्ली| केंद्र सरकार ने प्रवीण 
सूद का कार्यकाल एक साल के 
लिए बढ़ा दिया है। उनका मौजूदा 
कार्यकाल 24 मई 2026 को खत्म 
हो रहा था। कार्मिक मंत्रालय के 
आदेश के अनुसार उन्हें 24 मई के 
बाद भी एक वर्ष तक पद पर बने 
रहने की मंजूरी दी गई है।
यह फैसला प्रधानमंत्री मोदी की 
अध्यक्षता वाली चयन समिति 
की बैठक में लिया गया। बैठक में 
जस्टिस सूर्याकांत और राहुल गांधी 
भी शामिल थे।राहुल गांधी ने चयन 
प्रक्रिया पर सवाल उठाते हुए इसे 
पहले से तय बताया। उन्होंने आरोप 
लगाया कि उम्मीदवारों की पूरी 
जानकारी नहीं दी गई और प्रक्रिया 
पारदर्शी नहीं थी। प्रवीण सूद को 
यह दूसरा सेवा विस्तार मिला है। तिरूवनंतपुरम| वीडी सतीशन को 

केरल का नया मुख्यमंत्री चुना गया 
है। विधानसभा चुनाव परिणाम आने 
के 10 दिन बाद कांग्रेस ने वीरवार 
को उनके नाम का ऐलान किया। 
केरल प्रभारी दीपा दासमुंशी ने बताया 
कि 7 मई को थिरूवंतपुरम में पार्टी 
की अहम बैठक हुई थी। इसके बाद 
मल्लिकार्जुन खड़गे और राहुल गांधी 
से चर्चा के बाद वीडी सतीशन के 
नाम पर अंतिम मुहर लगी। सतीशन 
ने कहा कि वह इस जिम्मेदारी को 
अपनी व्यक्तिगत उपलब्धि नहीं 
मानते। उन्होंने कहा, "यह मेरी निजी 
उपलब्धि नहीं, बल्कि दैवीय कृपा है। 
मैं केसी वेणुगोपाल, रमेश चेन्नीथला 
समेत सभी नेताओं को साथ लेकर 
चलूंगा।" बताया जा रहा था कि पार्टी 
के भीतर अलग-अलग गुट सक्रिय 
थे। एक वर्ग सतीशन के समर्थन में 
था, जिन्हें युवा और आक्रामक नेता 
माना जाता है, जबकि दूसरा गुट 
वेणुगोपाल और चेन्नीथला के पक्ष में 
था। वायनाड समेत कई इलाकों में 
पोस्टर लगाए गए थे, जिनमें चेतावनी 
दी गई थी कि अगर केसी वेणुगोपाल 
को मुख्यमंत्री बनाया गया तो पार्टी को 
नुकसान होगा।

अमूल दूध ₹2 रुपए 
प्रति लीटर महंगा

राहुल 22 साल में 54 
बार गए विदेश: संबित

CBI निदेशक प्रवीण 
का कार्यकाल बढ़ा

वीडी सतीशन केरल के 
नए मुख्यमंत्री होंगे

पीयू छात्रा ने चंडीगढ़ पुलिस को सुनाई आपबीती

7 किलोमीटर तक घुमाते रहे, 2 आरोपी गिरफ्तार

<मेयर अमरजीत सिंह जीती 
और डिप्टी मेयर कुलजीत सिंह 
बेदी चुनाव मैदान से बाहर

गुरशरण सिंह | मोहाली
समर न्यूज

मोहाली नगर निगम चुनाव से 
ठीक पहले कांग्रेस पार्टी को बड़ा 
राजनीतिक झटका लगा है। पार्टी के 
दो अहम चेहरे पूर्व मेयर अमरजीत 
सिंह जीती और पूर्व डिप्टी मेयर 
कुलजीत सिंह बेदी इस बार चुनाव 
मैदान में नहीं उतर रहे हैं। उनके 
इस फैसले ने मोहाली की राजनीति 
में नई चर्चा छेड़ दी है और कांग्रेस 
की चुनावी तैयारियों पर भी सवाल 
खड़े कर दिए हैं।
अमरजीत सिंह जीती और कुलजीत 
सिंह बेदी लंबे समय से मोहाली की 
राजनीति में मजबूत पकड़ रखने 
वाले नेताओं के तौर पर देखे जाते 
रहे हैं। दोनों नेताओं का अपने-
अपने क्षेत्रों में अच्छा जनाधार माना 
जाता है। ऐसे में उनकी गैरमौजूदगी 
कांग्रेस के लिए बड़ा नुकसान 
साबित हो सकती है। खासतौर 
पर उन वार्डों में जहां इनका सीधा 
प्रभाव रहा है, वहां पार्टी को नए 
चेहरों के भरोसे मैदान में उतरना 
पड़ रहा है।
कांग्रेस के इन मजबूत चेहरों के 
चुनाव न लड़ने का सीधा फायदा 
आम आदमी पार्टी को मिल सकता 
है। पंजाब में पहले से सत्ता में 
मौजूद आम आदमी पार्टी लगातार 
स्थानीय निकाय चुनावों में अपनी 
पकड़ मजबूत करने की कोशिश 
कर रही है। मोहाली में भी पार्टी ने 
पिछले कुछ समय में संगठन स्तर 

पर अपनी सक्रियता बढ़ाई है।
यदि कांग्रेस अपने पारंपरिक वोट 
बैंक को संभालने में सफल नहीं 
होती तो वोटों का बंटवारा हो सकता 
है, जिसका लाभ आम आदमी पार्टी 
और अन्य दल उठा सकते हैं। 
हालांकि कांग्रेस नेताओं का कहना 
है कि पार्टी संगठन मजबूत है और 
नए उम्मीदवारों के जरिए जनता के 
बीच मजबूती से जाएगी।
इस बीच मोहाली में यह चर्चा भी 
तेज है कि पूर्व मेयर अमरजीत 

सिंह जीती और पूर्व डिप्टी मेयर 
कुलजीत सिंह बेदी के कार्यकाल 
के दौरान शहर के कई अहम 
मुद्दे पूरी तरह हल नहीं हो पाए। 
विपक्ष लगातार आरोप लगा रहा 
है कि शहर में कूड़ा प्रबंधन की 
समस्या बनी हुई है। पिछले पांच 
सालों में मोहाली को स्थायी डंपिंग 
यार्ड तक नहीं मिल पाया और इस 
मुद्दे पर जीएमएडीए और नगर 
निगम के बीच तालमेल की कमी 
सामने आती रही। इसके अलावा 

कई सेक्टरों में सड़कों की खराब 
हालत, पार्कों की बदहाल स्थिति, 
सफाई व्यवस्था की कमजोरी और 
सड़कों पर घूमते आवारा पशु भी 
लोगों की परेशानी का कारण बने 
हुए हैं।  चुनावी माहौल में ये मुद्दे 
एक बार फिर सियासी बहस के 
केंद्र में आ गए हैं। अब देखना होगा 
कि कांग्रेस इस नुकसान की भरपाई 
कैसे करती है और क्या आम 
आदमी पार्टी इस मौके को अपने 
पक्ष में बदल पाती है।

सूर्योदय
सुबह 5:29 बजे
सूर्यास्त
शाम 7:09 बजे

सिटीजन रिपोर्टर
अब आप भी बन सकते हैं समर 
एक्सप्रेस के सिटीजन रिर्पोटर। 
अपने इलाके की कोई भी 
समस्या, आयोजन, जानकारी 
या खबर हमें भेजें। आपके 
नाम के साथ प्रकाशित की 
जाएगी। अपनी खबर इस फोन 
नंबर 7986630191 या ईमेल  
infosummerexpress@
gmail.com पर भेजें।

US नागरिक बने दिलजीत भारतीय राजनीति में नहीं ले सकते एंट्री
2022 में ली अमेरिकी नागरिकता, अब ई-वीजा पर आते हैं भारतपेज 1 एंकर स्टोरी

<राजनीति में आने की अटकलों 
पर फिर छिड़ी बहस
<उनकी पत्नी संदीप कौर भी 
अमेरिकी नागरिक

समर न्यूज  | चंडीगढ़

पंजाबी गायक और अभिनेता 
दिलजीत दोसांझ को लेकर बड़ी 
जानकारी सामने आई है। एक 
मीडिया रिपोर्ट के अनुसार, दिलजीत 
ने वर्ष 2022 में अमेरिका की 
नागरिकता हासिल कर ली थी और 
तब से वह अमेरिकी पासपोर्ट पर 
यात्रा कर रहे हैं।
रिपोर्ट में दावा किया गया है कि 1 
सितंबर 2022 के बाद से दिलजीत 
भारत आने के लिए ई-वीजा का 
इस्तेमाल कर रहे हैं। सूत्रों के हवाले 
से यह भी कहा गया कि उनके पास 
फिलहाल ओवरसीज सिटीजन 

ऑफ इंडिया कार्ड भी नहीं है।
2018 में बना था आखिरी 
भारतीय पासपोर्ट

रिपोर्ट के मुताबिक, दिलजीत दोसांझ 
का आखिरी भारतीय पासपोर्ट साल 
2018 में मुंबई में जारी हुआ था। 
इससे पहले उनका एक पासपोर्ट 
जामबिया में भी जारी हुआ था।
रिपोर्ट में यह भी दावा किया गया कि 
उनकी पत्नी संदीप कौर भी अमेरिकी 
नागरिक हैं। अमेरिकी नागरिकता के 
लिए आवेदन के दौरान दिलजीत ने 
कैलीफोर्निया स्थित पांच बेडरूम 
वाले घर का पता दिया था।
राजनीति में आने की अटकलें 
हुईं तेज
हाल ही में जागो पंजाब मंच ने 
दिलजीत से पंजाब में नेतृत्व की 
भूमिका निभाने की अपील की थी। 
समूह ने कहा था कि पंजाब आर्थिक 
संकट और नशे जैसी समस्याओं से 
जूझ रहा है और राज्य को नए नेतृत्व 
की जरूरत है। इसके बाद दिलजीत 

के राजनीति में आने की चर्चाएं तेज 
हो गई थीं।
दिलजीत ने खुद किया साफ 
इनकार
इन अटकलों पर दिलजीत दोसांझ 
ने सोशल मीडिया मंच X पर साफ 
जवाब दिया। उन्होंने लिखा था कि 
कदे वी नहीं... मेरा काम मनोरंजन 
करना है। मैं अपने क्षेत्र में बहुत खुश 
हूं। धन्यवाद।
भगवंत मान ने इस पूरे मामले पर 
प्रतिक्रिया देते हुए कहा कि कुछ 
राजनीतिक दल दिलजीत पर 
राजनीति में आने का दबाव बना 
रहे हैं। उन्होंने यह भी कहा कि अब 
राजनीतिक दल फिल्म और मनोरंजन 
जगत के चेहरों को लोकप्रिय नेता के 
रूप में देखने लगे हैं।
भारतीय राजनीति में आने के 
लिए क्या करना होगा?

रिपोर्ट के अनुसार, अगर भविष्य में 
दिलजीत दोसांझ राजनीति में आने 
का फैसला करते हैं, तो उन्हें पहले 
भारतीय नागरिकता दोबारा लेनी 
होगी। भारत के नागरिकता कानून के 
तहत विदेशी नागरिक को भारतीय 
नागरिकता के लिए आवेदन करने से 
पहले तय अवधि तक भारत में रहना 
जरूरी होता है।
हाल ही में विवादों में भी रहे 
दिलजीत
रिपोर्ट के अनुसार, कनाडा के वैंकूवर 
और कैलगरी में उनके कार्यक्रमों के 
दौरान कुछ अलगाववादी समर्थकों 
द्वारा माहौल खराब करने की कोशिश 
की गई थी। हालांकि दिलजीत 
दोसांझ ने इसे झूठा नैरेटिव बताया 
और कहा कि वह अपने प्रशंसकों के 
साथ किसी भी तरह की बदसलूकी 
बर्दाश्त नहीं करेंगे।

<अज्ञात युवक के खिलाफ 
मामला दर्ज

समर न्यूज | पटियाला

पंजाबी यूनिवर्सिटी की एक छात्रा के 
साथ पटियाला से चंडीगढ़ जा रही 
चलती बस में छेड़छाड़ और यौन 
उत्पीड़न का मामला सामने आया है। 
इस घटना के बाद पुलिस ने अज्ञात 
युवक के खिलाफ मामला दर्ज कर 
जांच शुरू कर दी है।
पुलिस अधिकारियों के अनुसार, 
छात्रा 23 अप्रैल को पटियाला से 
चंडीगढ़ जाने के लिए बस में सवार 
हुई थी। इसी दौरान एक अज्ञात 
युवक ने उसके साथ कथित तौर 
पर छेड़छाड़ की और उसे परेशान 
किया।
चंडीगढ़ पहुंचने के बाद पीड़ित छात्रा 
ने चंडीगढ़ पुलिस के उत्तरी थाना 
पहुंचकर वहां मौजूद महिला पुलिस 
कर्मियों को पूरी घटना की जानकारी 
दी। छात्रा की शिकायत के आधार 
पर चंडीगढ़ पुलिस ने 24 अप्रैल 

को अज्ञात आरोपी के खिलाफ 
जीरो प्राथमिकी दर्ज की थी। बाद 
में मामला कानूनी कार्रवाई के लिए 
पंजाब पुलिस के पटियाला ग्रामीण 
थाना को भेज दिया गया।
इसके बाद पटियाला ग्रामीण थाना 
पुलिस ने भारतीय न्याय संहिता की 
संबंधित धाराओं 74, 75 और 351 
के तहत मामला दर्ज कर लिया। 
प्रारंभिक जांच में सामने आया है कि 
आरोपी पटियाला के नए बस अड्डे 
से बस में चढ़ा था और बहादुरगढ़ 
कस्बे में उतर गया।
पुलिस अब बस की पहचान करने 
में जुटी है। इसके बाद चालक और 
परिचालक के बयान दर्ज करेगी। 
पुलिस अब पटियाला बस स्टैंड 
की सीसीटीवी फुटेज खंगाल रही 
है ताकि तकनीकी साक्ष्य जुटाकर 
आरोपी को पकड़ने की कोशिश 
की जा सके। पुलिस का कहना है 
कि मामले की गंभीरता से जांच की 
जा रही है और जल्द आरोपी को 
गिरफ्तार किया जाएगा।

समर न्यूज | नई दिल्ली

नई दिल्ली के रानी बाग इलाके 
में चलती स्लीपर बस में एक 
महिला के साथ सामूहिक दुष्कर्म 
का सनसनीखेज मामला सामने 
आया है। इस घटना ने एक बार 
फिर राजधानी में महिलाओं की 
सुरक्षा व्यवस्था पर गंभीर सवाल 
खड़े कर दिए हैं। पुलिस ने त्वरित 
कार्रवाई करते हुए बस चालक और 
परिचालक को गिरफ्तार कर लिया है। 
दिल्ली पुलिस के अनुसार पीड़िता 
पीतमपुरा की रहने वाली है और 
मंगोलपुरी की एक फैक्ट्री में काम 
करती है। 
महिला ने बताया कि सोमवार 
रात काम खत्म कर वह पैदल घर 
लौट रही थी। जब वह सरस्वती 
विहार के बी ब्लॉक बस स्टैंड 
के पास पहुंची तो वहां खड़ी एक 
बस के पास उसने समय पूछा। 
आरोप है कि वहां मौजूद एक 
युवक ने समय बताने के बजाय 

महिला को जबरन बस के अंदर 
खींच लिया। इसके बाद बस का 
दरवाजा बंद कर दिया गया और 
चालक बस को लेकर निकल गया। 
पीड़िता ने पुलिस को बताया कि 
करीब दो घंटे तक बस नांगलोई 
इलाके के आसपास लगभग सात 
किलोमीटर तक घूमती रही। इस 
दौरान दोनों आरोपियों ने उसके 
साथ बारी-बारी से दुष्कर्म किया। 
रात करीब दो बजे आरोपी महिला 
को घायल हालत में सड़क किनारे 
फेंककर फरार हो गए। किसी तरह 
पीड़िता ने पुलिस को सूचना दी। 
जांच में पता चला कि बस में 
पर्दे लगे हुए थे, जिससे बाहर 
से अंदर की गतिविधियां दिखाई 
नहीं दे रही थीं। पुलिस ने बस को 
जब्त कर लिया है और फोरेंसिक 
टीम ने मौके से सबूत जुटाए हैं। 
दिल्ली पुलिस ने चालक उमेश और 
परिचालक रामेंद्र को गिरफ्तार कर 
जेल भेज दिया है। मामले की जांच 
जारी है।

<पूर्व विकेटकीपर सारा टेलर 
को सीनियर पुरुष टीम का 
फिल्डिंग कोच बनाया

एजेंसी |लंदन

इंग्लैंड और वेल्स क्रिकेट बोर्ड ने 
क्रिकेट जगत में एक नया इतिहास 
रच दिया है। बोर्ड ने इंग्लैंड की पूर्व 
महिला विकेटकीपर बल्लेबाज सारा 
टेलर को सीनियर पुरुष क्रिकेट टीम 
का क्षेत्ररक्षण कोच नियुक्त किया है।
इसके साथ ही सारा टेलर इंग्लैंड की 
पुरुष टीम के साथ काम करने वाली 
पहली महिला कोच बन गई हैं।
सारा टेलर आगामी इंग्लैंड बनाम 
न्यूजीलैंड टेस्ट सीरीज में यह 
जिम्मेदारी संभालेंगी। नियमित 
क्षेत्ररक्षण कोच कार्ल हॉपकिंसन इस 
समय इंडियन प्रीमियर लीग में मुंबई 
इंडियंस के साथ व्यस्त हैं, इसलिए 
सारा को यह जिम्मेदारी सौंपी गई है। 
इंग्लैंड पुरुष क्रिकेट के प्रबंध निदेशक 
रोब की ने उनकी नियुक्ति की पुष्टि 
करते हुए कहा कि सारा अपने काम 
में बेहतरीन हैं और उनके अनुभव का 
टीम को फायदा मिलेगा।

पहले भी कोचिंग का अनुभव
सारा टेलर इससे पहले ससेक्स 
काउंटी क्रिकेट क्लब और मैनचेस्टर 
ओरिजिनल्स के साथ भी काम कर 
चुकी हैं। उन्होंने एंड्रयू फ्लिंटॉफ 
के साथ इंग्लैंड लायंस टीम में भी 
कोचिंग की भूमिका निभाई थी।
एशेज में खराब क्षेत्ररक्षण के 
बाद फैसला
द एशेज के दौरान इंग्लैंड टीम ने 11 
कैच छोड़े थे, जिसके बाद टीम की 
क्षेत्ररक्षण को लेकर काफी आलोचना 
हुई थी। अब बोर्ड को उम्मीद है 
कि सारा टेलर के आने से टीम की 
क्षेत्ररक्षण में सुधार होगा। सारा टेलर 
ने 13 साल के अंतरराष्ट्रीय करियर में 
226 मुकाबले खेले और वर्ष 2017 
महिला विश्व कप जीत में अहम 
भूमिका निभाई थी।

<दोनों देशों ने दोस्ती की बात 
की, लेकिन ताइवान पर चीन ने 
दी कड़ी चेतावनी

समर न्यूज | बीजिंग

डोनाल्ड ट्रंप के चीन दौरे के दौरान 
शी जिनपिंग ने बीजिंग में उनका 
भव्य स्वागत किया। दोनों नेताओं के 
बीच व्यापार, पश्चिम एशिया संकट 
और ताइवान समेत कई अहम मुद्दों 
पर करीब दो घंटे तक बातचीत हुई।

शी जिनपिंग ने कहा कि चीन और 
अमेरिका को प्रतिद्वंद्वी नहीं बल्कि 
साझेदार बनना चाहिए। वहीं 
डोनाल्ड ट्रंप ने कहा कि शी जिनपिंग 
उनके मित्र हैं। हालांकि ताइवान के 
मुद्दे पर चीन ने कड़ा रुख अपनाया। 
शी जिनपिंग ने साफ कहा कि अगर 
यह मुद्दा सही तरीके से नहीं सुलझा 
तो दोनों देशों के बीच टकराव बढ़ 
सकता है। इस बैठक पर पूरी दुनिया 
की नजर बनी हुई है।

समय पूछना पड़ा भारी, चलती 
स्लीपर बस में महिला से गैंगरेप

पटियाला से चंडीगढ़ जा रही 
बस में छात्रा से छेड़छाड़

इंग्लैंड पुरुष क्रिकेट टीम 
की कोच महिला खिलाड़ी

चीन दौरे पर ट्रंप का भव्य स्वागत

मोहाली नगर निगम चुनाव से 
पहले कांग्रेस को बड़ा झटका

यहां प्रशासन की नहीं, गौशाला 
सियासी दलों की, इसलिए कूड़े 
का ढेर हैं इनकी रिहायश... 

मोहाली 
का 

मुद्दा 

मोहाली| मोहाली के सेक्टर-80 और सेक्टर-66 के 
चौक के पास जिस जमीन को गमाडा की लेआउट 
योजना में पार्क के लिए चिन्हित किया गया था, वह 
अब लोगों के लिए सुविधा की जगह परेशानी का कारण 
बन चुकी है। स्थानीय निवासियों का आरोप है कि पार्क 
विकसित करने की बजाय इस जगह को नगर निगम 
द्वारा अस्थायी डंपिंग ग्राउंड के रूप में इस्तेमाल किया 
जा रहा है, जहां रोजाना कूड़ा फेंका जा रहा है। इलाके 
के लोगों का कहना है कि इस जगह पर लगातार बढ़ते 
कूड़े के ढेरों से बदबू फैल रही है और आसपास रहने 
वाले लोगों को भारी दिक्कतों का सामना करना पड़ रहा 
है। गर्मियों के मौसम में हालात और खराब हो जाते हैं, 
क्योंकि कचरे से उठने वाली दुर्गंध के कारण लोगों का 
यहां से गुजरना मुश्किल हो जाता है।
वार्ड-26 के निवासियों के अनुसार समस्या सिर्फ कूड़े 
तक सीमित नहीं है। कूड़े के ढेरों पर बड़ी संख्या में 
आवारा गायें और अन्य पशु जमा हो जाते हैं। यह 
जगह मुख्य लाइट पॉइंट और व्यस्त चौक के बिल्कुल 
नजदीक है, जहां दिन भर ट्रैफिक का दबाव बना 

रहता है। स्थानीय लोगों का कहना है कि कई बार गायें 
अचानक सड़क पर आ जाती हैं, जिससे वाहन चालकों 
को परेशानी होती है और कभी भी बड़ा सड़क हादसा 
हो सकता है।
इस मुद्दे को लेकर कांग्रेस पार्षद कुलजिंदर कौर ने भी 
प्रशासन पर सवाल उठाए हैं। उन्होंने दावा किया कि 
चुनाव जीतने के तुरंत बाद ही उन्होंने इस समस्या को 
गंभीरता से उठाया था। उन्होंने बताया कि पार्क निर्माण 
को लेकर उन्होंने गमाडा (ईओ विंग) को आवेदन दिया 
था। इसके अलावा उन्होंने नगर निगम के कमिश्नर को 
भी पत्र लिखकर इस जमीन पर पार्क विकसित करने 
की मांग की थी।
कुलजिंदर कौर ने कहा कि उनकी कोशिश थी कि 
क्षेत्र के लोगों, बच्चों और बुजुर्गों को एक बेहतर पार्क 
की सुविधा मिल सके, लेकिन अब तक इस दिशा में 
कोई ठोस कदम नहीं उठाया गया। उन्होंने कहा कि 
प्रशासनिक लापरवाही के कारण पार्क की जगह आज 
कूड़े का ढेर नजर आ रहा है, जिससे लोगों में नाराजगी 
बढ़ रही है।

कई पुराने पार्षद बाहर, इस 
बार दिखेंगे नए चेहरे

मोहाली नगर निगम चुनाव में इस 
बार बड़ा बदलाव देखने 
को मिल सकता है। 
पिछली बार चुने गए 
कई पार्षद इस बार 
चुनाव मैदान से बाहर 
रहेंगे, जिसके चलते कई 
वार्डों में नए चेहरे नजर आने 
वाले हैं। इससे स्थानीय राजनीति में 
नए समीकरण बनने शुरू हो गए हैं।
चुनाव नहीं लड़ने वालों में नगर 
निगम के पूर्व मेयर अमरजीत सिंह 
जीती सिद्धू, पूर्व सीनियर डिप्टी 
मेयर अमरीक सिंह सोमल और पूर्व 
डिप्टी मेयर कुलजीत सिंह बेदी का 
नाम प्रमुख रूप से शामिल है। इसके 
अलावा फेज-6 से मौजूदा पार्षद 
नरायण सिंह सिद्धू और गुरप्रीत कौर, 
फेज-1 से मीना कोंडल और सुमन, 
फेज-2 से राजिंदर सिंह राणा और 
दविंदर कौर वालिया, फेज-3बी2 

से जसप्रीत सिंह गिल, फेज-7 से 
परमजीत सिंह हैप्पी, फेज-

9 से नमरता ढिल्लों, 
फेज-10 से कुलवंत 
सिंह क्लेर, फेज-11 से 
स्वर्गीय ऋषभ जैन और 

हर्षप्रीत कौर भमरा भी 
चुनाव नहीं लड़ेंगे।

इसके अलावा सेक्टर-66 से मास्टर 
चरण सिंह, सेक्टर-68 से विनीत 
मलिक, सेक्टर-80 से कुलजिंदर 
कौर वाछल, सेक्टर-70 से प्रमोद 
कुमार मित्रा, फेज-5 और शाही 
माजरा से जगदीश सिंह जग्गा, 
सेक्टर-57 से कुलवंत कौर और 
गांव मोहाली से रविंदर सिंह भी 
इस बार चुनावी मैदान से दूर रहेंगे। 
हालांकि जिन वार्डों को आरक्षित 
किया गया है, वहां कई मौजूदा पार्षद 
अपने परिवार के सदस्यों को चुनाव 
मैदान में उतार सकते हैं।

मेयर अमरजीत सिंह जीती सिद्धू

सीनियर डिप्टी मेयर अमरीक सिंह

डिप्टी मेयर कुलजीत सिंह बेदी

मनप्रीत सिंह | रोपड़
समर न्यूज़ 

गतका एसोसिएशन पंजाब की तरफ 
से आयोजित 12वीं पंजाब स्टेट 
गतका चैंपियनशिप में खालसा फेथ 
फाउंडेशन के तीन टैलेंटेड स्टूडेंट्स 
ने शानदार प्रदर्शन किया और गोल्ड 
मेडल जीतकर पहला स्थान हासिल 
किया। 
जीतने वाले प्लेयर्स को फाउंडेशन 
सेंटर पहुंचने पर ट्रॉफी देकर खास 
तौर पर सम्मानित किया गया। इस 
मौके पर गतका कोच शेरी सिंह को 
भी “बेस्ट गतका कोच” की ट्रॉफी 
देकर सम्मानित किया गया।
रिपोर्टर्स से बात करते हुए फाउंडेशन 
के पंजाब प्रेसिडेंट गुरविंदर सिंह 
ने कहा कि संस्था की स्टूडेंट्स 
इशप्रीत कौर, दिलप्रीत कौर और 
दिलजोत कौर ने अलग-अलग एज 

ग्रुप के कॉम्पिटिशन में बेहतरीन 
खेल दिखाकर गोल्ड मेडल जीते 
हैं। उन्होंने इस कामयाबी के लिए 
प्लेयर्स, उनके पेरेंट्स और कोच को 
भी बधाई दी।
उन्होंने कहा कि खालसा फेथ 
फाउंडेशन लंबे समय से जरूरतमंद 
स्टूडेंट्स को फ्री एजुकेशन सर्विस 

दे रहा है। 
कंप्यूटर और इंग्लिश की फ्री ट्रेनिंग 
के साथ-साथ संस्था सरकारी 
नौकरियों के लिए अलग-अलग 
एग्जाम की फ्री कोचिंग भी देती है। 
इसके साथ ही, संस्था शिक्षा के क्षेत्र 
में सेवाएं देने के साथ-साथ गतका 
खेल को बढ़ावा और प्रोत्साहित भी 

कर रही है।
इस मौके पर पंजाब प्रेसिडेंट गुरविंदर 
सिंह, सेक्रेटरी गुरप्रीत सिंह भाऊवाल, 
बीबी मनजीत कौर, जसप्रीत सिंह, 
संदीप सिंह, गुरविंदर सिंह घनौली, 
जसप्रीत सिंह नानकपुरा, मनजिंदर 
सिंह, कोच शैरी सिंह और दूसरे 
गणमान्य लोग मौजूद थे।

12वीं पंजाब स्टेट गतका चैंपियनशिप में गोल्ड

समर न्यूज | चंडीगढ़ 

सीएम पुष्कर सिंह धामी ने ईंधन 
बचत, वर्क फ्रॉम होम और इलेक्ट्रिक 
वाहनों को बढ़ावा देने के दिए निर्देश
मुख्यमंत्री पुष्कर सिंह धामी की 
अध्यक्षता में हुई उत्तराखंड कैबिनेट 
बैठक में ऊर्जा और ईंधन बचत 
को लेकर कई बड़े फैसले लिए 
गए। बैठक में मुख्यमंत्री ने कहा 
कि कोविड महामारी, रूस-यूक्रेन 
युद्ध और पश्चिम एशिया संकट के 
कारण वैश्विक आपूर्ति श्रृंखला पर 
दबाव बढ़ा है, जिससे ईंधन, खाद्य 
पदार्थ और उर्वरकों की कीमतों पर 
असर पड़ा है।
सीएम धामी ने कहा कि प्रधानमंत्री 
नरेंद्र मोदी की अपील के अनुरूप 
राज्य सरकार छोटे-छोटे व्यवहारिक 
बदलावों के जरिए ऊर्जा बचत को 
बढ़ावा देगी। इसी के तहत सरकारी 
विभागों में वीडियो कॉन्फ्रेंसिंग 

आधारित बैठकों को बढ़ावा दिया 
जाएगा और निजी क्षेत्र में भी वर्क 
फ्रॉम होम को प्रोत्साहित किया 
जाएगा।
कैबिनेट ने सप्ताह में एक दिन ‘नो 
व्हीकल डे’ लागू करने का फैसला 
लिया है। इस दिन मुख्यमंत्री और 
मंत्रियों के वाहन काफिले में वाहनों 
की संख्या आधी रहेगी। आम लोगों 
को भी सप्ताह में एक दिन निजी 
वाहन का इस्तेमाल न करने के लिए 
प्रेरित किया जाएगा।
सरकारी और निजी भवनों में एयर 
कंडीशनर के सीमित उपयोग पर भी 
जोर दिया गया है।

हफ्ते में एक दिन रहेगा 
नो व्हीकल डे: पुष्कर

मनप्रीत सिंह | रोपड़
समर न्यूज  

पंजाब स्कूल एजुकेशन की तरफ से 
घोषित 12वीं क्लास के रिजल्ट में 
गुरु नानक मॉडल सीनियर सेकेंडरी 
स्कूल लोदी माजरा का रिजल्ट बहुत 
अच्छा रहा। इस बारे में जानकारी 
देते हुए स्कूल कोऑर्डिनेटर जसप्रीत 
सिंह ने बताया कि हर साल की तरह 
इस साल भी स्कूल का रिजल्ट 

100 परसेंट रहा। जिसमें जसप्रीत 
कौर ने 90% मार्क्स लेकर पहला, 

अमनजोत कौर ने 88% मार्क्स 
लेकर दूसरा, जैस्मीन कौर ने 85% 

मार्क्स लेकर तीसरा स्थान हासिल 
किया। इस तरह बाकी सभी स्टूडेंट्स 
ने भी अच्छे मार्क्स लेकर 12वीं 
की परीक्षा पास की। इस मौके पर 
स्कूल चेयरमैन गुरबचन सिंह और 
प्रिंसिपल हरदीप सिंह ने स्टूडेंट्स 
और पेरेंट्स को बधाई दी और उन्हें 
और मेहनत करने के लिए मोटिवेट 
किया और स्टाफ की मेहनत की 
तारीफ की। इस मौके पर सभी स्टाफ 
और स्टूडेंट्स मौजूद थे।

गुरु नानक स्कूल का 12वीं का रिजल्ट 100 परसेंट रहा

समर न्यूज | अनूपपुर

मध्य प्रदेश के मुख्यमंत्री डॉ. मोहन 
यादव ने बुधवार को अनूपपुर जिले 
में कुटीर एवं ग्रामोद्योग राज्यमंत्री 
(स्वतंत्र प्रभार) दिलीप जायसवाल 
के निवास बिजुरी नगर पहुंच 
कर सुपुत्र अभिशंख जायसवाल 
एवं पुत्रवधू स्तुति जायसवाल के 
वैवाहिक बंधन के अवसर उन्हें 
हार्दिक शुभकामनाएं एवं मंगल 
आशीष प्रदान किए। मुख्यमंत्री 

डॉ. यादव ने ईश्वर से नवदंपति 
के सुखमय, समृद्ध एवं आनंदपूर्ण 
दाम्पत्य जीवन की कामना करते हुए 
कहा कि यह नवीन जीवन यात्रा प्रेम, 
विश्वास, सम्मान और अटूट साथ 
के पवित्र सूत्र से सदैव सुसज्जित 
रहे। उनके जीवन में सुख, शांति, 
वैभव, उत्तम स्वास्थ्य और उन्नति 
का प्रकाश निरंतर बना रहे तथा 
परिवार का आंगन सदैव खुशियों, 
सौभाग्य और मधुर संबंधों की 
सुगंध से महकता रहे। मुख्यमंत्री 

डॉ. यादव बिजुरी में आयोजित 
वैवाहिक समारोह में सम्मिलित हुए 
और नवविवाहित दंपति को अपने 
स्नेहिल आशीर्वचनों से अभिसिंचित 
कर उज्ज्वल एवं मंगलमय भविष्य 
की शुभकामनाएं दीं। उन्होंने 
राज्यमंत्री दिलीप जायसवाल एवं 
उनके परिवारजनों से आत्मीय भेंट 
कर इस सुखद अवसर की खुशियां 
साझा कीं। इस अवसर पर उपस्थित 
जनप्रतिनिधियों, गणमान्य नागरिकों 
एवं अतिथियों से भी मुख्यमंत्री ने 

आत्मीय चर्चा की। इस अवसर पर 
मध्यप्रदेश शासन की लोक स्वास्थ्य 
यांत्रिकी मंत्री सम्पतिया उइके, सांसद 
हिमाद्री सिंह, मंडला सांसद फग्गन 
सिंह कुलस्ते, वन एवं पर्यावरण 
सीईओ जिला पंचायत अर्चना 
कुमारी, अतिरिक्त पुलिस अधीक्षक 
जगनाथ मरकाम, उपाध्यक्ष जिला 
पंचायत अनूपपुर पार्वती राठौर, 
जिला पंचायत सदस्य भारती केवट 
नर्मदा सिंह सहित अन्य अधिकारी 
एवं परिजन उपस्थित रहें।

राज्य मंत्री दिलीप जायसवाल के पुत्र के विवाह समारोह में शामिल हुए मुख्यमंत्री डॉ यादव

समर न्यूज | पटियाला 

सेना भर्ती कार्यालय, पटियाला के भर्ती 
निदेशक ने जानकारी दी कि भारतीय 
सेना में भर्ती के लिए अग्निपथ योजना 
के तहत ऑनलाइन कॉमन एंट्रेंस 
एग्जामिनेशन (सीईई)-2026 का 
आयोजन 01 जून से 12 जून 2026 
तक देशभर में किया जाएगा। उन्होंने 
बताया कि जिन अभ्यर्थियों ने 13 
फरवरी 2026 से 10 अप्रैल 2026 
के बीच जॉइन इंडियन आर्मी पोर्टल 
पर अपना पंजीकरण करवाया था, वे 
इस परीक्षा में शामिल होंगे। यह परीक्षा 
देशभर के 206 शहरों में आयोजित की 
जाएगी, जिसमें 403 परीक्षा केंद्र तथा 
22 श्रेणियां शामिल होंगी। निदेशक 
ने आगे बताया कि परीक्षा के एडमिट 
कार्ड 15 मई 2026 से जॉइन इंडियन 
आर्मी की आधिकारिक वेबसाइट 
पर उपलब्ध होंगे। अभ्यर्थियों को 
नवीनतम अपडेट तथा परीक्षा संबंधी 
निर्देशों के लिए नियमित रूप से पोर्टल 
देखने की सलाह दी गई है।

अग्निपथ: सेना भर्ती 
संयुक्त प्रवेश परीक्षा 
1 से 12 जून तकसमर न्यूज | नई दिल्ली 

भारत में वीरवार से ब्रिक्स देशों के 
विदेश मंत्रियों की दो दिवसीय बैठक 
शुरू हो गई है। इस बैठक में पश्चिम 
एशिया में बढ़ते तनाव, वैश्विक 
आर्थिक अनिश्चितता, ऊर्जा आपूर्ति, 
खाद्य सुरक्षा, उर्वरक उपलब्धता, 
जलवायु बदलाव और स्वास्थ्य 
सुरक्षा जैसे बड़े मुद्दों पर चर्चा की 
जा रही है। एस जयशंकर ने बैठक में 
शामिल सभी प्रतिनिधियों का स्वागत 
किया। उन्होंने कहा कि दुनिया इस 
समय लगातार संघर्ष, आर्थिक 
अस्थिरता और जलवायु संकट 
जैसी बड़ी चुनौतियों का सामना कर 
रही है। अब्बास अराघची भी इस 
बैठक में शामिल हुए हैं। अमेरिका, 
इजराइल और ईरान के बीच बढ़ते 
तनाव के बाद यह ईरान की भारत 
यात्रा को बेहद अहम माना जा रहा 
है। होर्मुज जलडमरूमध्य और लाल 
सागर जैसे अंतरराष्ट्रीय समुद्री मार्गों 
में किसी भी तरह की रुकावट पूरी 
दुनिया की अर्थव्यवस्था को प्रभावित 
कर सकती है।

ब्रिक्स देशों के विदेश 
मंत्रियों की बैठक शुरू

समर न्यूज  | लखनऊ

उत्तर प्रदेश में बेमौसम बारिश, तेज 
आंधी और आकाशीय बिजली गिरने 
से हुए नुकसान पर मुख्यमंत्री योगी 
आदित्यनाथ ने बड़ा निर्देश जारी 
किया है। 
मुख्यमंत्री ने कहा है कि प्रभावित 
लोगों को 24 घंटे के भीतर राहत 
और मुआवजा उपलब्ध कराया 
जाए। मुख्यमंत्री ने इस प्राकृतिक 
आपदा में जान गंवाने वाले लोगों 
के परिजनों के प्रति संवेदना व्यक्त 
की है। 
साथ ही उन्होंने सभी जिलाधिकारियों 
और संबंधित विभागों के अधिकारियों 
को मौके पर पहुंचकर पीड़ित परिवारों 
की हर संभव मदद सुनिश्चित करने 
के निर्देश दिए हैं। सीएम योगी ने 
साफ कहा कि राहत कार्य में किसी 
भी तरह की लापरवाही बर्दाश्त नहीं 
की जाएगी। उन्होंने अधिकारियों को 
अलर्ट मोड पर रहने और हालात पर 

लगातार नजर बनाए रखने के निर्देश 
दिए हैं। इसके अलावा मुख्यमंत्री ने 
राजस्व विभाग, कृषि विभाग और 
बीमा कंपनियों को फसलों व अन्य 
संपत्तियों के नुकसान का सर्वे करने 
के आदेश दिए हैं। उन्होंने कहा कि 
नुकसान का जल्द आंकलन कर 
रिपोर्ट शासन को भेजी जाए, ताकि 
प्रभावित लोगों को तुरंत मुआवजा 
दिया जा सके। सरकार ने प्रशासनिक 
अधिकारियों से कहा है कि प्रभावित 
इलाकों में राहत कार्य तेजी से चलाए 
जाएं और लोगों को किसी प्रकार की 
परेशानी न हो।

यूपी में बारिश-आंधी से नुकसान, सीएम 
ने 24 घंटे में मुआवजे के दिए निर्देश

समर न्यूज  | पटियाला

पीआरटीसी के चेयरमैन एडवोकेट 
हरपाल जुनेजा ने संस्था की 
नवनियुक्त मैनेजिंग डायरेक्टर 
मनीषा राणा के साथ बैठक कर 
पीआरटीसी की और बेहतरी के लिए 
विचार-विमर्श किया। 
इस दौरान चेयरमैन ने नई मैनेजिंग 
डायरेक्टर मनीषा राणा को 
शुभकामनाएं देते हुए उनका स्वागत 
किया। इस मौके पर एएमडी नवदीप 
कुमार भी उपस्थित थे।
एडवोकेट हरपाल जुनेजा ने 
पीआरटीसी की वर्तमान कार्यप्रणाली 
संबंधी विस्तृत चर्चा करते हुए 
मुख्यमंत्री भगवंत सिंह मान के 
मार्गदर्शन और परिवहन मंत्री हरपाल 
सिंह चीमा के निर्देशों के अनुसार 
पंजाबवासियों की सुविधा के लिए 
पीआरटीसी द्वारा अपनी मालिकाना 
नई बसों को शामिल करने की 

प्रक्रिया में और तेजी लाने सहित 
पीआरटीसी के विभिन्न महत्वपूर्ण 
मुद्दों पर चर्चा की।
चेयरमैन जुनेजा ने एमडी मनीषा 
राणा के साथ बैठक के दौरान 
पीआरटीसी की आय में वृद्धि करने, 
नए बस स्टैंड और बस स्टॉप के 

निर्माण तथा पीआरटीसी के सभी 
संस्थानों में लगाए जाने वाले 
सोलर सिस्टम की प्रक्रिया में तेजी 
लाने पर भी विचार-विमर्श किया। 
उन्होंने कहा कि संयुक्त प्रयासों से 
पीआरटीसी की उन्नति और प्रगति के 
लिए हर संभव प्रयास किए जाएंगे।

पीआरटीसी चेयरमैन हरपाल जुनेजा ने नई 
एमडी मनीषा राणा के साथ बैठक की

समर न्यूज  | पटियाला

पंजाब के कैबिनेट मंत्री तरुनप्रीत 
सिंह सौंद ने बुधवार को पटियाला 
स्थित पंजाब स्टेट पावर कॉरपोरेशन 
लिमिटेड (पीएसपीसीएल) 
मुख्यालय में औपचारिक रूप से 
बिजली मंत्री के रूप में पदभार 
संभाल लिया। इस दौरान विभाग 
के वरिष्ठ अधिकारी और कर्मचारी 
मौजूद रहे। इससे पहले उनके पास 
पर्यटन एवं सांस्कृतिक मामले, श्रम, 
आतिथ्य तथा ग्रामीण विकास एवं 
पंचायत विभागों की जिम्मेदारी थी।
पदभार संभालने के बाद मंत्री ने 
बिजली विभाग और पीएसपीसीएल 
के वरिष्ठ अधिकारियों के साथ उच्च 
स्तरीय समीक्षा बैठक की। बैठक 
में आगामी धान सीजन के दौरान 
किसानों को न्यूनतम 8 घंटे निर्बाध 
बिजली आपूर्ति सुनिश्चित करने की 
तैयारियों की समीक्षा की गई।
तरुनप्रीत सिंह सौंद ने अधिकारियों 

को स्पष्ट निर्देश दिए कि किसानों 
को किसी प्रकार की परेशानी नहीं 
होनी चाहिए और खेती संबंधी कार्य 
सुचारू रूप से चलते रहें। उन्होंने 
कहा कि मुख्यमंत्री भगवंत सिंह मान 
के नेतृत्व में पंजाब सरकार किसानों 
के हितों की रक्षा के लिए पूरी तरह 
प्रतिबद्ध है।
उन्होंने ग्रामीण क्षेत्रों में बिजली ढांचे 
को मजबूत करने, ट्रांसफार्मरों और 
ट्रांसमिशन लाइनों के रखरखाव में 
तेजी लाने के निर्देश भी दिए। मंत्री 
ने कहा कि जहां जरूरत हो वहां 
उपकरणों की क्षमता बढ़ाई जाए और 

समय पर बदलाव किया जाए।
उन्होंने लोगों की बिजली संबंधी 
शिकायतों के त्वरित समाधान और 
प्रभावी मॉनिटरिंग सिस्टम पर भी 
जोर दिया। मंत्री ने कहा कि घरेलू, 
कृषि और औद्योगिक उपभोक्ताओं 
को बेहतर सेवाएं देना सरकार की 
प्राथमिकता है।
बैठक में पीएसपीसीएल के चेयरमैन-
कम-मैनेजिंग डायरेक्टर डॉ. बसंत 
गर्ग, डायरेक्टर डिस्ट्रीब्यूशन डॉ. 
इंदरपाल सिंह, डायरेक्टर फाइनेंस 
एस.के. बेरी समेत कई वरिष्ठ 
अधिकारी मौजूद रहे।

तरुनप्रीत सिंह सौंद ने संभाला 
बिजली मंत्री का पदभार

समर न्यूज | लखनऊ 

अमृतसर के खालसा कॉलेज ऑफ 
इंजीनियरिंग एंड टेक्नोलॉजी में छात्रों 
के दो गुटों के बीच विवाद हिंसक 
झड़प में बदल गया। बताया जा रहा 
है कि विवाद मेस में भोजपुरी भाषा 
बोलने को लेकर शुरू हुआ, जिसके 
बाद दोनों पक्षों में जमकर मारपीट 
हुई। इस घटना में 6 से अधिक छात्र 
घायल हुए हैं, जबकि एक छात्र की 
हालत गंभीर बताई जा रही है।
घायल छात्रों को अस्पताल में भर्ती 
कराया गया है, जहां उनका इलाज 
जारी है। घटना की सूचना मिलते 
ही पुलिस मौके पर पहुंची और 
पूरे मामले की जांच शुरू कर दी। 
कॉलेज परिसर में सुरक्षा व्यवस्था भी 

बढ़ा दी गई है। जानकारी के मुताबिक 
यह घटना बुधवार रात करीब साढ़े 
9 बजे कॉलेज के सी ब्लॉक में हुई। 
बीटेक (सीएससी) के छात्र ऋषभ 
निरंजन ने आरोप लगाया कि वह 
अपने अन्य बिहारी साथियों के साथ 
मेस में खाना खा रहे थे और आपस 
में भोजपुरी में बात कर रहे थे। इसी 
दौरान कुछ कश्मीरी छात्र वहां पहुंचे 
और भाषा को लेकर आपत्ति जताई। 
ऋषभ के मुताबिक इसी बात को 
लेकर पहले बहस हुई और बाद 
में मामला मारपीट तक पहुंच गया। 
उन्होंने आरोप लगाया कि कश्मीरी 
छात्रों ने हमला किया, जिससे कई 
छात्र घायल हो गए। उनका दावा है 
कि एक छात्र को गंभीर चोट लगी 
है और वह ब्रेन हेमरेज के कारण 

कोमा में चला गया है। बिहारी छात्रों 
ने कॉलेज प्रशासन पर भी गंभीर 
आरोप लगाए हैं। उनका कहना है 
कि झड़प के बाद उन्हें हॉस्टल के 
कमरों में बंद कर दिया गया और 
बाहर निकलने पर जुर्माना लगाने 
तथा कॉलेज से निकालने की धमकी 
दी गई। वहीं उनका आरोप है कि 
प्रशासन कश्मीरी छात्रों का पक्ष ले 
रहा है। हालांकि कॉलेज प्रशासन की 
ओर से अभी तक कोई आधिकारिक 
बयान जारी नहीं किया गया है। 
पुलिस अधिकारियों का कहना है 
कि मामले की जांच की जा रही है। 
सीसीटीवी फुटेज खंगाली जा रही हैं 
और छात्रों से पूछताछ की जा रही 
है, ताकि घटना की असली वजह 
सामने आ सके।

अमृतसर खालसा कॉलेज में छात्रों में 
झड़प, भोजपुरी को लेकर हुआ विवाद

प्रदर्शन खालसा फेथ फाउंडेशन के 3 स्टूडेंट्स ने जीता

मारपीट में 6 से ज्यादा छात्र घायल, एक की हालत गंभीर; पुलिस जांच में जुटी
समर न्यूज  | फाजिल्का

पाकिस्तान से ड्रोन के जरिए हथियार 
और नशे की तस्करी के प्रयास 
लगातार जारी हैं। सुरक्षा एजेंसियां 
लगातार ऐसे ड्रोन को ट्रैक कर 
कार्रवाई कर रही हैं, लेकिन सीमा 
पार से हो रही तस्करी रुकने का नाम 
नहीं ले रही। गुरुवार को फाजिल्का 
जिले में भारत-पाकिस्तान सीमा के 
पास एक पाकिस्तानी ड्रोन बरामद 
किया गया, जिसके बाद पुलिस ने 
मामला दर्ज कर जांच शुरू कर दी 
है।
जानकारी के मुताबिक गांव चक्क 
बाजीदा में एक किसान ने अपने 
खेत में ड्रोन गिरा हुआ देखा। इसके 

बाद तुरंत इसकी सूचना पुलिस और 
बीएसएफ को दी गई। सूचना मिलते 
ही बीएसएफ और पुलिस की टीमें 
मौके पर पहुंचीं और पूरे इलाके 
को सील कर सर्च ऑपरेशन शुरू 

किया। सर्च अभियान के दौरान 
खेतों से ड्रोन बरामद कर लिया 
गया। बताया जा रहा है कि ड्रोन गेहूं 
के नाड़ में गिरा हुआ मिला। बरामद 
ड्रोन को कब्जे में लेकर थाना सदर 

जलालाबाद में मामला दर्ज किया 
गया है।
पुलिस चौकी घुबाया के इंचार्ज 
गुरनाम सिंह ने बताया कि बीएसएफ 
से सूचना मिलने के बाद पुलिस 

टीम मौके पर पहुंची थी। उन्होंने 
कहा कि ड्रोन को कब्जे में लेकर 
आगे की जांच की जा रही है।
प्रारंभिक जांच में आशंका जताई जा 
रही है कि ड्रोन पाकिस्तान से हेरोइन 
की खेप पहुंचाने के बाद वापस लौट 
रहा था। इसी दौरान बैटरी खत्म होने 
या किसी तकनीकी खराबी के कारण 
वह खेतों में गिर गया।
फिलहाल पुलिस ने अपने खुफिया 
तंत्र को सक्रिय कर दिया है और यह 
पता लगाने की कोशिश की जा रही 
है कि ड्रोन किसके लिए भेजा गया 
था। अधिकारियों का कहना है कि 
जांच में सामने आने वाले तथ्यों 
के आधार पर आगे की कार्रवाई  
की जाएगी।

समर न्यूज | जालंधर

जालंधर से आम आदमी पार्टी के 
विधायक रमन अरोड़ा ने अपनी 
सरकारी सुरक्षा वापस लौटा दी है। 
उन्होंने यह फैसला अपने वार्षिक 
भगवान बालाजी कार्यक्रम को 
कथित तौर पर पुलिस द्वारा रोके जाने 
के बाद लिया। विधायक ने फेसबुक 
पोस्ट के जरिए इसकी जानकारी दी, 
जिसके बाद स्थानीय राजनीति में 
हलचल तेज हो गई है।
रमन अरोड़ा ने अपनी पोस्ट में 
आरोप लगाया कि हर साल की तरह 
इस बार भी वह भगवान बालाजी 
का धार्मिक कार्यक्रम आयोजित 
करवा रहे थे, लेकिन इस बार उनके 
कार्यक्रम में बाधाएं डाली जा रही हैं। 
उन्होंने कहा कि यह सब रंजिश के 
तहत किया जा रहा है।
विधायक ने साफ कहा कि जो पंजाब 
पुलिस उनके धार्मिक कार्यक्रम को 

रोकने की कोशिश करेगी, उन्हें उसी 
पुलिस की सुरक्षा की जरूरत नहीं 
है। इसी कारण उन्होंने अपनी सुरक्षा 
लौटाने का फैसला किया।
जानकारी के अनुसार कुछ महीने 
पहले विधायक रमन अरोड़ा की 
सुरक्षा और अन्य सरकारी सुविधाएं 
वापस ले ली गई थीं। हालांकि करीब 
डेढ़ साल बाद उन्हें दोबारा गनमैन 
और सुरक्षा उपलब्ध करवाई गई थी।
बताया जा रहा है कि 1 मई को 
आयोजित विशेष विधानसभा सत्र 
में शामिल होने के दौरान उनके घर 
सुरक्षाकर्मी और पायलट जिप्सी भी 
पहुंची थी।

एजेंसी | देवास

मध्य प्रदेश के देवास जिले में गुरुवार 
सुबह एक पटाखा फैक्टरी में हुए 
जोरदार विस्फोट के बाद भीषण 
आग लग गई। इस दर्दनाक हादसे में 
तीन मजदूरों की मौत हो गई, जबकि 
12 से अधिक लोग घायल हो गए। 
हादसा जिला मुख्यालय से करीब 20 
किलोमीटर दूर आगरा-मुंबई राष्ट्रीय 
राजमार्ग पर स्थित ग्राम टोंककला 
के पास हुआ। जानकारी के अनुसार 
सुबह करीब 10:30 बजे फैक्टरी 
में अचानक तेज धमाका हुआ, 
जिसके बाद आग तेजी से फैल 
गई। फैक्टरी के अंदर मौजूद कई 
मजदूरों को बाहर निकलने का मौका 
नहीं मिल पाया। आशंका जताई 
जा रही है कि मृतकों की संख्या 
बढ़ सकती है। हादसे के बाद पूरे 
इलाके में धुआं फैल गया और मौके 
पर अफरा-तफरी का माहौल बन 

गया। स्थानीय लोगों की भारी भीड़ 
घटनास्थल पर जुट गई। बताया जा 
रहा है कि फैक्टरी में काम करने वाले 
कई मजदूर बिहार के अररिया जिले 
के रहने वाले हैं। सूचना मिलते ही 
जिला प्रशासन, दमकल विभाग और 
बचाव दल की टीमें मौके पर पहुंचीं 
और राहत एवं बचाव कार्य शुरू 
किया गया। प्रशासन आग पर काबू 
पाने के बाद पूरे इलाके को सुरक्षित 
करने में जुटा है, क्योंकि फैक्टरी में 
अभी भी बड़ी मात्रा में बारूद और 
पटाखे मौजूद हैं। प्रत्यक्षदर्शियों के 
मुताबिक विस्फोट के समय 15 से 
20 मजदूर काम कर रहे थे। हादसा 
लंच ब्रेक से कुछ मिनट पहले हुआ। 
मुख्यमंत्री डॉ. मोहन यादव ने घटना 
पर दुख जताते हुए जांच के आदेश 
दिए हैं। राज्य सरकार ने मृतकों के 
परिजनों को 4-4 लाख रुपये की 
आर्थिक सहायता और घायलों के 
मुफ्त इलाज की घोषणा की है।

फाजिल्का बॉर्डर पर फिर मिला पाकिस्तानी 
ड्रोन, हथियार-नशा तस्करी की आशंका

AAP विधायक रमन अरोड़ा 
ने लौटाई सरकारी सुरक्षा

देवास की पटाखा फैक्टरी में 
विस्फोट, 3 मजदूरों की मौत

चक्क बाजीदा गांव के खेतों में गिरा ड्रोन, बीएसएफ और पुलिस ने चलाया सर्च ऑपरेशन

पीआरटीसी की और बेहतरी के लिए किया विचार-विमर्श

उत्तराखंड कैबिनेट के बड़े फैसले

कूनो नेशनल पार्क से एक बार फिर 
चिंताजनक खबर सामने आई है। 
पार्क में मादा चीता KGP12 के 
चारों शावक मृत पाए गए हैं। ये 
शावक महज एक महीने के थे और 
इनका जन्म 11 अप्रैल 2026 को 
हुआ था।
जानकारी के मुताबिक, 12 मई की 
सुबह मॉनिटरिंग टीम जब पार्क के 
श्योपुर टेरिटोरियल डिवीजन क्षेत्र 

में पहुंची तो मांद के पास चारों 
शावकों के शव मिले। वन विभाग 
के अधिकारियों ने बताया कि शव 
आंशिक रूप से खाए हुए पाए गए 
हैं, जिससे आशंका जताई जा रही है 
कि किसी जंगली जानवर ने उनका 
शिकार किया हो सकता है। हालांकि 
मौत की असली वजह पोस्टमार्टम 
रिपोर्ट आने के बाद ही साफ होगी। 
अधिकारियों के अनुसार, 11 मई 
की शाम को शावकों को आखिरी 
बार जीवित देखा गया था। इसके 

बाद अगले दिन उनकी मौत की 
खबर सामने आई। राहत की बात 
यह है कि मादा चीता KGP12 पूरी 
तरह सुरक्षित बताई जा रही है। वन 

विभाग की टीम इलाके में लगातार 
निगरानी कर रही है ताकि बाकी चीतों 
की सुरक्षा सुनिश्चित की जा सके। 
Madhya Pradesh वन विभाग के 
मुताबिक, इस घटना के बाद कूनो 
नेशनल पार्क में अब कुल 50 चीते 
बचे हैं, जिनमें 33 भारत में जन्मे 
चीते शामिल हैं। वहीं Gandhi 
Sagar Wildlife Sanctuary में 3 
चीते मौजूद हैं। इस तरह देश में चीतों 
की कुल संख्या अब 53 रह गई है। 
गौरतलब है कि पिछले दो दिनों से 

प्रोजेक्ट चीता को लेकर सकारात्मक 
माहौल बना हुआ था। 10 मई को 
मदर्स डे के मौके पर मादा चीता और 
उसके शावकों की एक शॉर्ट फिल्म 
जारी की गई थी। इसके बाद 11 मई 
को Mohan Yadav ने Botswa-
na से लाई गई दो मादा चीताओं को 
बाड़े से खुले जंगल में छोड़ा था। 
हालांकि, इसके अगले ही दिन चार 
शावकों की मौत की खबर ने वन 
विभाग और वन्यजीव प्रेमियों को 
झटका दे दिया है।

केंद्र सरकार कारोबार को आसान 
बनाने और अनुपालन बोझ घटाने 
के लिए अगली पीढ़ी के बड़े 
सुधारों की तैयारी कर रही है। नीति 
आयोग के सदस्य राजीव गौबा ने 
कहा कि वर्ष 1991 के सुधारों ने 
औद्योगिक लाइसेंसिग को तो खत्म 
किया, लेकिन ‘लाइसेंस राज’ पूरी 
तरह खत्म नहीं हो पाया।
गौबा ने कहा कि आज किसी 
भी कारोबार के लिए जरूरी हर 
अनावश्यक अनुमति या परमिट 
लाइसेंस राज का ही नया रूप 
है। सरकार अब ऐसी व्यवस्था 
की ओर बढ़ना चाहती है, जिसमें 
“जब तक मना न हो, तब तक 
अनुमति है” का सिद्धांत लागू हो।
भारतीय उद्योग परिसंघ के वार्षिक 
व्यापार सम्मेलन में गौबा ने कहा 
कि नियामक बदलाव अचानक 
और बेतरतीब तरीके से नहीं 
होने चाहिए। जरूरी बदलावों को 

छोड़कर नियमों के लिए एक तय 
वार्षिक कैलेंडर होना चाहिए।
उन्होंने कहा कि मौजूदा और 
भविष्य के सभी नियमों का 
नियामक प्रभाव आकलन और 
कार्यान्वयन लागत का आकलन 

जरूरी होना चाहिए। गौबा के 
अनुसार, लाइसेंसिंग की जरूरत 
केवल उन क्षेत्रों में होनी चाहिए, 
जो राष्ट्रीय सुरक्षा, मानव स्वास्थ्य 
या पर्यावरण से जुड़े गंभीर खतरों 
से संबंधित हों। बाकी मामलों में 

स्वचालित पंजीकरण को सामान्य 
नियम बनाया जाना चाहिए। उन्होंने 
कहा कि जिन लाइसेंसों की जरूरत 
बनी रहेगी, उनकी वैधता स्थायी 
या लंबी अवधि की होनी चाहिए, 
ताकि कारोबारियों को बार-बार 

नवीनीकरण की परेशानी न झेलनी 
पड़े।
सरकार निरीक्षण व्यवस्था में भी 
बड़ा बदलाव लाने पर विचार कर 
रही है। गौबा ने कहा कि निरीक्षण 
जोखिम के आधार पर होने चाहिए 
और सामान्य स्थिति में तीसरे पक्ष 
की संस्थाओं के जरिए कराए जाने 
चाहिए, ताकि सरकारी दखल कम 
हो सके।
गौबा की अध्यक्षता वाली समिति 
ने पहले 200 से अधिक गुणवत्ता 
नियंत्रण आदेशों को निलंबित या 
स्थगित करने की सिफारिश की 
थी। समिति का तर्क था कि ऐसे 
आदेश कई मामलों में कारोबार की 
अनुपालन लागत बढ़ाते हैं।
गौबा ने उद्योग जगत से कहा कि 
भारत के सामने बड़ा अवसर उभर 
रहा है और इसे गंवाना नहीं चाहिए। 
सरकार अब तक 42 हजार से 
अधिक अनुपालनों को समाप्त कर 
चुकी है और 3,700 प्रावधानों को 
अपराधमुक्त किया गया है।

लाइसेंस राज खत्म होगा,अगली पीढ़ी के सुधारों पर जोर
नीति आयोग के सदस्य बोले - अनावश्यक परमिट भी लाइसेंस राज का रूपपेज 3 एंकर स्टोरी 

नरेंद्र मोदी की आगामी यूएई यात्रा के 
दौरान भारत की ऊर्जा सुरक्षा सबसे 
बड़ा मुद्दा रहने वाला है। प्रधानमंत्री 
की अबू धाबी यात्रा ऐसे समय हो 
रही है जब पश्चिम एशिया में बढ़ते 
तनाव और होर्मुज जलडमरूमध्य से 
जुड़े संकट ने भारत की तेल आपूर्ति 
को लेकर चिंता बढ़ा दी है।
सूत्रों के अनुसार भारत और यूएई 
होर्मुज जलडमरूमध्य पर निर्भरता 
कम करने के विकल्पों पर तेजी से 
काम कर रहे हैं। इसमें फुजैरा फोर्ट 
से अधिक कच्चा तेल और रसोई 
गैस की आपूर्ति बढ़ाने की योजना 
शामिल है।
फुजैरा बंदरगाह ओमान की 
खाड़ी में स्थित है और यह होर्मुज 
जलडमरूमध्य को दरकिनार करने 
वाला अहम विकल्प माना जा 
रहा है। वर्तमान में अबू धाबी के 
हबशन टर्मिनल से फुजैरा तक एक 
पाइपलाइन मौजूद है, जो प्रतिदिन 
15 से 18 लाख बैरल तेल पहुंचाने 
की क्षमता रखती है। हालांकि यूएई 
की कुल उत्पादन क्षमता इससे 
कहीं अधिक है। ऐसे में भारत 

चाहता है कि फुजैरा टर्मिनल की 
क्षमता बढ़ाई जाए और अतिरिक्त 
पाइपलाइन नेटवर्क विकसित किया 
जाए ताकि आपूर्ति बाधित न हो। 
हाल ही में ईरान पर फुजैरा की 
ऊर्जा संरचना पर हमले के आरोप 
लगे थे। इस हमले में तीन भारतीय 
नागरिक घायल हुए थे, जिसके 
बाद भारत ने कड़ी प्रतिक्रिया दी 
थी। प्रधानमंत्री मोदी ने कहा था कि 
होर्मुज जलडमरूमध्य में सुरक्षित 
और निर्बाध नौवहन वैश्विक 
ऊर्जा सुरक्षा के लिए बेहद जरूरी 
है। साऊदी अरब भारत का बड़ा 
ऊर्जा साझेदार है। यह भारत की 
करीब 11 प्रतिशत कच्चे तेल की 
जरूरत पूरी करता है। साथ ही यूएई 

भारत के लिए रसोई गैस का सबसे 
बड़ा आपूर्तिकर्ता भी है और देश 
की लगभग 40 प्रतिशत जरूरत 
पूरी करता है। दोनों देशों के बीच 
तरलीकृत प्राकृतिक गैस आपूर्ति को 
लेकर दीर्घकालिक समझौते भी हुए 
हैं। भारतीय कंपनियां यूएई के ऊर्जा 
क्षेत्र में अरबों डॉलर का निवेश कर 
चुकी हैं। 
ऊर्जा सहयोग के अलावा दोनों देशों 
के बीच नवीकरणीय ऊर्जा और 
रणनीतिक पेट्रोलियम भंडारण पर भी 
चर्चा होने की संभावना है। सरकार 
का मानना है कि मौजूदा वैश्विक 
हालात को देखते हुए ऊर्जा आपूर्ति 
को सुरक्षित रखना भारत की सबसे 
बड़ी प्राथमिकताओं में शामिल है।

एजेंसी | विन्नीपेग

कनाडा के विन्नीपेग में एक सिख 
युवक को धार्मिक प्रतीक किरपाण  
पहनने के कारण पुलिस भर्ती परीक्षा 
देने से रोके जाने का मामला सामने 
आया है। इस घटना के बाद धार्मिक 
स्वतंत्रता और भेदभाव को लेकर नई 
बहस छिड़ गई है।
विनिपेग निवासी जसपाल सिंह गिल 
ने बताया कि उनका सपना पुलिस 
अधिकारी बनकर समाज की सेवा 
करना था, लेकिन भर्ती परीक्षा केंद्र 
पर उन्हें किरपाण  उतारने के लिए 
कहा गया। जसपाल ने इसे अपने 
धार्मिक अधिकारों का उल्लंघन 
बताया है।
जसपाल सिंह गिल ने बताया कि 
उनके दादा और पिता भारत में पुलिस 
अधिकारी रह चुके हैं, जिससे उन्हें 
भी पुलिस सेवा में जाने की प्रेरणा 
मिली। वह वर्ष 2021 में भारत से 
कनाडा के न्यू ब्रंसविक पहुंचे थे। 
साल 2024 में उन्हें कनाडा की 

स्थायी नागरिकता मिली और पिछले 
साल वह विनिपेग आकर बस गए।
उन्होंने बताया कि वह लंबे समय 
से पुलिस भर्ती परीक्षा की तैयारी 
कर रहे थे। अप्रैल के आखिर में 
उन्हें विन्नीपेग पुलिस सर्विस की 
भर्ती परीक्षा के लिए डाउनटाउन 
मुख्यालय बुलाया गया था।
जसपाल के मुताबिक, परीक्षा केंद्र 
पहुंचने के बाद भर्ती अधिकारियों ने 

उनसे कहा कि परीक्षा देने के लिए 
उन्हें अपनी किरपान उतारनी होगी। 
किरपाण सिख धर्म के पांच ककारों 
में से एक है, जिसे अमृतधारी सिखों 
के लिए हर समय धारण करना 
जरूरी माना जाता है। जसपाल ने 
कहा, “हम किरपाण को साहस 
और अन्याय के खिलाफ लड़ने की 
जिम्मेदारी के प्रतीक के रूप में पहनते 
हैं। अधिकारियों ने कहा कि जब 

तक मैं किरपाण उनके हवाले नहीं 
करता, मुझे परीक्षा में बैठने नहीं दिया 
जाएगा।” उन्होंने बताया कि इसके 
बाद उन्होंने परीक्षा छोड़कर वहां से 
जाने का फैसला किया। जसपाल ने 
कहा कि इस घटना से उनका सपना 
टूट गया और उन्हें लगा कि उनके 
साथ भेदभाव हुआ है। वहीं, विन्नीपेग 
पुलिस सर्विस के प्रवक्ता ने ईमेल के 
जरिए कहा कि उम्मीदवार को परीक्षा 
के दौरान किरपाण सुरक्षित रखने का 
विकल्प दिया गया था, लेकिन उसने 
इसे स्वीकार नहीं किया और परीक्षा 
नहीं देने का फैसला खुद लिया।
पुलिस विभाग का कहना है 
कि परीक्षा एक सुरक्षित क्षेत्र में 
आयोजित की जाती है, जहां सभी 
उम्मीदवारों और कर्मचारियों की 
सुरक्षा सुनिश्चित करना उनकी 
जिम्मेदारी है। हालांकि जसपाल ने 
दावा किया कि यह उनके धार्मिक 
अधिकारों का उल्लंघन है। उन्होंने 
सुप्रीम कोर्ट ऑफ कनाडा के 2006 
के उस फैसले का हवाला दिया, 

जिसमें कहा गया था कि सिखों को 
किरपान पहनने से रोकना धार्मिक 
स्वतंत्रता का उल्लंघन है। जसपाल 
ने कहा कि कनाडा में अदालतों, 
विधानसभा और घरेलू उड़ानों में 
भी सिखों को किरपान पहनने की 
अनुमति है। ऐसे में पुलिस भर्ती 
परीक्षा में रोकना गलत है। उन्होंने 
बताया कि इस मामले में अधिक 
जानकारी जुटाने के लिए उन्होंने 
सूचना अधिकार कानून के तहत 
आवेदन किया है और वह मनीटोबा 
मानवधिकार आयोग में शिकायत 
दर्ज कराने पर भी विचार कर रहे 
हैं। यूनिवर्सिटी ऑफ मनीटोबा के 
सेंटर फॉर प्रोफेशनल एंड एप्लाइड 
एथिक्स के निदेशक नील मैकआर्थर 
ने भी कहा कि पुराने कानूनी फैसलों 
को देखते हुए अदालत इस मामले 
में जसपाल के पक्ष में फैसला दे 
सकती है। जसपाल ने कहा कि वह 
पुलिस विभाग से माफी चाहते हैं 
और अब भी परीक्षा देकर अपना 
सपना पूरा करना चाहते हैं।

होर्मुज संकट: फुजैरा पर भारत की नजर, 
यूएई दौरे में ऊर्जा पर मोदी का फोकसकिरपाण पहनने की वजह से सिख युवक 

को पुलिस भर्ती परीक्षा देने से रोका

मादा चीता KGP12 के शावकों के आंशिक रूप से खाए शव मिले, वन विभाग ने शुरू की जांच

यूपी के कुशीनगर के मदरसा कादरिया हकीकतुल उलूम का मामला

स्वच्छ ऊर्जा कार्य के लिए मिला 20 हजार डॉलर पुरस्कार

मदरसे में मिला ‘मेड इन पाकिस्तान’ पंखा, 
स्थानीय लोगों ने जांच की उठाई मांग

स्टैनफोर्ड में भारतीय 
छात्रा का बड़ा सम्मान

तेल आपूर्ति सुरक्षित करने की रणनीति पर चर्चा, होर्मुज के विकल्प की तलाश

विनिपेग के जसपाल ने कहा- पुलिस अफसर बनना था सपना, परीक्षा केंद्र पर किरपाण उतारने को कहा

करोड़ों की लैम्बोर्गिनी और फिटनेस के शौकीन थे प्रतीक यादव
प्रतीक ने अपनी एक बिल्कुल अलग राह चुनी थी, राजनीति से दूर ऐसी थी लग्जरी लाइफ

कूनो नेशनल पार्क में 4 चीता शावकों की मौत, एक महीने पहले हुआ था जन्म

समर न्यूज | कुशीनगर

यूपी के कुशीनगर  में एक मदरसे 
से ‘मेड इन पाकिस्तान’ लिखा हुआ 
सीलिंग फैन मिलने के बाद विवाद 
खड़ा हो गया है। सोशल मीडिया 
पर पंखे की तस्वीरें वायरल होने के 
बाद स्थानीय लोगों ने प्रशासन से 
पूरे मामले की जांच कराने की मांग 
की है।
जानकारी के अनुसार, यह मामला 
मदरसा कादरिया हकीकतुल 
उलूमका है। बताया जा रहा है कि 
मदरसे का मौलवी पंखे की मरम्मत 
करवाने के लिए उसे एक स्थानीय 
दुकान पर लेकर गया था। इसी दौरान 
मैकेनिक ने पंखे पर ‘अल-अहमद’ 
और ‘पाकिस्तान’ लिखा देखा, 
जिसके बाद यह मामला चर्चा में 
आ गया।
रिपोर्ट्स के मुताबिक, जैसे ही पंखे 
की तस्वीरें सोशल मीडिया पर सामने 
आईं, लोगों ने सवाल उठाने शुरू 
कर दिए कि आखिर पाकिस्तान 
में बना यह पंखा मदरसे तक कैसे 
पहुंचा। मौजूदा हालात और सीमा से 
जुड़े संवेदनशील मुद्दों को देखते हुए 
स्थानीय लोगों ने मामले को गंभीर 
बताते हुए प्रशासन से जांच की मांग 
की है।
विवाद बढ़ने के बाद मदरसा प्रबंधन 
ने सफाई दी है कि यह पंखा वर्ष 

2023 में एक स्थानीय व्यक्ति द्वारा 
दान किया गया था। दान देने वाले 
व्यक्ति ने बताया कि उसके बेटे ने 
कुछ साल पहले यह पंखा साऊदी 
अरब से कोरियर के जरिए भेजा था। 
इसके बाद यह लंबे समय तक घर 
में रखा रहा और बाद में मदरसे को 
दान कर दिया गया।
मदरसा प्रबंधन का कहना है कि 
पंखा पहले इस्तेमाल नहीं किया 
गया था और हाल ही में इसे सर्विस 
के लिए भेजा गया था। इसी दौरान 
इसके पाकिस्तानी निर्माण का पता 
चला।
पंखे की मरम्मत करने वाले मैकेनिक 

ने भी पुष्टि की कि मौलवी दो 
पंखे और एक मोटर लेकर दुकान 
पर आया था, जिनमें से एक पर 
पाकिस्तान का निशान मौजूद था।
इस खुलासे के बाद इलाके में चर्चा 
तेज हो गई है। कुछ स्थानीय लोगों 
और संगठनों ने प्रशासन से यह 
स्पष्ट करने की मांग की है कि यह 
पंखा भारत में कैसे पहुंचा और क्या 
इसमें किसी नियम का उल्लंघन 
हुआ है। फिलहाल प्रशासन की ओर 
से इस मामले में किसी आधिकारिक 
जांच की घोषणा नहीं की गई है, 
लेकिन मामले को लेकर चर्चाएं 
लगातार जारी हैं।

एजेंसी | कैलिफोर्निया

स्टैनफोर्ड ग्रेजुएट स्कूल ऑफ 
बिजनेस की एमबीए स्नातक सिथारा 
रशीद को वर्ष 2026 के प्रतिष्ठित 
स्टैनफोर्ड इम्पैक्ट लीडर पुरस्कार 
से सम्मानित किया गया है। इस 
पुरस्कार के तहत उन्हें 20 हजार 
डॉलर की राशि दी जाएगी।
करीब 430 छात्रों की स्नातक कक्षा 
में सिथारा उन चार छात्रों में शामिल 
रहीं, जिन्हें दुनिया की बड़ी चुनौतियों 
के समाधान के लिए किए गए कार्यों 
के आधार पर चुना गया।
स्टैनफोर्ड से पहले सिथारा ने न्यूयॉर्क 
स्थित रॉकफेलर फाउंडेशन में पांच 

वर्षों तक कार्य किया। यहां उन्होंने 
स्वच्छ ऊर्जा और जलवायु पहल 
के तहत 4 करोड़ डॉलर से अधिक 
का निवेश उप-सहारा अफ्रीका और 
एशिया में किया।
उन्होंने अफ्रीकी देशों में सौर ऊर्जा 
परियोजनाओं की लागत कम करने 
और बिजली योजनाओं को बेहतर 
बनाने के लिए कई महत्वपूर्ण पहल 
शुरू कीं।
सिथारा ने वैश्विक मंचों पर भी 
अपनी पहचान बनाई है और 
जलवायु तकनीक को उभरते बाजारों 
तक पहुंचाने की वकालत की है। 
उनकी इस उपलब्धि को भारत के 
लिए गर्व का क्षण माना जा रहा है।

समर न्यूज | लखनऊ

समाजवादी पार्टी के संस्थापक और 
कद्दावर नेता स्वर्गीय मुलायम सिंह 
यादव के छोटे बेटे प्रतीक यादव 
का आज सुबह लखनऊ में निधन 
हो गया। राजनीतिक से दूर, एक 
मॉडर्न और लग्जरी लाइफ जीने 
वाले प्रतीक यादव का जाना उनके 
समर्थकों और परिवार के लिए एक 
गहरा सदमा है। जहां यादव परिवार 
की पहचान दशकों से जमीनी 
राजनीति और खादी के इर्द-गिर्द रही, 
वहीं प्रतीक ने अपनी एक बिल्कुल 
अलग राह चुनी थी। उन्होंने खुद को 

सत्ता की उठापटक से दूर रखा और 
रियल एस्टेट, फिटनेस और लग्जरी 
लाइफस्टाइल में अपनी एक खास 
जगह बनाई।
{प्रतीक यादव ने राजनीति 
छोड़, पैशन किया फॉलो
प्रतीक यादव ने कभी भी एक्टिव 
पॉलिटिक्स में एंट्री नहीं ली। वहीं, 
उनके बड़े भाई अखिलेश यादव 
उत्तर प्रदेश की राजनीति का केंद्र 
हैं और मुख्यमंत्री भी रह चुके हैं। 
प्रतीक ने लखनऊ के रियल एस्टेट 
और फिटनेस इंडस्ट्री में अपने आप 
को स्थापित किया। उन्होंने लखनऊ 
में ‘द फिटनेस प्लेनेट’ नाम से एक 

इंटरनेशनल लेवल की जिम की 
शुरू की, जो उनकी फिटनेस के प्रति 
दीवानगी को दिखाता है। वे अक्सर 
अपनी फिजीक और हार्ड वर्कआउट 
सेशन के लिए चर्चा में रहते थे।
{प्रतीक यादव के पास था 

लग्जरी कारों का कलेक्शन
प्रतीक यादव की सबसे बड़ी पहचान 
उनकी लग्जरी कारों से होती थी। 
लखनऊ की सड़कों पर जब उनकी 
नीले रंग की लैम्बोर्गिनी हुराकैन 
निकलती थी, तो हर किसी की निगाहें 
वहीं थम जाती थीं। इस सुपरकार की 
कीमत 5 करोड़ रुपये से ज्यादा है 
और यह उनके गैरेज की सबसे 
कीमती कार मानी जाती है। इसके 
अलावा, उनके पास रेंज रोवर और 
लैंड रोवर डिस्कवरी जैसी दुनिया 
की सबसे सुरक्षित मानी जाने वाली 
SUV गाड़ियां भी थीं। प्रतीक को 
महंगी कारों के अलावा सुपरबाइक्स 

का भी शौक था।
{बेहद स्टाइलिश पर्सनालिटी 
के प्रतीक - प्रतीक यादव को 
करीब से जानने वाले लोग उन्हें 
बेहद स्टाइलिश शख्सियत मानते 
थे। उन्होंने अपने शरीर पर कई टैट 
भी बनवाए थे। वे एक मॉडर्न और 
लग्जरी लाइफस्टाइल के पक्षधर थे। 
राजनीति से दूर रहने के बावजूद, 
उन्होंने हमेशा परिवार के भीतर 
अपनी गरिमा बनाए रखी। बड़े भाई 
अखिलेश यादव के साथ उनके रिश्ते 
हमेशा सम्मानजनक रहे और उन्होंने 
कभी भी परिवार की राजनीतिक 
छवि पर कोई आंच नहीं आने दी।

समर न्यूज | लुधियाना

यह नई सुबह आपके जीवन 
में आशा, ऊर्जा और खुशियों 
की नई रोशनी लेकर आए। 
हर दिन एक नई शुरुआत का 
मौका देता है, इसलिए आज को 
सकारात्मक सोच और पूरे जोश 
के साथ अपनाएं। बीते कल की 
चिंताओं को पीछे छोड़कर आगे 
बढ़ें और अपने सपनों को पूरा 
करने के लिए निरंतर प्रयास करते 
रहें। खुद पर भरोसा रखें, मेहनत 
जारी रखें और हमेशा मुस्कुराते 
रहें।

प्रीति सोई 
इन्फ्लूएंसर्स मेकअप आर्टिस्ट

Good
dAY

अनुज पांचाल | गुरुग्राम
समर न्यूज 

मानसून सीजन से पहले हरियाणा 
सरकार ने बाढ़ जैसी आपात 
स्थितियों से निपटने की अपनी 
तैयारियों का व्यापक परीक्षण किया। 
गुरुग्राम समेत राज्य के 13 बाढ़ 
संभावित जिलों में सुबह ठीक 9 
बजे सायरन बजते ही राज्य स्तरीय 
मॉक ड्रिल शुरू की गई। इस दौरान 
प्रशासन, पुलिस, स्वास्थ्य विभाग, 
फायर ब्रिगेड, एनडीआरएफ और 
सिविल डिफेंस की टीमों ने संयुक्त 
रूप से राहत एवं बचाव अभियान 
का लाइव प्रदर्शन किया।
गुरुग्राम में DLF फेज-1 अंडरपास, 
बसई तालाब और सिग्नेचर टावर 
अंडरपास को संवेदनशील हॉटस्पॉट 
के रूप में चिन्हित किया गया, जहां 
काल्पनिक बाढ़ की स्थिति बनाकर 
रेस्क्यू ऑपरेशन चलाया गया। 
मॉक ड्रिल का मुख्य संचालन ताऊ 
देवीलाल स्टेडियम से किया गया।

गुरुग्राम में बाढ़ आपदा से 
निपटने की बड़ी तैयारी 

समर न्यूज | अंबाला 

मानसून सीजन को लेकर अंबाला 
प्रशासन पूरी तरह सतर्क नजर आ 
रहा है। संभावित बाढ़ जैसी आपदा 
से निपटने के लिए आज अंबाला में 
बड़े स्तर पर मॉक ड्रिल आयोजित 
की गई। इस अभ्यास में प्रशासन, 
पुलिस, फायर ब्रिगेड, स्वास्थ्य 
विभाग, आर्मी और एनडीआरएफ 
की टीमों ने संयुक्त रूप से हिस्सा 
लिया। मॉक ड्रिल के जरिए आपदा 
के समय राहत और बचाव कार्यों की 
तैयारियों को परखा गया।
अंबाला में आयोजित इस मॉक 
ड्रिल के दौरान बाढ़ की काल्पनिक 
स्थिति तैयार की गई, ताकि विभिन्न 
एजेंसियों की कार्यप्रणाली और 
आपसी तालमेल की जांच की जा 
सके। अभ्यास के दौरान रेस्क्यू टीमों 
ने बाढ़ प्रभावित लोगों को सुरक्षित 
स्थानों तक पहुंचाने की प्रक्रिया को 
प्रदर्शित किया।

अंबाला में बाढ़ आपदा से 
निपटने की तैयारी तेज

गुरदीप सिंह गुजराल | कुरुक्षेत्र
समर न्यूज 

गुजरात के राज्यपाल आचार्य देवव्रत  
ने सादगी और पर्यावरण संरक्षण की 
मिसाल पेश करते हुए अहमदाबाद से 
दिल्ली और फिर दिल्ली से कुरुक्षेत्र 
तक रेल यात्रा की। कुरुक्षेत्र रेलवे 
स्टेशन पहुंचने के बाद उन्होंने गुरुकुल 
तक का सफर साइकिल से तय किया। 
इस दौरान उन्होंने देशवासियों को 
ईंधन बचत, पर्यावरण संरक्षण और 
सादा जीवन अपनाने का संदेश दिया। 
राज्यपाल ने कहा कि वर्तमान समय में 
वैश्विक परिस्थितियां चिंताजनक बनी 
हुई हैं। मिडिल ईस्ट में जारी तनाव और 
ईरान, अमेरिका तथा इजरायल के बीच 
बढ़ते विवाद का असर अंतरराष्ट्रीय 
तेल बाजार पर पड़ रहा है। उन्होंने 
कहा कि स्टेट ऑफ हार्मुज प्रभावित 
होने के कारण भारत के तेल आयात 
पर भी दबाव बढ़ा है। ऐसे समय में 
हर नागरिक की जिम्मेदारी है कि वह 
ईंधन की बचत करे और अनावश्यक 
तेल खपत को कम करने में सहयोग दे। 

उन्होंने कहा कि प्रधानमंत्री  लगातार देश 
को आत्मनिर्भर और विकसित भारत 
बनाने की दिशा में कार्य कर रहे हैं। यदि 
देशवासी स्वदेशी वस्तुओं को अपनाएं 
और विदेशी उत्पादों पर निर्भरता कम 
करें, तो इससे देश की अर्थव्यवस्था 
मजबूत होगी और विदेशी मुद्रा की 
बचत भी संभव हो सकेगी। राज्यपाल 
ने बताया कि उन्होंने व्यक्तिगत रूप 
से यह संकल्प लिया है कि जब तक 
तेल संकट सामान्य नहीं हो जाता, तब 
तक वे हवाई जहाज और हेलीकॉप्टर 
का उपयोग नहीं करेंगे। उन्होंने कहा 
कि उनकी अधिकांश यात्राएं अब रेल, 
बस और साइकिल के माध्यम से ही 
होंगी। साथ ही वे तीन से अधिक वाहनों 
के काफिले का प्रयोग भी नहीं करेंगे। 
उन्होंने बताया कि कुरुक्षेत्र की यह यात्रा 
भी पूरी तरह रेल मार्ग से की गई है और 
वापसी भी ट्रेन से ही होगी। उन्होंने कहा 
कि गुजरात के गांवों के दौरे के दौरान 
वे सरकारी स्कूलों में रात्रि विश्राम करते 
हैं तथा अनुसूचित जाति और जनजाति 
परिवारों के साथ भोजन कर सामाजिक 
समरसता का संदेश देते हैं।

ट्रेन से कुरुक्षेत्र पहुंचे गुजरात 
के राज्यपाल आचार्य देवव्रत

बलिंदर कुमार | कैथल
समर न्यूज 

कैथल स्थित सैनी सीनियर सेकेंडरी 
स्कूल का 12वीं कक्षा का परीक्षा 
परिणाम शानदार रहा, जिससे स्कूल 
परिसर में खुशी और उत्साह का 
माहौल देखने को मिला। स्कूल के 
कुल 27 विद्यार्थियों में से 15 छात्रों 
ने मेरिट सूची में स्थान हासिल किया, 
जबकि 12 विद्यार्थियों ने प्रथम श्रेणी 
में परीक्षा उत्तीर्ण कर स्कूल का नाम 
रोशन किया। बेहतरीन परिणाम आने 
पर विद्यार्थियों, अभिभावकों और 

स्कूल स्टाफ ने एक-दूसरे को मिठाई 
खिलाकर खुशी मनाई। इस अवसर 
पर स्कूल संस्थान के प्रधान सी.बी. 
सैनी ने सभी सफल विद्यार्थियों, 
अध्यापकों और अभिभावकों को 
बधाई देते हुए कहा कि छात्रों की 
मेहनत और शिक्षकों के मार्गदर्शन 
का यह उत्कृष्ट परिणाम है।
पत्रकारों से बातचीत के दौरान 
सी.बी. सैनी ने बताया कि स्कूल 
भविष्य में भी शिक्षा के क्षेत्र में बेहतर 
प्रदर्शन जारी रखेगा तथा विद्यार्थियों 
को गुणवत्तापूर्ण शिक्षा प्रदान करने के 
लिए निरंतर प्रयासरत रहेगा।

सैनी सीनियर सेकेंडरी स्कूल 
का शानदार परीक्षा परिणाम

समर न्यूज | अंबाला 

अंबाला छावनी के बीसी बाजार 
इलाके में एक सूखा पीपल का पेड़ 
स्थानीय लोगों के लिए बड़ी परेशानी 
और डर का कारण बना हुआ है। 
बीते दिनों आए आंधी-तूफान के 
दौरान पेड़ का एक हिस्सा टूटकर 
बिजली की तारों पर गिर गया, 
जिससे इलाके में हादसे का खतरा 
और बढ़ गया। हालांकि राहत की 

बात यह रही कि उस समय गली में 
कोई आवाजाही नहीं थी और कोई 
बड़ा हादसा टल गया।
स्थानीय निवासियों का कहना है 
कि यह पेड़ काफी समय से सूखा 
खड़ा है और कभी भी गिर सकता 
है। लोगों के मुताबिक उन्होंने कई 
बार नगर निगम और बिजली विभाग 
को लिखित शिकायत देकर पेड़ को 
हटाने की मांग की, लेकिन अब तक 
कोई कार्रवाई नहीं की गई।

अंबाला के बीसी बाजार में सूखे 
पीपल के पेड़ का खतरा

परवेज खान | यमुनानगर
समर न्यूज 

यमुनानगर की होनहार छात्रा सानवी 
मलिक ने सीबीएसई की 12वीं 
परीक्षा में 98.6 प्रतिशत अंक हासिल 
कर न सिर्फ अपने परिवार बल्कि पूरे 
हरियाणा का नाम रोशन किया है। 
सानवी की इस शानदार सफलता के 
बाद उनके घर पर बधाई देने वालों 
का तांता लगा हुआ है और परिवार 
में खुशी का माहौल है। खास बात 
यह है कि सानवी सोशल मीडिया 
और मोबाइल फोन से दूरी बनाकर 
पढ़ाई पर पूरा फोकस करती रही 
हैं। यमुनानगर की मॉडल कॉलोनी 

निवासी सानवी मलिक, सीक्रेट 
हार्ट पब्लिक स्कूल की छात्रा हैं। 
उनके पिता नीरज मलिक और मां 
आरती मलिक ने बताया कि सानवी 
बचपन से ही पढ़ाई में बेहद होनहार 
रही हैं। उन्होंने कहा कि कभी उन्हें 
बेटी को पढ़ने के लिए कहना नहीं 
पड़ा, बल्कि कई बार ज्यादा पढ़ाई 
करने से रोकना पड़ा। माता-पिता ने 
कहा कि उन्हें अपनी बेटी पर गर्व 
है, जिसने पूरे जिले का नाम रोशन 
किया है। सानवी की सफलता की 
सबसे बड़ी खासियत यह रही कि 
उन्होंने पढ़ाई के दौरान इंस्टाग्राम 
और फेसबुक जैसी सोशल मीडिया 
साइट्स से दूरी बनाए रखी।

सोशल मीडिया से दूरी, मेहनत 
से पाया सानवी ने मुकाम

पुष्कर सुंदर | पलवल
समर न्यूज 

पलवल में संभावित बाढ़ आपदा से 
निपटने के लिए जिला प्रशासन की 
ओर से व्यापक स्तर पर मॉक ड्रिल 
आयोजित की गई। यह मॉक ड्रिल 
जिला सचिवालय पलवल, नागरिक 
अस्पताल और मोहना-बागपुर यमुना 
पुल पर सुबह 9 बजे शुरू की गई। 
इस दौरान बाढ़, जलभराव, पुल 
क्षति, लोगों के फंसने और राहत एवं 
बचाव कार्यों जैसी परिस्थितियों का 
अभ्यास किया गया।
मॉक ड्रिल की निगरानी कर रहे 
नोडल अधिकारी एवं एसडीएम 
भूपेंद्र सिंह ने बताया कि हरियाणा 
सरकार के निर्देशानुसार यह अभ्यास 
किया गया है, ताकि किसी भी आपदा 
की स्थिति में प्रशासन पूरी तरह 

तैयार रहे। उन्होंने बताया कि जिला 
सचिवालय की पार्किंग में स्टेजिंग 
एरिया बनाया गया, जहां बाढ़ राहत 
और बचाव कार्यों से जुड़े संसाधन 
और मेनपावर तैनात किए गए।
अभ्यास के दौरान राहत शिविरों की 
स्थापना, चिकित्सा सुविधाओं की 
उपलब्धता, एम्बुलेंस सेवाएं, ट्रैफिक 
नियंत्रण और संचार व्यवस्था को भी 
परखा गया। इसके साथ ही जिला 
सचिवालय के कमरा नंबर-4 में 
कंट्रोल रूम स्थापित किया गया, 
जहां से लाइव ब्रॉडकास्टिंग कैमरों 
के जरिए सभी गतिविधियों की 
निगरानी की गई।

एसडीएम भूपेंद्र सिंह ने कहा कि 
पिछले वर्षों में आई बाढ़ से मिले 
अनुभवों के आधार पर जिला 
प्रशासन लगातार अपनी आपदा 
प्रबंधन क्षमता को मजबूत कर रहा 
है। उन्होंने कहा कि मॉक ड्रिल का 
उद्देश्य यह सुनिश्चित करना है कि 
किसी भी आपदा के दौरान जानमाल 
का नुकसान न हो और समय रहते 
स्थिति को नियंत्रित किया जा सके।
उन्होंने संबंधित विभागों जैसे 
एनआईसी, जन स्वास्थ्य एवं 
अभियांत्रिकी विभाग, बिजली निगम, 
रेडक्रॉस, स्वास्थ्य विभाग, ट्रैफिक 
पुलिस, नगर परिषद, पशुपालन 
विभाग, फायर ब्रिगेड, हरियाणा 
रोडवेज और डीआईपीआरओ 
विभाग को निर्देश दिए कि वे पूरी 
तैयारी और आवश्यक संसाधनों के 
साथ मौके पर मौजूद रहें।

पलवल में बाढ़ आपदा से निपटने 
के लिए प्रशासन की बड़ी तैयारी

परवेज खान | यमुनानगर
समर न्यूज 

जिले में संभावित बाढ़ और अन्य 
आपातकालीन परिस्थितियों से 
निपटने के लिए प्रशासन की ओर 
से व्यापक मॉक ड्रिल आयोजित 
की गई। इस अभ्यास का उद्देश्य 
विभिन्न विभागों के बीच बेहतर 
तालमेल स्थापित करना और लोगों 
को आपदा के समय सुरक्षित बचाव 
के प्रति जागरूक करना था। पिछले 
वर्ष यमुना नदी में आई बाढ़ से हुए 
नुकसान को ध्यान में रखते हुए 
इस बार प्रशासन पहले से अधिक 
सतर्क नजर आया। अनाज मंडी 
परिसर में आयोजित इस मॉक 
ड्रिल में उपायुक्त प्रीति, एसडीएम 
विश्वनाथ  सहित प्रशासन, पुलिस, 
स्वास्थ्य विभाग, फायर ब्रिगेड और 
आपदा प्रबंधन विभाग की टीमों ने 
हिस्सा लिया। अधिकारियों ने बाढ़ 

की काल्पनिक स्थिति तैयार कर यह 
प्रदर्शित किया कि यदि यमुना नदी 
का जलस्तर अचानक बढ़ जाता है 
और टापू कमालपुर गांव खतरे की 
जद में आ जाता है, तो राहत एवं 
बचाव कार्य किस प्रकार चलाए 
जाएंगे।मॉक ड्रिल के दौरान गांव को 
खाली करवाने, लोगों और पशुओं 
को सुरक्षित स्थानों तक पहुंचाने 
तथा राहत शिविर स्थापित करने 
की प्रक्रिया का अभ्यास किया गया। 
प्रशासनिक टीमों ने नावों, एंबुलेंस 
और अन्य जरूरी संसाधनों का 
उपयोग करते हुए बचाव कार्यों का 
प्रदर्शन किया। अधिकारियों ने बताया 
कि आपदा की स्थिति में समय रहते 
लोगों को सुरक्षित निकालना सबसे 
बड़ी प्राथमिकता होती है।इसी दौरान 
एक अन्य आपातकालीन परिदृश्य 
भी तैयार किया गया, जिसमें स्वामी 
विवेकानंद स्कूल  की दीवार 
क्षतिग्रस्त होने और बच्चों के फंसे 

होने की सूचना दी गई। सूचना 
मिलते ही राहत दल तुरंत मौके पर 
पहुंचे और बच्चों व स्कूल स्टाफ को 
सुरक्षित बाहर निकाला गया। घायलों 
को प्राथमिक उपचार देने के बाद 
एंबुलेंस के माध्यम से अस्पताल 
भेजने की प्रक्रिया का भी अभ्यास 
कराया गया।उपायुक्त प्रीति ने कहा 
कि इस प्रकार की मॉक ड्रिल का 
उद्देश्य केवल विभागीय तैयारी 
जांचना नहीं बल्कि आम नागरिकों 
को भी जागरूक करना है, ताकि 
संकट की घड़ी में घबराहट की 
बजाय समझदारी से काम लिया 
जा सके। उन्होंने कहा कि पिछले 
साल आई बाढ़ ने प्रशासन को कई 
महत्वपूर्ण सबक दिए हैं और अब 
उन्हीं अनुभवों के आधार पर तैयारी 
को और मजबूत किया जा रहा है। 
स्कूल प्रबंधन, अध्यापकों और 
विद्यार्थियों ने भी इस अभ्यास में 
सक्रिय भागीदारी निभाई।

यमुनानगर में बाढ़ और आपदा से निपटने की 
तैयारी तेज, प्रशासन ने किया मॉक ड्रिल

पुष्कर सुंदर | पलवल
समर न्यूज 

पलवल जिले के गांव अच्छेजा में 
मोक्षधाम को जाने वाला रास्ता अब 
सियासी खींचतान का केंद्र बन गया 
है। ग्राम पंचायत जहां लंबे समय से 
श्मशान घाट तक सड़क निर्माण के 
प्रयासों में जुटी हुई है, वहीं ग्रामीणों 
का आरोप है कि राजनीतिक दबाव 
और गुटबाजी के चलते इस विकास 
कार्य को बार-बार रोका जा रहा है। 
मामले ने अब राजनीतिक रंग ले 
लिया है और ग्रामीणों ने सीधे तौर पर 
भाजपा जिलाध्यक्ष पर विकास कार्य 
में बाधा डालने के आरोप लगाए हैं।
दरअसल, 8 मई को पलवल लघु 
सचिवालय में आयोजित दिशा 
समिति की बैठक में केंद्रीय राज्यमंत्री 
कृष्णपाल गुर्जर के समक्ष गांव 
अच्छेजा के सरपंच प्रतिनिधि और 

ग्रामीणों ने श्मशान घाट के रास्ते 
का मुद्दा उठाया था। बैठक के दौरान 
ग्रामीणों ने भाजपा जिलाध्यक्ष विपिन 
बैंसला पर राजनीति करने और 
सड़क निर्माण रुकवाने के आरोप 
लगाए थे। 
इस पर जिलाध्यक्ष ने केंद्रीय मंत्री 
के सामने कहा था कि उनका इस 
रास्ते से कोई लेना-देना नहीं है और 
प्रशासन चाहे तो तुरंत निर्माण कार्य 
शुरू करा सकता है। बैठक के बाद 

केंद्रीय मंत्री ने मामले को गंभीरता से 
लेते हुए ड्यूटी मजिस्ट्रेट नियुक्त कर 
तत्काल सड़क निर्माण शुरू कराने 
के निर्देश दिए थे। लेकिन ग्रामीणों का 
आरोप है कि तय समय पर ड्यूटी 
मजिस्ट्रेट मौके पर नहीं पहुंचे और 
पहले की तरह इस बार भी निर्माण 
कार्य अधर में लटक गया। इससे 
गांव में नाराजगी बढ़ गई है। ग्रामीणों 
का कहना है कि कुछ प्रभावशाली 
लोग राजनीतिक संरक्षण के दम 

पर न केवल श्मशान घाट के रास्ते 
को रोक रहे हैं बल्कि पंचायत की 
जमीन और जोहड़ पर भी अवैध 
कब्जा किए हुए हैं। आरोप है कि 
पूर्व सरपंच ने मोक्षधाम, जोहड़ 
और अन्य पंचायती भूमि पर कब्जा 
कर रखा है और भाजपा जिलाध्यक्ष 
उन्हें संरक्षण दे रहे हैं। ग्रामीणों ने 
यह भी आरोप लगाया कि संबंधित 
लोगों को हरियाणा सरकार में खेल 
राज्यमंत्री गौरव गौतम का समर्थन 
प्राप्त है।गांव के सरपंच पवन और 
सरपंच प्रतिनिधि हरिप्रकाश ने कहा 
कि मोक्षधाम जैसी पवित्र जगह 
तक जाने वाला रास्ता राजनीतिक 
प्रतिद्वंद्विता की भेंट चढ़ गया है। 
उनका कहना है कि ग्रामीण केवल 
अंतिम संस्कार के लिए सुगम 
रास्ता चाहते हैं, लेकिन सत्ता पक्ष 
की गुटबाजी के कारण समस्या का 
समाधान नहीं हो पा रहा।

भाजपा की गुटबाजी में फंसा मोक्षधाम का रास्ता

विजय | सिरसा
समर न्यूज 

हरियाणा के सिरसा जिले में एक 
वकील ने मुख्यमंत्री के प्रस्तावित 
दौरे के दौरान परिवार सहित आमरण 
अनशन पर बैठने और अपनी लॉ की 
डिग्री की प्रति मुख्यमंत्री के सामने 
जलाने की अनुमति मांगी है। इस 
संबंध में सिरसा बार एसोसिएशन के 
सदस्य एवं अधिवक्ता रणजीत सिंह 
भाम्भू ने उपायुक्त शांतनु शर्मा को 
ज्ञापन सौंपकर प्रशासन से अनुमति 
की मांग की।
अधिवक्ता रणजीत सिंह ने आरोप 
लगाया कि उनकी खरीदी गई जमीन 
का इंतकाल जानबूझकर रोका जा 
रहा है और राजस्व विभाग के कुछ 
अधिकारियों द्वारा रिश्वत की मांग कर 
उन्हें मानसिक रूप से प्रताड़ित किया 
जा रहा है। उन्होंने कहा कि यदि एक 
वकील होकर भी उन्हें न्याय नहीं 
मिल पा रहा, तो वे दूसरों को न्याय 

दिलाने का अधिकार कैसे रखते हैं। 
इसी कारण उन्होंने अपनी लॉ डिग्री 
को रखने का नैतिक अधिकार खत्म 
होने की बात कही और मुख्यमंत्री के 
समक्ष उसकी प्रति जलाने का निर्णय 
लिया है।रणजीत सिंह के अनुसार, 
उन्होंने अपने भाई राम सिंह, भाभी 
रोशनी और पत्नी के नाम दिसंबर 
2025 में गांव जमाल में करीब 15 
एकड़ 3 कनाल जमीन खरीदी थी। 
यह भूमि सोनीपत निवासी अनुसुइया 
से वसीका नंबर 3547 के तहत 
खरीदी गई थी। उनका कहना है 
कि यह अनुसुइया की खुदकाश्त 
भूमि थी, लेकिन लंबे समय तक 
जमीन का इंतकाल दर्ज नहीं किया 
गया।उन्होंने आरोप लगाया कि जब 
वे इंतकाल दर्ज करवाने के लिए 

हलका पटवारी सुरेश के पास पहुंचे 
तो उनसे 50 हजार रुपए और नायब 
तहसीलदार के नाम पर एक लाख 
रुपए की मांग की गई। रणजीत सिंह 
ने कहा कि रिश्वत देने से इनकार 
करने पर पटवारी ने उन्हें धमकी दी 
कि वह रिकॉर्ड में ऐसी टिप्पणी करेगा 
जिससे इंतकाल कराना मुश्किल हो 
जाएगा।
वकील ने बताया कि उन्होंने 
इस मामले की शिकायत चौपटा 
तहसीलदार से भी की, लेकिन वहां 
से कोई कार्रवाई नहीं हुई। बाद में 
मामला एसडीएम सिरसा के पास 
भेज दिया गया, जहां अभी भी 
सुनवाई लंबित है। उनका कहना है 
कि संबंधित भूमि को गलत तरीके से 
“मुतनाजा” घोषित कर दिया गया।
रणजीत सिंह ने आरोप लगाया कि 
जमीन को लेकर अनुसुइया का एक 
भतीजा विवाद खड़ा कर रहा है और 
वह फर्जी तरीके से जमीन पर कब्जा 
करना चाहता है।

मुख्यमंत्री के दौरे पर वकील का बड़ा ऐलान, 
परिवार संग आमरण अनशन की धमकी दी

कैथल पुलिस ने कार से 30 किलो डोडा 
पोस्त बरामद किया, दो आरोपी गिरफ्तार

विजय कुमार | सिरसा
समर न्यूज 

हरियाणा में जहां ज्यादातर किसान 
गेहूं, धान और कपास जैसी 
पारंपरिक फसलों पर निर्भर हैं, वहीं 
सिरसा जिले के गांव रसूलपुर के 
प्रगतिशील किसान केसर चंद ने 
खेती में नया प्रयोग कर मिसाल पेश 
की है। सिंचाई विभाग से सेवानिवृत्त 
सब डिविजनल क्लर्क केसर चंद 
आज ड्रैगन फ्रूट, सब्जियों और 
जैविक खेती के जरिए लाखों रुपये 
की आमदनी कर रहे हैं। कम पानी में 
होने वाली ड्रैगन फ्रूट की खेती ने न 
केवल उनकी आय बढ़ाई है बल्कि 
दूसरे किसानों के लिए भी नई राह 
दिखाई है।
रसूलपुर गांव के किसान केसर चंद 
ने अपने परिवार के साथ मिलकर 
खेती में फसल विविधिकरण को 
अपनाया। पहले उन्होंने प्याज, 
लहसून, आलू, बेबी कॉर्न और 

सब्जियों की खेती शुरू की। इन 
फसलों में अच्छा मुनाफा मिलने के 
बाद उन्होंने डेढ़ एकड़ में ड्रैगन फ्रूट 
की खेती का प्रयोग किया। आज यह 
प्रयोग उनकी सफलता की पहचान 
बन चुका है।केसर चंद के अनुसार 
इस बार करीब 30 क्विंटल ड्रैगन 
फ्रूट का उत्पादन हुआ, जिससे 

लगभग 6 लाख रुपये का मुनाफा 
मिला। उनकी फसल की मांग 
हरियाणा, पंजाब और राजस्थान तक 
है। बड़े व्यापारी सीधे खेतों से ड्रैगन 
फ्रूट खरीदकर बड़े शहरों में सप्लाई 
करते हैं।ड्रैगन फ्रूट की खासियत यह 
है कि इसमें पानी की खपत बेहद 
कम होती है। सिरसा जैसे क्षेत्र में 

जहां सिंचाई के पानी की कमी बनी 
रहती है, वहां यह फसल किसानों 
के लिए बेहतर विकल्प बनकर उभर 
रही है।केसर चंद बताते हैं कि तीसरे 
साल तक एक एकड़ में करीब 50 
क्विंटल उत्पादन संभव है, जिससे 
लाखों रुपये की आय हो सकती है। 
उन्होंने कहा कि यह फल स्वास्थ्य 
के लिए भी लाभकारी है और शरीर 
में खून बढ़ाने में सहायक माना जाता 
है।
खेती में केसर चंद का पूरा परिवार 
साथ देता है। उनकी पत्नी बागा रानी, 
बेटा हरनेक सिंह और बहू दर्शना 
रानी दिन-रात खेतों में मेहनत करते 
हैं। परिवार पूरी तरह जैविक खेती को 
बढ़ावा दे रहा है।केसर चंद के खेतों 
में इस समय 6 एकड़ में लहसून, 3 
एकड़ में प्याज, 4 कनाल में आलू, 
1 एकड़ में बेबी कॉर्न और डेढ़ 
एकड़ में ड्रैगन फ्रूट की खेती की जा 
रही है। इसके अलावा अमरूद का 
बाग और कई प्रकार की सब्जियों की 

खेती भी की जा रही है।
केसर चंद के बेटे हरनेक सिंह ने 
बताया कि वर्ष 2020 में उन्होंने 
पंजाब के बरनाला से ड्रैगन फ्रूट 
की खेती की जानकारी जुटाई थी। 
इसके बाद पौधे लाकर खेत में लगाए 
गए और आज यह खेती परिवार के 
लिए फायदे का सौदा साबित हो 
रही है।उन्होंने बताया कि ड्रैगन फ्रूट 
जमीन से ऊपर तैयार संरचना पर 
लगाया जाता है, इसलिए बारिश, 
आंधी और खराब मौसम का असर 
इस पर कम पड़ता है। यही वजह 
है कि इसमें नुकसान की संभावना 
भी काफी कम रहती है।फसल 
विविधिकरण और आधुनिक खेती 
के जरिए सिरसा के किसान केसर 
चंद ने साबित कर दिया है कि 
नई सोच और मेहनत से खेती को 
घाटे का नहीं बल्कि मुनाफे का 
सौदा बनाया जा सकता है। उनकी 
सफलता अब आसपास के किसानों 
के लिए प्रेरणा बन रही है।

सिरसा के किसान केसर चंद ने बदल डाली खेती की तस्वीर
परंपरागत खेती छोड़ अपनाई फसल विविधिकरण की राह, कम पानी में ड्रैगन फ्रूट से बेहतर मुनाफाविविधता

ग्रामीणों ने जिलाध्यक्ष पर लगाए गंभीर आरोप

बलिंदर कुमार | कैथल
समर न्यूज 

कैथल पुलिस द्वारा नशा तस्करी 
के खिलाफ चलाए जा रहे विशेष 
अभियान के तहत सीआईए-1 टीम 
ने बड़ी सफलता हासिल करते 
हुए आई-20 कार में डोडा पोस्त 
की तस्करी कर रहे दो आरोपियों 
को गिरफ्तार किया है। पुलिस ने 
आरोपियों के कब्जे से 30 किलो 60 
ग्राम डोडा पोस्त बरामद कर तस्करी 
में इस्तेमाल की जा रही कार को भी 
जब्त कर लिया।
डीएसपी मुख्यालय बीरभान ने 
जानकारी देते हुए बताया कि पुलिस 
अधीक्षक मनप्रीत सिंह सूदन के 
निर्देशानुसार जिलेभर में नशा तस्करों 
के खिलाफ लगातार अभियान 
चलाया जा रहा है। इसी अभियान 
के तहत सीआईए-1 प्रभारी एसआई 

जसवंत सिंह के नेतृत्व में एएसआई 
जसबीर सिंह की टीम गांव प्यौदा के 
पास प्यौदा-हरसौला चौक, नेशनल 
हाईवे-152 पर गश्त और जांच 
अभियान चला रही थी। इसी दौरान 
पुलिस टीम को गुप्त सूचना मिली 
कि फतेहाबाद जिले के गांव चिंदर 
निवासी चंद्रपाल और हिसार जिले 

के गांव भोडिया निवासी कपिल देव 
आई-20 कार में डोडा पोस्त लेकर 
कलायत की ओर से अंबाला की 
तरफ जाने वाले हैं। 
सूचना मिलते ही पुलिस ने तुरंत 
हाईवे पर नाकाबंदी कर वाहनों की 
जांच शुरू कर दी। कुछ समय बाद 
बताए गए नंबर की आई-20 कार 

मौके पर पहुंची। पुलिस द्वारा रुकने 
का इशारा करने पर चालक ने कार 
मोड़कर भागने का प्रयास किया, 
लेकिन पुलिस टीम ने तत्परता 
दिखाते हुए दोनों युवकों को मौके 
पर ही काबू कर लिया। पुलिस ने 
नायब तहसीलदार कलायत महेश 
कुमार की मौजूदगी में कार की 
तलाशी ली। जांच के दौरान गाड़ी 
की डिग्गी में रखे दो काले प्लास्टिक 
कट्टों से 30 किलो 60 ग्राम डोडा 
पोस्त बरामद हुआ। थाना तितरम में 
आरोपियों के खिलाफ एनडीपीएस 
एक्ट के तहत मामला दर्ज कर लिया 
गया है। मामले की जांच कर रहे 
एएसआई कमलजीत सिंह ने बताया 
कि दोनों आरोपियों से पूछताछ जारी 
है और यह पता लगाया जा रहा है कि 
नशीला पदार्थ कहां से लाया गया था 
और इसे आगे किसे सप्लाई किया 
जाना था।

पुलिस ने गुप्त सूचना मिलने पर कार्रवाई को दिया अंजाम



संजू | शिमला
समर न्यूज 

राजधानी शिमला में नगर निगम 
की पार्किंग व्यवस्था एक बार फिर 
विवादों में घिर गई है। शहर की 
एक व्यस्त कमर्शियल पार्किंग में 
कथित ओवरचार्जिंग का मामला 
सामने आने के बाद लोगों में भारी 
नाराज़गी देखने को मिल रही है। 
सोशल मीडिया पर वायरल हो रहे 
एक वीडियो में पार्किंग संचालकों 
पर आरोप लगाया गया है कि उन्होंने 
एक बाइक चालक से केवल एक 
घंटे की पार्किंग के बदले 800 
रुपये की मांग की। वीडियो सामने 
आने के बाद नगर निगम प्रशासन 
भी हरकत में आ गया है। जानकारी 
के अनुसार, बाइक चालक ने जब 
पार्किंग शुल्क को लेकर सवाल 
उठाया तो पार्किंग कर्मियों ने उसके 

साथ अभद्र व्यवहार किया।पीड़ित 
का आरोप है कि कर्मचारियों ने न 
केवल बदसलूकी की बल्कि डराने-
धमकाने और मारपीट की कोशिश 
भी की। घटना का वीडियो सोशल 
मीडिया पर तेजी से वायरल हो 
रहा है, जिसके बाद लोगों ने नगर 
निगम की कार्यप्रणाली और पार्किंग 
व्यवस्था पर सवाल उठाने शुरू कर 
दिए हैं।स्थानीय लोगों का कहना है कि 

शहर की कई पार्किंगों में लंबे समय 
से मनमाने तरीके से शुल्क वसूले 
जा रहे हैं। आरोप है कि तय दरों का 
पालन नहीं किया जाता और बाहर 
से आने वाले पर्यटकों तथा स्थानीय 
लोगों से अलग-अलग तरीके से पैसे 
वसूले जाते हैं। लोगों का कहना है 
कि शिकायतें कई बार प्रशासन तक 
पहुंचती हैं, लेकिन कार्रवाई अक्सर 
औपचारिकता बनकर रह जाती है। 

मामले ने तूल पकड़ा तो नगर निगम 
शिमला ने संबंधित पार्किंग संचालक 
को नोटिस जारी कर जवाब मांगा है। 
नगर निगम आयुक्त भूपेंद्र अत्री ने 
मामले को गंभीर बताते हुए कहा कि 
ओवरचार्जिंग और आम लोगों के 
साथ दुर्व्यवहार किसी भी हालत में 
स्वीकार नहीं किया जाएगा। उन्होंने 
कहा कि पूरे मामले की जांच की जा 
रही है और यदि आरोप सही पाए गए 
तो दोषियों के खिलाफ सख्त कार्रवाई 
की जाएगी।इस घटना के बाद शहर 
में पार्किंग व्यवस्था को लेकर बहस 
तेज हो गई है। लोगों की मांग है कि 
नगर निगम पार्किंग शुल्क की स्पष्ट 
सूची सार्वजनिक करे और सभी 
पार्किंग स्थलों पर निगरानी बढ़ाई 
जाए, ताकि भविष्य में इस तरह की 
घटनाओं को रोका जा सके। अब 
सभी की नजर निगम प्रशासन की 
आगामी कार्रवाई पर टिकी हुई है।

शिमला कमर्शियल पार्किंग में ओवरचार्जिंग 
एक घंटे का 800 रुपये मांगने का आरोप संजीव | कांगड़ा

समर न्यूज 

जिला पुलिस नूरपुर ने नशे के 
खिलाफ चलाए जा रहे अभियान के 
तहत एक अहम सफलता हासिल की 
है। पुलिस की सीआईए टीम ने गुप्त 
सूचना के आधार पर कार्रवाई करते 
हुए एक महिला को चिट्टे (हेरोइन) 
सहित गिरफ्तार किया है।एसपी 
नूरपुर कुलभूषण वर्मा ने बताया कि 
पुलिस टीम नियमित गश्त पर थी। 
इसी दौरान सूचना मिली कि एक 
महिला अपने घर से नशे का अवैध 
कारोबार चला रही है। सूचना मिलते 
ही पुलिस टीम ने तुरंत कार्रवाई करते 
हुए स्थानीय गवाहों को साथ लिया 
और बताए गए स्थान पर छापा मारा।
पुलिस ने ग्राम एवं डाकघर छन्नी, 
तहसील इंदौरा, जिला कांगड़ा 
निवासी परमजीत उर्फ चीखो (41) 
के घर की तलाशी ली। तलाशी के 

दौरान आरोपी महिला के कब्जे से 
12.46 ग्राम चिट्टा बरामद किया 
गया। 
पुलिस ने मौके पर ही महिला को 
गिरफ्तार कर लिया।इस संबंध में 
नूरपुर पुलिस ने थाना डमटाल में 
एनडीपीएस एक्ट की धारा 21 के 
तहत मामला दर्ज किया है। पुलिस 
अब यह पता लगाने में जुटी है कि 
आरोपी महिला नशे का सामान कहां 

से लाती थी और किन लोगों तक 
इसकी सप्लाई की जाती थी।एसपी 
कुलभूषण वर्मा ने कहा कि जिला 
पुलिस नशे के कारोबार में शामिल 
लोगों के खिलाफ लगातार सख्त 
कार्रवाई कर रही है। उन्होंने आम 
जनता से भी अपील की कि यदि 
कहीं नशे से जुड़ी कोई जानकारी 
मिले तो तुरंत पुलिस हेल्पलाइन 112 
पर सूचित करें।

संजू | शिमला
समर न्यूज 

मंडी जिले के जोगिंद्रनगर उपमंडल 
में वीरवार सुबह एक दर्दनाक सड़क 
हादसे में स्कूली छात्रा की जान चली 
गई। यह हादसा मंडी-पठानकोट राष्ट्रीय 
राजमार्ग पर एहजू के समीप हुआ, जहां 
तेज रफ्तार टैंपो ने सड़क पार कर रही 
छात्रा को टक्कर मार दी। हादसे के 
बाद इलाके में शोक का माहौल है। 
मृतक छात्रा की पहचान 17 वर्षीय अनु 
पुत्री पुन्नू राम निवासी बैजनाथ के रूप 
में हुई है। अनु एहजू स्थित सरकारी 
स्कूल में पढ़ाई कर रही थी। जानकारी 
के अनुसार वह इन दिनों मचकेहड़ में 
अपने मामा के घर रह रही थी और 
रोजाना की तरह सुबह स्कूल जा रही 
थी। जब वह एहजू के पास सड़क पार 
कर रही थी, तभी अचानक एक टैंपो ने 
उसे अपनी चपेट में ले लिया। हादसे 
के तुरंत बाद स्थानीय लोगों ने छात्रा को 
गंभीर अवस्था में बैजनाथ अस्पताल 
पहुंचाया, लेकिन उपचार के दौरान 
डॉक्टर उसे बचा नहीं सके।

धर्मवीर | मंडी
समर न्यूज  

मंडी जिला के प्रसिद्ध धार्मिक स्थल 
शिकारी देवी मंदिर के समीप बीती 
रात एक भीषण सड़क हादसा पेश 
आया।हादसे में दो लोगों की मौत 
हो गई, जबकि दो अन्य गंभीर रूप 
से घायल हो गए। यह दुर्घटना उस 
समय हुई जब एक आल्टो कार 
गहरी खाई में जा गिरी। हादसा बेहद 
सुनसान क्षेत्र में होने के कारण काफी 
देर तक किसी को इसकी भनक तक 
नहीं लगी।बताया जा रहा है कि कार 
में सवार लोग शिकारी देवी मंदिर 
की ओर जा रहे थे। दुर्घटना के बाद 
घायलों में से एक व्यक्ति ने साहस 
दिखाते हुए किसी तरह खाई से बाहर 
निकलकर सड़क तक पहुंच बनाई। 
वहां टेंट लगाकर रह रहे लोगों से 
उसने मदद मांगी, जिसके बाद हादसे 
की जानकारी सामने आई। स्थानीय 

लोगों ने तुरंत पुलिस को सूचित किया। 
सूचना मिलने पर जंजैहली थाना 
पुलिस देर रात करीब एक बजे मौके 
पर पहुंची। पुलिस टीम ने स्थानीय 
ग्रामीणों की सहायता से राहत एवं 
बचाव अभियान चलाया और सभी 
घायलों तथा शवों को खाई से बाहर 
निकाला। हादसे में भूपेंद्र राज और हेत 
राम नामक दो लोगों की मौके पर ही 
मौत हो गई। दोनों मृतक थुनाग क्षेत्र के 
निवासी बताए जा रहे हैं।वहीं घायल 
हुए योगराज और पूर्णचंद को उपचार 
के लिए मेडिकल कॉलेज नेरचौक 
भेजा गया है। इनमें एक व्यक्ति थुनाग 
और दूसरा पांगणा क्षेत्र का निवासी 
बताया गया है। दोनों का अस्पताल में 
इलाज जारी है।विनोद कुमार ने हादसे 
की पुष्टि करते हुए बताया कि दुर्घटना 
के कारणों की जांच की जा रही है। 
पुलिस ने शवों को पोस्टमार्टम के 
लिए भेज दिया है, जिसके बाद उन्हें 
परिजनों को सौंपा जाएगा।

शिकारी देवी मंदिर मार्ग पर कार 
खाई में गिरी; दो लोगों की मौत मनमिंदर अरोड़ा | कुल्लू

समर न्यूज  

देशभर में आयोजित हुई नीट परीक्षा 
रद्द किए जाने के बाद छात्रों और 
अभिभावकों में भारी नाराज़गी 
देखने को मिल रही है। परीक्षा रद्द 
होने के फैसले ने लाखों छात्रों की 
महीनों और वर्षों की मेहनत पर 
सवाल खड़े कर दिए हैं। छात्रों का 
कहना है कि उन्होंने दिन-रात मेहनत 
कर इस परीक्षा की तैयारी की थी, 
लेकिन पेपर लीक की घटनाओं और 
अव्यवस्थाओं के कारण अब उनका 
भविष्य असमंजस में पड़ गया है। 
कुल्लू सहित प्रदेश के कई क्षेत्रों में 
छात्रों के बीच निराशा और चिंता का 
माहौल बना हुआ है।
छात्रों का कहना है कि नेशनल 
टेस्टिंग एजेंसी की जिम्मेदारी थी कि 
परीक्षा को पूरी पारदर्शिता और सुरक्षा 
के साथ आयोजित किया जाता, 
ताकि किसी भी प्रकार की गड़बड़ी 
सामने न आए। लेकिन एजेंसी की 

लापरवाही का खामियाजा अब 
देशभर के लाखों छात्र भुगत रहे हैं। 
परीक्षा रद्द होने के बाद छात्रों को 
दोबारा तैयारी करनी पड़ेगी, जिससे 
उन पर मानसिक और आर्थिक दोनों 
तरह का दबाव बढ़ गया है।कुल्लू की 
छात्रा गीता ने बताया कि वह पिछले 
दो वर्षों से नीट परीक्षा की तैयारी कर 
रही थीं। इस बार उन्हें पूरी उम्मीद 
थी कि वह अच्छे अंक प्राप्त कर 
मेडिकल कॉलेज में प्रवेश हासिल 
कर लेंगी। गीता ने कहा कि उन्होंने 
अपनी पढ़ाई के लिए दिन-रात एक 
कर दिया था और परिवार ने भी उन्हें 
हर संभव सहयोग दिया। लेकिन 
परीक्षा रद्द होने की खबर ने उन्हें पूरी 
तरह से तोड़ दिया है। उनका कहना है 
कि अब दोबारा उसी आत्मविश्वास 
और ऊर्जा के साथ तैयारी करना 
आसान नहीं होगा।
छात्र सोनेश ठाकुर ने कहा कि वह 
पिछले एक वर्ष से लगातार नीट 
परीक्षा की तैयारी में जुटे हुए थे। 
परीक्षा के दौरान सुरक्षा व्यवस्था 

काफी सख्त थी और छात्रों को कई 
स्तरों की जांच के बाद परीक्षा केंद्र में 
प्रवेश दिया गया। ऐसे में सवाल उठता 
है कि जब छात्रों पर इतनी सख्ती की 
जाती है, तो परीक्षा पेपर की सुरक्षा 
में चूक कैसे हो गई। उन्होंने कहा 
कि अगर एजेंसी पहले से पर्याप्त 
इंतजाम करती तो ऐसी स्थिति उत्पन्न 
नहीं होती। अब दोबारा परीक्षा होने से 
छात्रों पर अतिरिक्त मानसिक दबाव 
पड़ेगा। एक अन्य छात्रा भूमिका ने 
बताया कि उन्होंने कोचिंग संस्थान में 
दाखिला लेकर लंबे समय तक तैयारी 

की थी। परीक्षा की तैयारी के कारण 
उन्होंने सामाजिक गतिविधियों और 
परिवारिक आयोजनों से भी दूरी बना 
ली थी। उनका पूरा ध्यान सिर्फ पढ़ाई 
पर था। लेकिन अब परीक्षा रद्द होने 
से उन्हें लग रहा है कि उनकी मेहनत 
व्यर्थ चली गई। भूमिका ने कहा कि 
अब छात्रों के मन में डर बैठ गया है 
कि कहीं भविष्य में फिर ऐसी घटनाएं 
न हो जाएं। इससे छात्रों का परीक्षा 
प्रणाली पर भरोसा कमजोर हो रहा 
है। छात्रा ज्योति ने कहा कि नीट 
परीक्षा में बड़ी संख्या में ऐसे छात्र 

भी शामिल हुए थे जो साधारण और 
आर्थिक रूप से कमजोर परिवारों 
से आते हैं। इन छात्रों के परिवारों 
ने बच्चों की कोचिंग और पढ़ाई के 
लिए अपनी बचत तक खर्च कर दी। 
अब परीक्षा रद्द होने के बाद उन्हें 
दोबारा फीस, किताबों और कोचिंग 
का खर्च उठाना पड़ेगा। ज्योति का 
कहना है कि पेपर लीक जैसी घटनाएं 
केवल परीक्षा को प्रभावित नहीं 
करतीं, बल्कि लाखों परिवारों की 
उम्मीदों और सपनों को भी झटका 
देती हैं।अभिभावकों ने भी परीक्षा 
रद्द होने के फैसले पर चिंता व्यक्त 
की है। उनका कहना है कि बच्चों ने 
लगातार तनाव और दबाव में रहकर 
परीक्षा की तैयारी की थी। अब दोबारा 
परीक्षा की घोषणा होने से बच्चों की 
मानसिक स्थिति पर असर पड़ रहा 
है। कई छात्रों में तनाव और चिंता 
बढ़ गई है। अभिभावकों का कहना 
है कि सरकार और संबंधित एजेंसियों 
को ऐसी घटनाओं को रोकने के लिए 
सख्त कदम उठाने चाहिए। कुल्लू 

कॉन्वेंट स्कूल के प्रधानाचार्य सुरेश 
कुमार ने कहा कि परीक्षा रद्द होने 
से छात्रों के बीच गहरा निराशा का 
माहौल है। छात्रों की मेहनत और 
समय दोनों प्रभावित हुए हैं। उन्होंने 
कहा कि नेशनल टेस्टिंग एजेंसी को 
इस पूरे मामले की जिम्मेदारी लेनी 
चाहिए और भविष्य में ऐसी घटनाएं 
दोबारा न हों इसके लिए मजबूत 
सुरक्षा व्यवस्था लागू करनी चाहिए। 
उन्होंने बताया कि उनके संस्थान में 
जरूरतमंद छात्रों को आगामी परीक्षा 
की तैयारी के लिए निशुल्क मार्गदर्शन 
और अतिरिक्त कक्षाएं उपलब्ध 
करवाई जाएंगी, ताकि आर्थिक रूप 
से कमजोर छात्रों को परेशानी न 
हो।नीट परीक्षा रद्द होने के बाद अब 
छात्रों की निगाहें सरकार और परीक्षा 
एजेंसी के अगले फैसले पर टिकी हुई 
हैं। छात्रों और अभिभावकों की मांग 
है कि भविष्य में परीक्षा प्रणाली को 
अधिक पारदर्शी और सुरक्षित बनाया 
जाए, ताकि मेहनत करने वाले छात्रों 
का विश्वास कायम रह सके

नीट परीक्षा रद्द होने से छात्रों में गहरा रोष, बोले- मेहनत और भविष्य दोनों पर पड़ा असर

विकास | चिंतपूर्णी
समर न्यूज 

स्वदेशी जागरण मंच के पंजाब, 
हिमाचल प्रदेश और जम्मू-कश्मीर 
के संगठन मंत्री विनय शर्मा ने 
वीरवार को प्रसिद्ध शक्तिपीठ माता 
चिंतपूर्णी मंदिर में माथा टेककर देश 
की समृद्धि और आत्मनिर्भरता की 
कामना की। इस दौरान उनके साथ 
मंदिर के वरिष्ठ पुजारी एवं खंड संघ 
चालक जीवन प्रकाश कालिया भी 
उपस्थित रहे। उन्होंने विधिपूर्वक 
पूजा-अर्चना करवाई और माता 
का आशीर्वाद प्राप्त किया। मंदिर 
परिसर में पत्रकारों से बातचीत करते 
हुए विनय शर्मा ने देशवासियों से 
स्वदेशी वस्तुओं को अपनाने की 
अपील की। उन्होंने कहा कि भारत 
की आर्थिक स्थिति को मजबूत 
बनाने के लिए लोगों को विदेशी 
वस्तुओं और अनावश्यक आयात 
पर निर्भरता कम करनी होगी।

स्वदेशी अपनाने से मजबूत 
बनेगा भारत : विनय शर्मा ने 
चिंतपूर्णी मंदिर में की पूजा

राहुल चावला | कांगड़ा
समर न्यूज 

अनुराग ठाकुर वीरवार को जिला 
कांगड़ा दौरे पर पहुंचे। पत्रकारों से 
बातचीत करते हुए उन्होंने प्रधानमंत्री 
के ट्रेवल प्लान में कटौती संबंधी 
संदेश को देशहित में जरूरी कदम 
बताया। उन्होंने कहा कि प्रधानमंत्री 
ने स्पष्ट संकेत दिया है कि चाहे 
प्रधानमंत्री हों, मुख्यमंत्री, मंत्री या 
आम नागरिक, जहां संभव हो यात्रा 
और ईंधन खर्च में कटौती करनी 
चाहिए। इससे ऊर्जा और अन्य 
जरूरी संसाधनों की बचत होगी 
तथा विदेशी निर्भरता भी कम होगी। 
अनुराग ने कहा कि भारत को ऊर्जा, 
फर्टिलाइजर और कई अन्य जरूरतों 
के लिए विदेशों पर निर्भर रहना पड़ता 
है।यदि देश के 140 करोड़ नागरिक 
छोटे-छोटे प्रयास करें तो विदेशी मुद्रा 
की बचत के साथ आत्मनिर्भरता को 
भी मजबूती मिलेगी। कई राज्यों में 

मुख्यमंत्री और मंत्री इस पहल को 
अपना रहे हैं। कोई मोटरसाइकिल, 
कोई ऑटो रिक्शा, ई-रिक्शा और 
मेट्रो से सफर कर रहा है। साथ ही 
वर्क फ्रॉम होम जैसी व्यवस्थाओं पर 
भी जोर दिया जा रहा है। अनुराग 
ने कहा कि नीट प्रकरण की जांच 
सीबीआई कर रही है और एजेंसी 
अपना काम पूरी निष्पक्षता से कर रही 
है। वहीं सीबीआई निदेशक को सेवा 
विस्तार दिए जाने पर कांग्रेस नेता 
राहुल गांधी  की आपत्ति पर उन्होंने 
तंज कसते हुए कहा कि राहुल गांधी 
इन दिनों केरल में मुख्यमंत्री चुनने में 
व्यस्त हैं। उन्होंने कहा कि वहां राहुल 
और प्रियंका गांधी के खिलाफ पोस्टर 
तक लगाए जा रहे हैं।

अनुराग ठाकुर ने जनता से की 
भाजपा को जिताने की अपील

सुभाष | बिलासपुर
समर न्यूज 

बिलासपुर में नीट यूजी पेपर लीक 
मामले को लेकर एनएसयूआई 
कार्यकर्ताओं ने केंद्र सरकार के 
खिलाफ जोरदार प्रदर्शन किया। 
प्रदेश अध्यक्ष अभिनंदन ठाकुर टोनी 
के नेतृत्व में आयोजित इस विरोध 
प्रदर्शन में कार्यकर्ताओं ने केंद्रीय 
शिक्षा मंत्री का पुतला फूंककर 
अपना रोष जताया और केंद्र सरकार 
के खिलाफ जमकर नारेबाजी की। 
प्रदर्शन के दौरान बड़ी संख्या में छात्र 
और युवा कार्यकर्ता मौजूद रहे।
एनएसयूआई नेताओं ने आरोप 
लगाया कि देश की शिक्षा व्यवस्था 
लगातार कमजोर होती जा रही है 
और केंद्र सरकार छात्रों के भविष्य 
को सुरक्षित रखने में विफल साबित 
हो रही है। उन्होंने कहा कि नीट जैसी 
महत्वपूर्ण परीक्षा में पेपर लीक की 
घटना बेहद गंभीर है, जिसने लाखों 

छात्रों की मेहनत और भरोसे को 
नुकसान पहुंचाया है। प्रदर्शनकारियों 
का कहना था कि वर्षों की तैयारी 
करने वाले विद्यार्थियों के साथ यह 
सीधा अन्याय है।प्रदेश अध्यक्ष 
अभिनंदन ठाकुर टोनी ने कहा कि 
नीट पेपर लीक मामले ने पूरे देश 
के छात्रों को आक्रोशित कर दिया 
है। उन्होंने आरोप लगाया कि मामले 
में राजनीतिक संरक्षण के चलते बड़े 

स्तर पर भ्रष्टाचार सामने आया है। 
उन्होंने कहा कि मीडिया रिपोर्ट्स 
में भाजपा से जुड़े एक नेता की 
गिरफ्तारी और लाखों रुपये में पेपर 
उपलब्ध कराने जैसे आरोप सामने 
आए हैं, जिससे शिक्षा प्रणाली की 
पारदर्शिता पर गंभीर सवाल खड़े हो 
गए हैं।उन्होंने कहा कि करीब 22 
लाख छात्रों के भविष्य से जुड़ी इस 
परीक्षा में धांधली किसी भी कीमत 

पर स्वीकार नहीं की जा सकती। 
एनएसयूआई लगातार छात्रों के हितों 
की लड़ाई लड़ती रही है और आगे 
भी संघर्ष जारी रहेगा। संगठन ने मांग 
की कि मामले की निष्पक्ष जांच कर 
दोषियों को जल्द गिरफ्तार किया 
जाए और उनके खिलाफ सख्त 
कानूनी कार्रवाई हो।
प्रदेश महासचिव ईशान ठाकुर ने 
भी केंद्र सरकार पर निशाना साधते 
हुए कहा कि शिक्षा व्यवस्था में 
लगातार हो रही गड़बड़ियों से छात्रों 
का विश्वास टूट रहा है। उन्होंने 
चेतावनी दी कि यदि सरकार ने जल्द 
कार्रवाई नहीं की तो एनएसयूआई 
देशभर में आंदोलन तेज करेगी और 
जनप्रतिनिधियों का घेराव करने से 
भी पीछे नहीं हटेगी।
प्रदर्शन के अंत में कार्यकर्ताओं 
ने सरकार से परीक्षा प्रणाली को 
पारदर्शी और सुरक्षित बनाने की मांग 
उठाई, ताकि भविष्य में इस तरह की 
घटनाओं की पुनरावृत्ति न हो।

नीट पेपर लीक मामले पर बिलासपुर में एनएसयूआई का प्रदर्शन

अरविंद | हमीरपुर
समर न्यूज 

हमीरपुर जिले के उपमंडल भोरंज 
की ग्राम पंचायत लुद्दर महादेव के 
अंतर्गत आने वाले डुहका गांव में 
दिनदहाड़े चोरी की एक चौंकाने 
वाली घटना सामने आई है। घर में 
अकेली सो रही बुजुर्ग महिला के 
कानों से शातिर चोर सोने की बाली 
निकालकर फरार हो गए। यह पूरी 
घटना घर में लगे सीसीटीवी कैमरे 
में रिकॉर्ड हो गई, जिसके आधार 
पर पुलिस ने दोनों आरोपियों को 
गिरफ्तार कर लिया है। बताया जा 
रहा है कि आरोपी पंजाब के रहने 
वाले हैं और कबाड़ का काम करते 
थे। जानकारी के अनुसार, जानकी 
देवी अपने घर में आराम कर रही 
थीं। उसी दौरान उनका बेटा रामचंद 
अपने परिवार के साथ किसी 
कार्यक्रम में भोजन करने गया हुआ 

था। घर के बाहर दो युवक काफी देर 
तक घूमते रहे और आवाज लगाकर 
यह सुनिश्चित करते रहे कि घर में 
कोई अन्य सदस्य मौजूद है या नहीं। 
जब उन्हें कोई प्रतिक्रिया नहीं मिली, 
तो उनमें से एक युवक चुपचाप घर 
के अंदर घुस गया।घर में प्रवेश करने 
के बाद आरोपी सीधे उस कमरे में 
पहुंचा जहां बुजुर्ग महिला सो रही 
थीं। महिला के सोते समय आरोपी 
ने बेहद चालाकी से उनके कानों 
से बालियां निकाल लीं और साथी 
के साथ मौके से फरार हो गया। 
घटना का पता परिवार के लौटने 
पर चला, जिसके बाद तुरंत पुलिस 
को सूचना दी गई।पुलिस ने मौके पर 
पहुंचकर जांच शुरू की और घर 

में लगे सीसीटीवी कैमरों की फुटेज 
खंगाली। फुटेज में दोनों संदिग्ध 
स्पष्ट दिखाई दिए। इसके आधार 
पर पुलिस ने तेजी से कार्रवाई करते 
हुए एक आरोपी को घर से कुछ दूरी 
पर पकड़ लिया, जबकि दूसरे को 
जाहु कस्बे से गिरफ्तार किया गया। 
प्रारंभिक जांच में पता चला है कि 
आरोपियों ने चोरी की गई बालियां 
पट्टा क्षेत्र के एक सुनार को करीब 
20 हजार रुपये में बेच दी थीं।
हमीरपुर के पुलिस अधीक्षक बलबीर 
सिंह ने बताया कि दोनों आरोपियों 
से गहन पूछताछ की जा रही है। 
पुलिस यह भी जांच कर रही है कि 
क्या ये आरोपी पहले भी किसी अन्य 
चोरी की घटनाओं में शामिल रहे 
हैं। उन्होंने लोगों से अपील की कि 
अपने आसपास घूमने वाले संदिग्ध 
व्यक्तियों और फेरी लगाने वालों पर 
नजर रखें तथा किसी भी संदेह की 
स्थिति में तुरंत पुलिस को सूचना दें।

घर में सो रही बुजुर्ग महिला के कानों से बाली 
चोरी, सीसीटीवी फुटेज से पकड़े गए आरोपी

विकास रोकने और जनता से विश्वासघात का लगाया आरोपबयानबाजी

समर न्यूज | मंडी

मंडी नगर निगम चुनावों के बीच 
भारतीय जनता पार्टी ने कांग्रेस 
सरकार के खिलाफ बड़ा राजनीतिक 
हमला बोलते हुए विस्तृत आरोप 
पत्र जारी किया। भाजपा प्रदेश 
मुख्य प्रवक्ता और विधायक राकेश 
जमवाल ने कांग्रेस सरकार पर 
मंडी को बदहाली, भ्रष्टाचार और 
विकासहीनता की ओर धकेलने का 
आरोप लगाया। उन्होंने कहा कि 
पिछले ढाई वर्षों में मंडी की जनता 
को केवल अव्यवस्था, उपेक्षा और 
झूठी गारंटियां मिली हैं।
राकेश जमवाल ने कहा कि कांग्रेस 
सरकार ने मंडी के विकास से जुड़े 
कई महत्वपूर्ण प्रोजेक्ट जानबूझकर 
रोक दिए। उन्होंने आरोप लगाया कि 
पूर्व भाजपा सरकार द्वारा शुरू किए 
गए शिव धाम प्रोजेक्ट को कांग्रेस 
ने ठंडे बस्ते में डाल दिया, जबकि 

इसके लिए करीब 250 करोड़ रुपये 
स्वीकृत किए गए थे। भाजपा का 
दावा है कि यह परियोजना मंडी को 
धार्मिक और पर्यटन केंद्र के रूप 
में विकसित कर सकती थी और 
इससे युवाओं के लिए रोजगार के 
नए अवसर पैदा होते।उन्होंने मंडी 
एयरपोर्ट परियोजना का मुद्दा उठाते 
हुए कहा कि भाजपा सरकार ने केंद्र 
से लगभग 1000 करोड़ रुपये की 
मंजूरी दिलवाई थी, लेकिन कांग्रेस 
सरकार के सत्ता में आते ही इस 
परियोजना की रफ्तार रोक दी गई। 
भाजपा नेताओं का कहना है कि 
कांग्रेस सरकार विकास कार्यों को 
आगे बढ़ाने के बजाय उन्हें बंद करने 
में लगी रही।भाजपा ने सरदार पटेल 
विश्वविद्यालय को लेकर भी कांग्रेस 
सरकार पर गंभीर आरोप लगाए। 
राकेश जमवाल ने कहा कि भाजपा 
सरकार ने मंडी और हिमाचल के 
युवाओं के बेहतर भविष्य के लिए 

विश्वविद्यालय की स्थापना की 
थी, लेकिन वर्तमान सरकार ने इसे 
संसाधनों और प्रशासनिक सहयोग 
से वंचित कर कमजोर करने का 
प्रयास किया। उन्होंने कहा कि कांग्रेस 
सरकार शिक्षा और युवाओं के हितों 
के प्रति संवेदनशील नहीं है।
भाजपा ने वर्ष 2025 की आपदा 
प्रबंधन व्यवस्था को भी कांग्रेस 
सरकार की बड़ी विफलता बताया। 
राकेश जमवाल ने आरोप लगाया कि 

भारी बारिश और प्राकृतिक आपदा 
के दौरान मंडी जिले में 14 लोगों 
की जान गई, 31 लोग लापता हुए 
और 150 से अधिक घर क्षतिग्रस्त 
हुए, लेकिन संबंधित मंत्री कई दिनों 
तक प्रभावित क्षेत्रों में नहीं पहुंचे। 
भाजपा का कहना है कि संकट के 
समय सरकार ने मंडी को बेसहारा 
छोड़ दिया।उन्होंने कहा कि वर्ष 
2024 और 2025 में मंडी शहर 
गंभीर पेयजल संकट से जूझता 

रहा। लगभग 35 पेयजल योजनाएं 
प्रभावित हुईं और अधिकांश जल 
स्रोत सूख गए, लेकिन सरकार कोई 
स्थायी समाधान नहीं निकाल सकी। 
उहल नदी और मध्याणी नाला की 
पाइपलाइन क्षतिग्रस्त होने के कारण 
शहर के कई इलाकों में कई दिनों 
तक पानी की आपूर्ति बाधित रही। 
भाजपा ने आरोप लगाया कि कांग्रेस 
सरकार मूलभूत सुविधाएं देने में भी 
विफल रही।
नगर निगम की कार्यप्रणाली पर 
सवाल उठाते हुए भाजपा ने कहा 
कि कांग्रेस सरकार ने कर्मचारियों 
की भारी कमी बनाए रखी, जिससे 
विकास कार्य प्रभावित हुए और 
करोड़ों रुपये की राशि बिना उपयोग 
के वापस लौट गई। भाजपा नेताओं 
ने आरोप लगाया कि कांग्रेस नहीं 
चाहती कि मंडी नगर निगम प्रभावी 
तरीके से काम करे।
सड़क और पुलों की बदहाल स्थिति 

को लेकर भी भाजपा ने सरकार को 
घेरा। राकेश जमवाल ने कहा कि 
वर्ष 2023 की बाढ़ में कुन का तार 
पुल ढह गया था, लेकिन लंबे समय 
तक उसका पुनर्निर्माण नहीं किया 
गया। सुकेती खड्ड पुल की मरम्मत 
में देरी के कारण लोगों, विद्यार्थियों 
और कर्मचारियों को भारी परेशानियों 
का सामना करना पड़ा। उन्होंने यह 
भी कहा कि लडभड़ोल-संदापतन 
सड़क की हालत इतनी खराब हो 
चुकी थी कि वाहन चालकों को खुद 
गड्ढे भरने पड़े।भाजपा ने जल शक्ति 
विभाग में भ्रष्टाचार के आरोप भी 
लगाए। पार्टी का दावा है कि सतर्कता 
विभाग की छापेमारी में बड़ी संख्या 
में निविदाओं से जुड़े रिकॉर्ड जब्त 
किए गए, जिससे टेंडर प्रक्रिया में 
अनियमितताओं और भ्रष्टाचार 
का खुलासा हुआ। भाजपा ने इसे 
कांग्रेस सरकार के भ्रष्ट प्रशासन का 
उदाहरण बताया।

मंडी में कांग्रेस सरकार पर भाजपा का तीखा हमला

दोषियों पर कड़ी कार्रवाई की मांग

नूरपुर पुलिस ने महिला तस्कर से 
बरामद की 12.46 ग्राम हेरोइन

स्कूल जा रही छात्रा की 
टैंपो की टक्कर से मौत

इंडस्ट्री के दिग्गजों ने ‘इन्स एंड आउट्स-2026’ एक्सपो पर बनाई रणनीतिरणनीति

समर न्यूज | चंडीगढ़

युवा आर्किटेक्ट्स को सशक्त 
बनाने की दिशा में एक अहम कदम 
उठाते हुए पीएचडी चैंबर ऑफ 
कॉमर्स एंड इंडस्ट्री के चंडीगढ़ 
चैप्टर ने ‘नेटवर्क फॉर पीपल ऑफ 
कंस्ट्रक्शन’ के सहयोग से मोहाली 
में ‘यंग आर्किटेक्ट्स फोरम’ लॉन्च 
किया।
इस पहल का उद्देश्य खास तौर पर 
युवा आर्किटेक्ट्स के लिए एक ऐसा 
गतिशील मंच तैयार करना है, जहां 
वह आपस में जुड़ सकें,मिलकर 
काम कर सकें और तेज़ी से बदलते 
आर्किटेक्चर और कंस्ट्रक्शन सेक्टर 
में अपने नए-नए विचार साझा कर 
सकें। 
यह फोरम शिक्षा जगत, इंडस्ट्री और 
प्रोफेशनल्स के बीच की खाई को 
पाटने का प्रयास करता है, साथ 
ही उभरते हुए आर्किटेक्ट्स के 

बीच रचनात्मकता, स्थिरता और 
आधुनिक डिज़ाइन सोच को बढ़ावा 
देता है।
पीएचडीसीसीआई की वरिष्ठ क्षेत्रीय 
निदेशक, सुश्री भारती सूद ने युवा 

आर्किटेक्ट्स का इस फोरम में 
शामिल होने पर स्वागत करते हुए 
कहा कि यह एक सक्रिय इंडस्ट्री 
संस्था है, जो इंडस्ट्री के विकास को 
मज़बूत करने, नीतियों की वकालत 

करने, व्यावसायिक नेटवर्क बनाने 
और विभिन्न क्षेत्रों के प्रोफेशनल्स व 
उद्यमियों के लिए आपसी सहयोग 
वाले मंच तैयार करने की दिशा में 
लगातार काम कर रही है।

कार्यक्रम के दौरान पीएचडीसीसीआई 
द्वारा प्रस्तुत ‘इन्स एंड आउट्स-
2026’ के बारे में प्रस्तुति देते हुए 
बताया कि यह एक्सपो आर्किटेक्चर 
और कंस्ट्रक्शन इंडस्ट्री के लिए इस 
क्षेत्र के सबसे प्रमुख मंचों में से 
एक के रूप में उभरा है। आधुनिक 
आर्किटेक्चर के भविष्य को समझना 
की थीम पर आधारित यह कार्यक्रम 
आर्किटेक्ट्स, डिज़ाइनरों और 
इंडस्ट्री से जुड़े अन्य लोगों के 
लिए नई-नई टेक्नोलॉजी, टिकाऊ 
समाधान, स्मार्ट इंफ्रास्ट्रक्चर और 
आधुनिक डिज़ाइन के नए रुझानों 
को प्रदर्शित करेगा।
पीएचडीसीसीआई चंडीगढ़ चैप्टर के 
अध्यक्ष रजनीश बंसल ने उपस्थित 
सभी लोगों का स्वागत किया और 
आर्किटेक्चर व कंस्ट्रक्शन सेक्टर के 
युवा प्रोफेशनल्स के बीच आपसी 
जुड़ाव, सहयोग और इनोवेशन 
को बढ़ावा देने के उद्देश्य से ‘यंग 

आर्किटेक्ट्स फोरम के लॉन्च की 
सराहना की। ‘यंग आर्किटेक्ट्स 
फोरम’ के अध्यक्ष और जाने-माने 
आर्किटेक्ट सुकुमार जेरथ ने इस 
बात पर ज़ोर दिया कि इंडस्ट्री के 
साथ सीधे संवाद, ज्ञान के आदान-
प्रदान और व्यावसायिक विकास 
के माध्यम से युवा आर्किटेक्ट्स 
को तराशने में इस तरह के मंच की 
कितनी अहम भूमिका होती है।
चंडीगढ़ चैप्टर के सह-अध्यक्ष 
सुव्रत खन्ना ने सभी गणमान्य 
व्यक्तियों, आर्किटेक्ट्स, उद्योग 
से जुड़े लोगों और प्रतिभागियों का 
उनकी उत्साहपूर्ण उपस्थिति और 
बहुमूल्य योगदान के लिए आभार 
व्यक्त किया। इस कार्यक्रम में चैंबर 
के पंजाब राज्य चैप्टर के मोहाली 
क्षेत्र के संयोजक इंजीनियर रवजीत 
सिंह और ट्रेड फेयर सलाहकार 
हरदीप सिंह समेत कई गणमान्य 
मौजूद थे।

युवा आर्किटेक्ट्स को मंच देने के लिए लांच किया यंग आर्किटेक्ट्स फोरम

करुणा मित्तल | पंचकूला
समर न्यूज

मुख्यमंत्री हरियाणा द्वारा देशभर में 
ईंधन बचत और पर्यावरण संरक्षण 
को लेकर किए गए आह्वान के तहत 
पंचकूला पुलिस प्रशासन ने एक 
महत्वपूर्ण और सराहनीय पहल शुरू 
की है। बढ़ती ईंधन खपत, प्रदूषण 
और पर्यावरणीय चुनौतियों को 
ध्यान में रखते हुए पुलिस विभाग 
द्वारा तेल की खपत को कम करने 
एवं कर्मचारियों को वैकल्पिक एवं 
सामूहिक परिवहन अपनाने के लिए 
विस्तृत दिशा-निर्देश जारी किए गए हैं।  
जारी आदेशों के अनुसार सभी 
पुलिस अधिकारियों व कर्मचारियों 
को निर्देशित किया गया है कि वे 
अपनी ड्यूटी पर आने-जाने के लिए 
यथासंभव साइकिल का उपयोग करें, 
ताकि ईंधन की बचत हो।

पंचकूला पुलिस की 
पहल: साइकिल, 
कार-पूलिंग में चलें  

गुरमीत सिंह | जीरकपुर
समर न्यूज

नगर काउंसिल जीरकपुर की 26 मई को 
होने वाली चुनावों को लेकर प्रशासन 
द्वारा सुरक्षा प्रबंध कड़े किए जा रहे 
हैं। उप मंडल मजिस्ट्रेट डेराबस्सी द्वारा 
जारी जानकारी के अनुसार शहर के 
कई पोलिंग स्टेशनों को संवेदनशील 
और अति संवेदनशील घोषित किया 
गया है। जारी आंकड़ों के मुताबिक 
जीरकपुर में कुल 128 पोलिंग बूथ 
बनाए गए हैं। इनमें से 41 बूथ सामान्य 
श्रेणी में रखे गए हैं, जबकि 52 बूथों 
को संवेदनशील और 35 बूथों को 
अति संवेदनशील करार दिया गया है। 
प्रशासन द्वारा चुनावों को निष्पक्ष और 
शांतिपूर्ण ढंग से करवाने के लिए वाधू 
पुलिस फोर्स तैनात करने की तैयारी की 
जा रही है। इस के अलावा संवेदनशील 
बूथों पर विशेष निगरानी रखने के लिए 
भी योजना तैयार की गई है।

जीरकपुर नगर कौंंसिल 
चुनावों के लिए 87 बूथ 
संवेदनशील घोषित

गुरमीत सिंह | डेराबस्सी
समर न्यूज

वार्ड नंबर 19 से शिरोमणि अकाली 
दल की उम्मीदवार बीबी बलविंदर 
कौर ने गांव डेरा जगाधरी में अपना 
चुनावी दफ्तर खोल दिया। अपने 
दफ्तर का उद्घाटन उन्होंने गांव की 
बुजुर्ग महिला पूजा नाम से करवाया 
जो गांव में आज भी टूटी हुई छत 
वाले घर में रहती है। बीबी बलविंदर 
कौर ने पूजा बाई को गले लगाते हुए 
आश्वासन दिया कि उनका मकान 
जल्द से जल्द ठीक करवाया जाएगा। 
उन्होंने कहा, “हमारी प्राथमिकता 
गरीबों और जरूरतमंदों का उत्थान 
है। पूजा जैसी बहनों की तकलीफ 
हमारी तकलीफ है। हम निश्चित रूप 
से उनका घर मजबूत बनवाएंगे।” 
यह दृश्य चुनावी सरगर्मियों के बीच 

एक मानवीय पहलू जोड़ गया, जो 
स्थानीय मुद्दों पर अकाली दल की 
संवेदनशीलता को रेखांकित करता 
है। बलविंदर कौर ने वार्ड वासियों 
से अपील की कि वे ज्यादा से 

ज्यादा वोट देकर उन्हें जिताएं, ताकि 
विकास के वादे पूरे हो सकें। 
चुनावी सरगर्मियां तेज हो गई हैं। 
उम्मीदवार मैदान में उतर आए हैं। 
बीबी बलविंदर कौर का यह कदम 

वार्ड 19 में उनके पक्ष में माहौल 
बनाने में कामयाब रहा। ग्रामीणों ने 
पूजा बाई के घर की मरम्मत के वादे 
पर भरोसा जताया। आने वाले दिनों 
में प्रचार अभियान और तेज होगा।

बलविंदर कौर ने टूटी छत वाले घर में रहती महिला से करवाया चुनाव दफ्तर का उदघाटन

गुरमीत सिंह | जीरकपुर

ढकोली थाना क्षेत्र के अंतर्गत आने 
वाली एमएस एनक्लेव कॉलोनी में 
चोरी की बड़ी वारदात सामने आई 
है। चोरों ने एक खाली घर को 
निशाना बनाते हुए रसोई की लोहे 
की ग्रिल काटकर अंदर दाखिल हुए 
और करीब एक घंटे तक आराम 
से घर खंगालते रहे। चोर घर से 
एलईडी टीवी, म्यूजिक सिस्टम, 
इन्वर्टर, बैटरी, कपड़े और दो भरे 
हुए एलपीजी गैस सिलेंडर चोरी 
करके फरार हो गए।
हासिल जानकारी के मुताबिक 
मकान मालिक अशोक धर अपने 
परिवार समेत तीन दिनों के लिए 
शहर से बाहर गए हुए थे। इस दौरान 
देर रात करीब दो बजे चोरों ने खाली 
पड़े मकान को निशाना बनाया। 
सुबह जब पड़ोसियों ने घर का 
सामान बिखरा हुआ देखा तो उन्होंने 
तुरंत मकान मालिक को सूचित 
किया। पीड़ित परिवार की शिकायत 

पर ढकोली पुलिस ने मामला दर्ज 
करके जांच शुरू कर दी है। पुलिस 
आसपास लगे सीसीटीवी कैमरों की 
फुटेज खंगाल रही है और मुल्जिमों 
की तलाश जारी है।
इस घटना के बाद इलाके में 
दहशत का माहौल है। स्थानीय 
लोगों ने इलाके में बढ़ रही चोरियों 
की घटनाओं पर चिंता जताते हुए 

पुलिस प्रशासन से रात के समय 
गश्त और नाकाबंदी बढ़ाने की मांग 
की है।
इसी तरफ गांव नाभा साहिब में चोरों 
ने दिन में ही चोरी की वारदात को 
अंजाम दिया। तीसरी मंजिल पर बने 
घर से लैपटॉप और गैस सिलेंडर 
चोरी कर ले गए। पुलिस जांच में 
जुटी हुई है।

खाली घर में चोरों ने लगाई सेंध, ग्रिल 
काटकर एक घंटा खंगाला घर 

गुरमीत सिंह | जीरकपुर

आगामी 26 मई को होने वाली नगर 
काउंसिल चुनावों को शांतमय और 
भयमुक्त माहौल में करवाने के लिए 
ज़ीरकपुर पुलिस ने विशेष मुहिम 
शुरू कर दी है। जानकारी देते हुए 
एएसपी सब डिवीजन ज़ीरकपुर 
गजलप्रीत कौर ने बताया कि चुनावों 
के मदेनजर शहर में सुरक्षा प्रबंध 
कड़े कर दिए गए हैं और विभिन्न 
जगहों पर चेकिंग व निगरानी बढ़ा 
दी गई है।
उन्होंने बताया कि पुलिस की ओर 
से होटलों, गेस्ट हाउसों, पीजी होमों 
और अन्य महत्वपूर्ण संस्थाओं की 
जांच की जा रही है। इसके अलावा 
सोसाइटियों में असामाजिक तत्वों 
पर नकेल कसने के लिए कॉर्डन 

एंड सर्च ऑपरेशन चलाए जा रहे 
हैं। नाजायज़ शराब के कारोबार को 
रोकने के लिए भी विभिन्न जगहों पर 
छापेमारी की जा रही है।
एएसपी ने कहा कि पेट्रोलिंग पार्टियों 
को संवेदनशील इलाकों पर खास 
निगरानी रखने के निर्देश दिए गए हैं। 
चुनावों के दौरान लोगों में सुरक्षा की 
भावना मजबूत करने के लिए फ्लैग 
मार्च भी निकाले जाएंगे। उन्होंने 

बताया कि शहर में विशेष नाकेबंदी 
की गई है और सीसीटीवी निगरानी 
के लिए कमांड एंड कंट्रोल सेंटर भी 
स्थापित किया गया है।
गजलप्रीत कौर ने कहा कि पुलिस 
की ओर से सोशल मीडिया पर 
भी निगरानी रखी जा रही है ताकि 
माहौल खराब करने या भड़काऊ 
बयानबाजी करने वालों की पहचान 
कर कार्रवाई की जा सके। उन्होंने 
चेतावनी दी कि कानून-व्यवस्था 
भंग करने की कोशिश करने वालों 
के खिलाफ सख्त कार्रवाई अमल में 
लाई जाएगी।
उन्होंने यह भी बताया कि चुनावों को 
ध्यान में रखते हुए असलाह धारकों 
से हथियार जमा करवाने की मुहिम 
भी चलाई जा रही है। अंत में उन्होंने 
शहरवासियों से पुलिस का सहयोग 
देने की अपील की।

जीरकपुर चुनावों के लिए पुलिस हाई अलर्ट पर

करुणा मित्तल | पंचकूला

पंचकूला पुलिस ने सेक्टर-14 क्षेत्र 
में हुई छीना-झपटी की वारदात में 
गिरफ्तार आरोपी को 11 मई को 
कोर्ट में पेश कर 2 दिन का पुलिस 
रिमांड हासिल किया है। वारदात को 
अंजाम देकर फरार होने की कोशिश 
कर रहे दो युवकों में से एक आरोपी 
को पुलिस ने लोगों के सहयोग 
से मौके पर ही काबू कर लिया, 
जबकि उसका साथी नकदी लेकर 
फरार हो गया। पुलिस द्वारा गिरफ्तार 
आरोपी से वारदात में प्रयोग की गई 
मोटरसाइकिल भी बरामद कर ली 
गई है। मामले में फरार सह आरोपी 
की गिरफ्तारी और छीनी गई रकम 
की बरामदगी के लिए लगातार दबिश 
दी जा रही है।
पुलिस प्रवक्ता के अनुसार थाना 
सेक्टर-14 पंचकूला में 10 मई 

2026 को भारतीय न्याय संहिता 
की धारा 304 एवं 3(5) के तहत 
मामला दर्ज किया गया। ढ़कौली 
निवासी शिकायतकर्ता ने पुलिस 
को दी शिकायत में बताया कि वह 
परशुराम चौक के पास खोखा चलाता 
है। 10 मई को वह काम खत्म करने 
के बाद ठेके के पास बाल कटवा 
रहा था। इसी दौरान मोटरसाइकिल 
पर सवार दो युवक वहां पहुंचे। एक 
युवक माचिस मांगने के बहाने उसके 
पास आया और मौका पाकर उसकी 

पिछली जेब से करीब 2 हजार रुपये 
निकालकर भागने लगा।
शिकायतकर्ता के अनुसार दोनों युवक 
मोटरसाइकिल पर बैठकर फरार 
होने का प्रयास कर रहे थे, लेकिन 
जल्दबाजी में संतुलन बिगड़ने से 
नीचे गिर गए। इसी दौरान वहां मौजूद 
पुलिस टीम और स्थानीय लोगों की 
सहायता से एक आरोपी को मौके पर 
ही पकड़ लिया गया, जबकि दूसरा 
आरोपी नकदी लेकर मौके से फरार 
हो गया। पकड़े गए आरोपी को थाना 
सेक्टर-14 पुलिस थाना लाया गया, 
जहां शिकायत के आधार पर मामला 
दर्ज कर जांच शुरू की गई।
मामले की जांच क्राइम ब्रांच सैक्टर-
19 को सौंपी गई। जांच के दौरान 
आरोपी की पहचान रवि निवासी 
रामदरबार चंडीगढ़ के रूप में हुई। 
पुलिस ने आरोपी के कब्जे से वारदात 
में इस्तेमाल की गई मोटरसाइकिल 
को कब्जे में ले लिया है।

दुकानदार से कैश छीनने वाला स्नैचर 2 
दिन के पुलिस रिमांड पर, बाइक बरामद

शहर में सामने आए चर्चित अपहरण 
मामले ने अब बेहद सनसनीखेज 
मोड़ ले लिया है। मामले में खुलासा 
हुआ है कि अपहरणकर्ताओं ने 
एक वकील के परिवार को जिंदा 
जलाने तक की साजिश रची थी। 
आरोप है कि इसके लिए जंगल में 
मिट्टी तेल की कैन तक मंगवाई गई 
थी और पूरी योजना तैयार कर ली 
गई थी। हालांकि किसी कारणवश 
अपहरणकर्ताओं की यह खौफनाक 
प्लानिंग बदल गई और बड़ा हादसा 
टल गया।
इस पूरे मामले को लेकर वीरवार को 
पंचकूला कोर्ट परिसर में वकीलों का 
भारी आक्रोश देखने को मिला। जिला 
बार एसोसिएशन से जुड़े वकीलों ने 

मामले के विरोध में अपना कामकाज 
पूरी तरह से सस्पेंड कर दिया और 
कोर्ट परिसर में रोष प्रदर्शन किया। 
इस दौरान वकीलों ने नारेबाजी करते 
हुए आरोपियों के खिलाफ कड़ी 
कार्रवाई की मांग उठाई।

पीड़ित परिवार की ओर से वकील के 
भाई, जो स्वयं भी अधिवक्ता हैं, ने 
कोर्ट परिसर में घटना को लेकर कई 
गंभीर खुलासे किए। उन्होंने बताया 
कि अपहरणकर्ताओं की मंशा केवल 
अपहरण तक सीमित नहीं थी, बल्कि 

पूरे परिवार को खत्म करने की तैयारी 
की गई थी। उन्होंने कहा कि जंगल 
में मिट्टी तेल की कैन मंगवाई गई 
थी ताकि परिवार को जिंदा जलाया 
जा सके, लेकिन हालात बदलने से 
उनकी योजना सफल नहीं हो सकी।
वकीलों ने इस घटना को कानून 
व्यवस्था पर बड़ा सवाल बताते हुए 
कहा कि यदि आरोपियों के खिलाफ 
सख्त कार्रवाई नहीं हुई तो आंदोलन 
को और तेज किया जाएगा। कोर्ट 
परिसर में दिनभर इस मामले को 
लेकर चर्चा का माहौल बना रहा।
फिलहाल पुलिस मामले की 
गंभीरता से जांच कर रही है। पुलिस 
अधिकारियों का कहना है कि 
अपहरणकर्ताओं से पूछताछ जारी 
है और जांच में सामने आने वाले 
तथ्यों के आधार पर आगामी कार्रवाई 
अमल में लाई जाएगी।

वकील परिवार को जिंदा जलाने की थी साजिश

करुणा मित्तल | चंडीगढ़
समर न्यूज 

भवन विद्यालय चंडीगढ़ की कक्षा 
12वीं (कॉमर्स) की छात्रा तृषा बंसल 
ने सीबीएसई बोर्ड परीक्षा में शानदार 
प्रदर्शन करते हुए 98 प्रतिशत अंक 
हासिल कर विद्यालय, परिवार और 
शहर का नाम रोशन किया है। अपनी 
मेहनत, अनुशासन और निरंतर पढ़ाई 
के दम पर तृषा ने यह बड़ी उपलब्धि 
हासिल की है। तृषा बंसल को 
दुनिया के प्रतिष्ठित शिक्षण संस्थानों 
में शामिल लंदन स्कूल ऑफ 
इकोनॉमिक्स (LSE) में बीएससी 
मैनेजमेंट कोर्स के लिए प्रवेश मिला 
है। इसके अलावा उन्हें यूनिवर्सिटी 
कॉलेज लंदन (UCL), किंग्स 
कॉलेज लंदन, बॉस्टन यूनिवर्सिटी, 
मैनचेस्टर यूनिवर्सिटी, वारविक 
यूनिवर्सिटी और यूनिवर्सिटी ऑफ 
एम्स्टर्डम जैसी नामी अंतरराष्ट्रीय 

यूनिवर्सिटियों से भी ऑफर प्राप्त हुए 
हैं। तृषा की इस सफलता के पीछे 
उनकी लगातार मेहनत और पढ़ाई के 
प्रति समर्पण को सबसे बड़ा कारण 
माना जा रहा है। स्कूल के शिक्षकों 
के अनुसार तृषा शुरू से ही पढ़ाई में 
बेहद मेधावी और अनुशासित छात्रा 
रही हैं। उन्होंने नियमित अध्ययन, 
समय प्रबंधन और सकारात्मक सोच 
के साथ यह मुकाम हासिल किया है।
तृषा का सपना भविष्य में मैनेजमेंट 
और बिजनेस की दुनिया में बड़ा 
मुकाम हासिल करना है। वह 
अंतरराष्ट्रीय स्तर पर अपनी पहचान 
बनाकर देश का नाम रोशन करना 
चाहती हैं।

भवन विद्यालय की छात्रा तृषा 
के CBSE में 98% मार्क्स

मॉडिफाई टैंकर में छिपाकर ले जाते हैं 
फैक्टरियों का केमिकल वाला पानी

गुरमीत सिंह | डेराबस्सी
समर न्यूज 

मुबारिकपुर में विषैले पानी से भरा 
एक टैंकर पकड़ा गया है। मामला 
पंजाब प्रदूषण नियंत्रण बोर्ड के 
ध्यान में आने पर टीम ने मौके पर 
पहुंचकर सैंपल एकत्र कर जांच 
शुरू कर दी है। टैंकर किस फैक्ट्री 
से भरा आया था और कहां डंप 
किया जा रहा था, इसकी जांच की 

जा रही है। 
मुबारिकपुर चौकी इंचार्ज कुलवंत 
सिंह ने बताया कि शक के आधार 
पर टैंकर रोका था। जांच में मामला 
संदिग्ध लगा। टैंकर में विषैला पानी 
भरा था, जिसके बाद प्रदूषण विभाग 
को सूचना दे दी गई। 
टैंकर पर हरियाणा की नंबर प्लेट 
लगा था। आंखों में धूल झोंकने के 
लिए टैंकर के नीचे तीन बड़े पाइप 
लगाए गए थे, जिनसे विषैला पानी 

बाहर निकालने का रास्ता बनाया 
गया था। इतना ही नहीं, टूल बॉक्स 
में डिस्चार्ज पॉइंट और वाल्व लगे 
हुए थे।
मौके पर मौजूद प्रदूषण नियंत्रण 
बोर्ड के एसडीओ अशप्रीत सिंह ने 
कहा कि ऐसे संदिग्ध डिस्चार्ज पॉइंट 
उन वाहनों में लगाए जाते हैं, जो 
विषैले पानी का गंदा धंधा करते हैं। 
उन्होंने बताया कि सैंपल लेकर जांच 
शुरू कर दी गई है। ऐसे ही टैंकरों 

और फैक्ट्रियों में बने चोर रास्तों 
से दूषित पानी बाहर फेंका जाता है 
जिससे डेराबस्सी क्षेत्र के सारे नदी 
नाले दूषित हो चुके है।
पंजाब प्रदूषण नियंत्रण बोर्ड की 
एक्जीक्यूटिव इंजीनियर कवलप्रीत 
कौर से बात करने पर उन्होंने कहा 
कि मामला ध्यान में आते ही टीम 
मौके पर भेज दी गई। दोषियों को 
किसी कीमत पर बख्शा नहीं जाएगा।
वातावरण प्रेमियों ने रोष प्रकट 

करते हुए कहा कि डेराबस्सी पहले 
ही प्रदूषण की मार झेल रहा है। 
केमिकल फैक्ट्रियों वाले विषैले पानी 
को ट्रीट करने का खर्च बचाने के 
लिए बाहर गिराने के लिए दे देते हैं। 
कुछ लोग टैंकरों की मदद से पैसों के 
लालच में फैक्ट्रियों का विषैला पानी 
भरकर बाहर फेक देते हैं। ऐसे दर्जनों 
मामले पहले भी सामने आ चुके हैं।
ऐसा ही टैंकर पिछेल समय नाला 
गढ़ में भी पकड़ा गया था।

सीसी टीवी में कैद चोरों की तस्वीर।� - समर न्यूज

जीरकपुर में चोरों का आतंक

(1) विषैले पानी से भरा टैंकर मुबारिकपुर चौकी के बाहर मौजूद टैंकर के टूल बॉक्स की बाहरी फोटो। (2) टैंकर के टूल बॉक्स में छिपाकर लगाया डिस्चार्ज पॉइंट और वाल्व। (3) मौके पर मौजूद विभाग के 
एसडीओ अशप्रीत सिंह और सैंपल लेता कर्मचारी।� - समर न्यूज

एएसपी गजलप्रीत कौर। � - समर न्यूज

बलविंद्र कौर की तस्वीर। (दाएं) वार्ड नंबर 19 से अकाली दल की उम्मीदवार बलविंदर कौर के दफ्तर के उद्घाटन मौके 
लोगों की भीड़।� - समर न्यूज

ये जहर है] जो आपके इलाके का पर्यावरण बर्बाद कर देगा

डेराबस्सी वार्ड 19 डेरा जगाधरी में शिरोमणि 
अकाली दल की प्रत्याशी ने खोला दफ्तर 

चेकिंग, नाकेबंदी और फ्लैग मार्च तेजमामले को लेकर पंचकूला कोर्ट में वकीलों का प्रदर्शन, वर्क सस्पेंड कर की नारेबाजी

24 घंटे में दो वारदात, महिला का पर्स व 
युवक का फोन छीना, आरोपी गिरफ्तार

शहर में लूट का आतंक  तेजा सिंह स्वतंत्र मेमोरियल सीनियर सेकेंडरी स्कूल में स्टूडेंट ने मारी बाजी 

समर न्यूज | अमृतसर/ लुधियाना 

अमृतसर रेलवे स्टेशन के 
पुनर्विकास को लेकर केंद्र सरकार 
ने बड़ा फैसला लिया है। रेल एवं 
खाद्य प्रसंस्करण उद्योग राज्यमंत्री 
रवनीत सिंह ने बुधवार को घोषणा 
की कि अमृतसर रेलवे स्टेशन के 
पुनर्विकास के लिए ₹402 करोड़ 
मंजूर किए गए हैं। इसके अलावा 
स्टेशन पर पांच नए प्लेटफॉर्म 
विकसित करने के लिए अलग से 
₹100 करोड़ की स्वीकृति दी गई है। 
अमृतसर में मीडिया से बातचीत 
करते हुए रवनीत सिंह ने कहा कि 
अमृतसर रेलवे स्टेशन सिर्फ एक 
परिवहन केंद्र नहीं, बल्कि आस्था, 
संस्कृति और देशभक्ति का प्रतीक 
है। उन्होंने कहा कि भारतीय रेलवे 
इस स्टेशन को विश्वस्तरीय 

सुविधाओं से लैस करेगा, जो 
शहर की धार्मिक और सांस्कृतिक 
पहचान को दर्शाएगा। उन्होंने बताया 
कि परियोजना के तहत बड़े स्तर 
पर यार्ड रीमॉडलिंग और विस्तार 

कार्य किए जाएंगे। स्टेशन पर पांच 
अतिरिक्त प्लेटफॉर्म बनाए जाएंगे, 
जिनमें दो उत्तरी दिशा और तीन 
दक्षिणी दिशा में होंगे। इसके साथ 
पांच नई यात्री लूप लाइनें भी बनाई 

जाएंगी ताकि ट्रेनों की आवाजाही 
आसान हो और भीड़भाड़ कम हो 
सके।  रवनीत सिंह ने कहा कि 
अमृतसर में एक नया वंदे भारत 
मेंटेनेंस शेड भी बनाया जाएगा, 

जिससे रेलवे संचालन को और 
मजबूती मिलेगी। स्टेशन के उत्तरी 
हिस्से में सात कॉमर्शियल फ्लोर 
के साथ आधुनिक G+10 स्टेशन 
भवन बनाया जाएगा, जबकि दक्षिणी 
हिस्से में G+3 स्टेशन भवन तैयार 
किया जाएगा। यात्रियों की सुविधा 
के लिए स्टेशन के उत्तर और 
दक्षिण हिस्से को जोड़ने हेतु दो नए 
सबवे बनाए जाएंगे। इसके अलावा 
लिफ्ट, एस्केलेटर, आधुनिक 
पार्किंग, ट्रैफिक मैनेजमेंट सिस्टम 
और कवर ड्रॉप-ऑफ जोन जैसी 
सुविधाएं भी विकसित की जाएंगी। 
इसी दौरान रवनीत सिंह ने अमृतसर 
रेलवे स्टेशन से 14664/14663 
अमृत भारत एक्सप्रेस को अमृतसर 
से न्यू जलपाईगुड़ी के लिए हरी 
झंडी दिखाकर रवाना किया। यह 
ट्रेन साप्ताहिक रूप से दोनों शहरों 

के बीच चलेगी और पंजाब, उत्तर 
प्रदेश, बिहार तथा पश्चिम बंगाल 
के कई महत्वपूर्ण शहरों को जोड़ेगी। 
उन्होंने बताया कि यह ट्रेन खासतौर 
पर आम यात्रियों के लिए तैयार की 
गई है, जिसमें आधुनिक एलएचबी 
कोच, सीसीटीवी निगरानी, फायर 
सेफ्टी सिस्टम, मोबाइल चार्जिंग 
पॉइंट और बेहतर शौचालय जैसी 
सुविधाएं होंगी। रवनीत सिंह ने कहा 
कि वर्ष 2026-27 में पंजाब के 
लिए रेलवे बजट बढ़ाकर ₹5,673 
करोड़ कर दिया गया है। वर्तमान 
में राज्य में ₹26,000 करोड़ से 
अधिक की रेलवे परियोजनाओं पर 
काम चल रहा है। उन्होंने बताया 
कि अमृत भारत स्टेशन योजना के 
तहत पंजाब के 30 रेलवे स्टेशनों 
का आधुनिकीकरण किया जा  
रहा है।

केंद्रीय मंत्री रवनीत का ऐलान, 5 नए प्लेटफॉर्म के लिए ₹100 करोड़ स्वीकृत
अमृतसर रेलवे स्टेशन के पुनर्विकास को ₹402 करोड़ की मंजूरी, मंत्री ने नई अमृत भारत एक्सप्रेस ट्रेन को झंडी दिखा रवाना कियाघोषणा

समर न्यूज | लुधियाना

लुधियाना में चोरों और लुटेरों 
के हौसले लगातार बुलंद होते 
नजर आ रहे हैं। महानगर के 
एक इलाके में चोरों ने घर 
के बाहर खड़ी ई-रिक्शा को 
निशाना बनाते हुए उसकी 
चार बैटरियां चोरी कर लीं। 
घटना को अंजाम देने से पहले 
आरोपियों ने बड़ी चालाकी से 
घर के मुख्य दरवाजे को तार 
से बांध दिया, ताकि परिवार 
के लोग बाहर न निकल 
सकें। बताया जा रहा है कि 
यह वारदात सुबह करीब 4 
बजे हुई। पीड़ित परिवार के 
अनुसार चोर बैटरी से चलने 
वाले स्कूटर पर सवार होकर 
आए थे। उन्होंने कुछ ही मिनटों 
में ई-रिक्शा की चारों बैटरियां 

निकाल लीं और मौके से फरार 
हो गए। सुबह जब परिवार 
की आंख खुली तो चोरी का 
पता चला। पीड़ितों ने कहा कि 
ई-रिक्शा ही उनकी रोजी-रोटी 
का साधन है और बैटरियां चोरी 
होने के कारण अब वे काम पर 
नहीं जा सकते। उनका कहना 
है कि “जब तक नई बैटरियां 
नहीं लगेंगी, तब तक कमाई 
पूरी तरह बंद रहेगी।” स्थानीय 
लोगों ने पुलिस प्रशासन की 
सुरक्षा व्यवस्था पर भी सवाल 
उठाए हैं। लोगों क े मुताबिक 
कुछ दिन पहले भी इलाके में 
चोरी की घटना हुई थी, जिसमें 
चोर एक रेहड़ी तक उठाकर 
ले गए थे। लगातार बढ़ रही 
चोरी की घटनाओं से इलाके 
के लोगों में डर और रोष का 
माहौल है।

चोरों के हौंसले बुलंद... दरवाजा 
बांध ई-रिक्शा की बैटरियां उड़ाईं

2027 चुनाव की तैयारी में जुटी कांग्रेस

सौरव अरोड़ा | लुधियाना
 समर न्यूज 

शहर में लुटेरों का आतंक लगातार 
बढ़ता जा रहा है। पिछले 24 घंटे 
के दौरान बाइक सवार बदमाशों ने 
अलग-अलग इलाकों में लूट की 
दो बड़ी वारदातों को अंजाम देकर 
दहशत फैला दी। पहले मामले में 
बदमाशों ने एक महिला से गहनों से 
भरा पर्स छीन लिया, जबकि दूसरी 
घटना में घर लौट रहे एक युवक 
पर तेजधार हथियार से हमला कर 
उसका मोबाइल लूट लिया गया। 
लगातार हो रही वारदातों से शहर में 
सुरक्षा व्यवस्था पर सवाल खड़े हो 
गए हैं। पिछले 13 दिनों में शहर के 
विभिन्न इलाकों में कुल 17 लूट की 

घटनाएं दर्ज की गई हैं। स्थानीय 
लोगों का कहना है कि पुलिस गश्त 
की कमी के कारण बदमाशों के 
हौसले बढ़ते जा रहे हैं और रात 
के समय प्रमुख चौराहों पर पुलिस 
की मौजूदगी न के बराबर रहती है। 
पहले मामले में रेनू बाला निवासी 
बसंत वाटिका एक्सटेंशन ने पुलिस 
को दी शिकायत में बताया कि वह 
12 तारीख को नेशनल रोड स्थित 
एक फाइनेंस कंपनी में काम के लिए 
जा रही थीं। जैसे ही वह घुमार मंडी 
से नेशनल रोड की तरफ पहुंचीं, 
मोटरसाइकिल पर आए दो युवकों 
ने अचानक उनका पर्स छीन 
लिया। छीनाझपटी में वह सड़क 
पर गिर गईं और आरोपी मौके से 
फरार हो गए। पर्स में सोने की चेन, 

कानों के टॉप्स, अंगूठी, दो चांदी 
के कड़े, 1500 रुपये और जरूरी 
दस्तावेज थे। पुलिस ने कार्रवाई 
करते हुए थाना डिवीजन नंबर 8 
के अंतर्गत दो आरोपियों हरमनप्रीत 
सिंह (अर्बन स्टेट, दुगरी) और 
सन्नी उर्फ रिंकू (निर्मल नगर) को 
गिरफ्तार कर लिया है। उनके कब्जे 
से लगभग 32 ग्राम सोने के गहने 
और दस्तावेज बरामद किए गए हैं। 
दूसरी वारदात थाना जोधेवाल के 
अंतर्गत कैलाश नगर रोड स्थित 
शिमला कॉलोनी में बुधवार सुबह 
करीब 7 बजे हुई। यहां बाइक 
सवार दो युवकों ने एक युवक को 
घर का पता पूछने के बहाने रोका 
और फिर उस पर तेजधार हथियार 
से हमला कर दिया। आरोपियों ने 

युवक का मोबाइल छीन लिया 
और मौके से फरार हो गए। घायल 
युवक अपने भाई को रेलवे स्टेशन 
छोड़कर लौट रहा था और लूट के 
डर से उसने पूरी रात स्टेशन पर 
ही बिताई थी। हालांकि पुलिस ने 
तत्परता दिखाते हुए दोनों मामलों 
में आरोपियों को जल्द ही गिरफ्तार 
कर लिया। जांच में सामने आया 
कि इनमें से एक आरोपी पेशे से 
शिक्षक है और उसका अपना 
स्कूल भी है। बताया जा रहा है 
कि आरोपी नशे की लत के कारण 
वारदातों को अंजाम देता था और 
इससे पहले मॉडल टाउन इलाके में 
भी ऐसी घटना कर चुका है। पुलिस 
ने मामला दर्ज कर आगे की जांच 
शुरू कर दी है।

  लक्की भट्टी | लुधियाना
समर न्यूज 

गुरु अंगद देव वेटरनरी एवं एनिमल 
साइंसेज़ यूनिवर्सिटी को पंजाब स्टेट 
काउंसिल फॉर साइंस एंड टेक्नोलॉजी 

और एन.एस.
आई. से “स्मार्ट 
चारा (धान 
की पराली 
आ ध ा र ि त ) : 
अवशेषों में 
कमी और नए 

राजस्व स्रोतों के माध्यम से सर्कुलर 
इकोनॉमी को बढ़ावा देने” के विकास 
हेतु 12 लाख रुपये का शोध प्रोजेक्ट 
प्राप्त हुआ है।  डॉ. जतिंदर पाल 
सिंह गिल, उप कुलपति ने शोध 
टीम को बधाई देते हुए कहा कि यह 
परियोजना विश्वविद्यालय की टिकाऊ 
कृषि, पर्यावरण संरक्षण और पशुधन 
विकास के प्रति प्रतिबद्धता के अनुरूप 

है। उन्होंने कहा कि फसल अवशेषों 
के वैज्ञानिक उपयोग से पराली जलाने 
की समस्या के समाधान में महत्वपूर्ण 
सहायता मिल सकती है तथा किसानों 
के लिए अतिरिक्त आय के अवसर भी 
पैदा हो सकते हैं।  मुख्य अन्वेषक डॉ. 
जुझार सिंह सिद्धू ने बताया कि इस 
परियोजना का उद्देश्य नवीन वैज्ञानिक 
विधियों के माध्यम से धान की पराली 
को पौष्टिक एवं सुरक्षित पशु आहार 
में परिवर्तित करना है। इससे कृषि 
अवशेषों, अफ्लाटॉक्सिन प्रदूषण और 
पर्यावरणीय प्रदूषण को कम करने में 
मदद मिलेगी तथा पर्यावरण-अनुकूल 
पशुपालन को बढ़ावा मिलेगा।  डॉ. 
स्वर्ण सिंह रंधावा, अनुसंधान 
निदेशक ने पशु आहार विभाग के 
प्रयासों की सराहना करते हुए कहा 
कि यह परियोजना पशुधन उत्पादन 
प्रणालियों में अनुकूल एवं क्षेत्र-
उन्मुख अनुसंधान को और मजबूत 
करेगी। 

समर न्यूज | लुधियाना

कांग्रेस ने जगराओं नगर काउंसिल 
चुनाव के लिए अपने उम्मीदवारों का 
ऐलान कर दिया है। पार्टी ऑब्जर्वरपवन 
दीवान ने आज जगराओं में पूर्व 
विधायक जगतार सिंह जग्गा, वरिष्ठ 
नेता राजेश्वर सिद्धू, ब्लॉक शहरी 
अध्यक्ष हरप्रीत सिंह और ब्लॉक 
देहाती अध्यक्ष नवदीप सिंह ग्रेवाल 
की मौजूदगी में प्रेस कॉन्फ्रेंस के दौरान 
उम्मीदवारों के नामों का ऐलान किया।
इस मौके पर जानकारी देते हुए, दीवान 
ने बताया कि पंजाब प्रदेश कांग्रेस 
कमेटी की ओर से जगराओं नगर 
काउंसिल चुनाव के लिए वार्ड नंबर 
1 से गुरप्रीत कौर (जनरल महिला), 
वार्ड नंबर 2 से अवतार सिंह विरक 
(जनरल), वार्ड नंबर 3 से रजिंदर 

कौर (जनरल महिला), वार्ड नंबर 4 
से बलवीर सिंह (जनरल), वार्ड नंबर 
5 से सरोज रानी (जनरल महिला), 
वार्ड नंबर 6 से जरनैल सिंह (एस.
सी.), वार्ड नंबर 7 से मनजीत कौर 
(एस.सी. महिला), वार्ड नंबर 8 से 
विक्की सिंह (एस.सी.), वार्ड नंबर 9 
से परमिंदर कौर (एस.सी. महिला), 
वार्ड नंबर 10 से बहादर सिंह जोधां 
(जनरल), वार्ड नंबर 11 से विक्रम 

जस्सी (बी.सी.), वार्ड नंबर 13 
से अनीता रानी (जनरल महिला), 
वार्ड नंबर 14 से सुखचैन सिंह 
धालीवाल (जनरल), वार्ड नंबर 15 
से गगन सभरवाल (जनरल महिला), 
वार्ड नंबर 16 से रविंदरपाल सिंह 
(जनरल), वार्ड नंबर 17 से सुधा 
रानी (जनरल महिला), वार्ड नंबर 
18 से परमजीत सिंह लद्धड़ (एस.
सी.), वार्ड नंबर 19 से करमजीत 

कौर (एस.सी. महिला), वार्ड नंबर 
20 से जतिंदरपाल (जनरल), वार्ड 
नंबर 21 से कविता रानी (जनरल 
महिला), वार्ड नंबर 22 से वरिंदर 
सिंह कलेर (जनरल) और वार्ड नंबर 
23 से गुरमिंदर कौर सीविया (जनरल 
महिला) को उम्मीदवार घोषित किया 
गया है। जबकि वार्ड नंबर 12 के 
उम्मीदवार की घोषणा बाद में की 
जाएगी।

  अरुण कुमार | लुधियाना
 समर न्यूज

भारतीय राष्ट्रीय कांग्रेस ने 2027 
के चुनावी रण को लेकर अपनी 
तैयारियां तेज कर दी हैं। इसी कड़ी 
में लुधियाना में कांग्रेस कार्यकर्ताओं 
की एक अहम बैठक आयोजित 
की गई, जिसमें पार्टी नेताओं और 
कार्यकर्ताओं ने एकजुट होकर 
चुनावी रणनीति पर मंथन किया। 
सुरेंद्र डावर ने बैठक के दौरान कहा 
कि कार्यकर्ताओं में खासा उत्साह 
देखने को मिला और उन्होंने आगामी 
चुनावों में पार्टी को मजबूत करने 
का संकल्प लिया। सुरेंद्र डावर की 
ओर से कार्यकर्ताें को नियुक्ति पत्र 
और आईडी कार्ड साैंप गए हैं। डावर 
को कहना है कि सभी कार्यकर्ता को 
2027 के चुनाव में डटकर खड़े 
होकर और पंजाब में कांग्रेस लाने के 
लिए प्रेरित किया। बैठक में नेताओं 
ने कहा कि कांग्रेस जनता के मुद्दों 
को लेकर लगातार संघर्ष कर रही 

है और आने वाले चुनावों में लोगों 
के बीच जाकर मौजूदा सरकार की 
नीतियों को उजागर किया जाएगा। 
उन्होंने कार्यकर्ताओं से बूथ स्तर तक 
संगठन को मजबूत करने और लोगों 
से सीधा संवाद बढ़ाने की अपील 
की। 
कार्यकर्ताओं ने भी जोरदार हुंकार 
भरते हुए दावा किया कि 2027 
के चुनाव में कांग्रेस मजबूती के 
साथ मैदान में उतरेगी। इस दौरान 
बेरोजगारी, महंगाई, कानून व्यवस्था 
और विकास जैसे मुद्दों को लेकर 
सरकार को घेरने की रणनीति बनाई 
गई। बैठक में मौजूद नेताओं ने 
कहा कि पार्टी हाईकमान के निर्देशों 
के अनुसार जल्द ही जिले और 
वार्ड स्तर पर कार्यक्रम शुरू किए 
जाएंगे, ताकि ज्यादा से ज्यादा 
लोगों को कांग्रेस की नीतियों से 
जोड़ा जा सके। कार्यक्रम के अंत में 
कार्यकर्ताओं ने एकजुटता का संदेश 
देते हुए पार्टी को मजबूत करने का 
भरोसा दिलाया।

धान की पराली आधारित स्मार्ट चारा 
विकसित करने के लिए प्रोजेक्ट मिला

कांग्रेस ने जगराओं नगर काउंसिल चुनाव के लिए उम्मीदवारों का ऐलान किया

हरजीत काका | लुधियाना
समर न्यूज

तेजा सिंह स्वतंत्र मेमोरियल सीनियर 
सेकेंडरी स्कूल की छात्रा दिव्यांशी 
ने पंजाब में तीसरा स्थान हासिल 

कर स्कूल, परिवार 
और इलाके का 
नाम रोशन किया 
है। इस उपलब्धि 
के बाद स्कूल में 
खुशी और गर्व का 

माहौल है। दिव्यांशी की सफलता को 
लेकर स्कूल प्रबंधन, अध्यापक और 
परिवार बेहद उत्साहित हैं। दिव्यांशी 
ने अपनी सफलता का श्रेय अपने 
माता-पिता और अध्यापकों को 
दिया। उन्होंने कहा कि उनके परिवार 
और शिक्षकों ने हर समय उनका 
मार्गदर्शन किया, जिसकी बदौलत 
वह यह मुकाम हासिल कर सकीं। 
दिव्यांशी ने बताया कि उनका सपना 
आगे चलकर आईटी सेक्टर में 
करियर बनाना है। उन्होंने विद्यार्थियों 
को संदेश देते हुए कहा कि पढ़ाई 
को कभी बोझ समझकर नहीं करना 
चाहिए, बल्कि रुचि और लगन के 
साथ पढ़ाई करनी चाहिए। उन्होंने 
कहा कि स्कूल में जो भी सिलेबस 
पढ़ाया जाता था, वह उसे उसी 
समय पूरा कर लेती थीं ताकि आगे 
चलकर पढ़ाई का दबाव न बने। 
दिव्यांशी के अनुसार नियमित मेहनत 
और आत्मविश्वास ही सफलता 
की सबसे बड़ी कुंजी है। स्कूल की 
प्रिंसिपल हरजीत ने कहा कि उनके 
लिए यह तीसरा नहीं बल्कि पहला 
स्थान है, क्योंकि दिव्यांशी ने पूरे 
वर्ष कड़ी मेहनत और अनुशासन 
के साथ पढ़ाई की। उन्होंने कहा कि 
कोई भी काम पूरे दिल और रुचि 
के साथ करना चाहिए। प्रिंसिपल ने 
बच्चों को मोबाइल का कम इस्तेमाल 
करने की सलाह देते हुए कहा कि 
आज के समय में पढ़ाई से दूर होने 
का सबसे बड़ा कारण मोबाइल फोन 
बनता जा रहा है। दिव्यांशी के पिता 
ने बताया कि उनकी बेटी शुरू से 
ही पढ़ाई में रुचि रखती थी और 
उन्हें कभी पढ़ाई के लिए कहना नहीं 
पड़ा। उन्होंने कहा कि बेटी ने पूरे 
आत्मविश्वास और मेहनत के साथ 
पढ़ाई की, जिसका परिणाम आज 
सबके सामने है। दिव्यांशी की माता 
का कहना है कि मेरे पास शब्द नहीं 
है कि मैं अपनी खुशी इजहार कर 
सकुं। मुझे विश्वास था कि मेरी बेटी 
मेरिट में आएगी, लेकिन ये बिलकुल 
नहीं पता था कि मेरी बेटी का पंजाब 
में तीसरा स्थान भी आ सकेगा। मैं 
स्कूल और पूरे स्टाफ का दिल से 
धन्यवाद करती हुं।

दिव्यांशी का पंजाब में तीसरा स्थान रहा

समर न्यूज |  लुधियाना

पुलिस डीएवी पब्लिक स्कूल, 
लुधियाना ने कक्षा 12वीं बोर्ड परीक्षा 
में उत्कृष्ट परिणाम दर्ज करके अपनी 
उपलब्धियों में एक और उपलब्धि 
जोड़ ली है। सभी विषयों के विद्यार्थियों 
ने सराहनीय प्रदर्शन किया और अपनी 
कड़ी मेहनत, लगन और दृढ़ता से 
संस्थान की गौरवशाली शैक्षणिक 
परंपरा को कायम रखा।
मेडिकल स्ट्रीम में, निवेदिता कराकोटी 
ने 98.2% अंक प्राप्त करके स्कूल 
का नाम रोशन किया और प्रथम 
स्थान प्राप्त किया। नम्रता पुरी ने 
95.8% अंकों के साथ दूसरा स्थान 
और रुखसार ने 93% अंकों के साथ 

तीसरा स्थान प्राप्त किया।
नॉन-मेडिकल स्ट्रीम में, नितिका गुप्ता 
ने 95.8% अंक प्राप्त करके प्रथम 
स्थान प्राप्त किया। नितिन चानी ने 
94.8% अंकों के साथ दूसरा स्थान 
और रेहान अरोरा ने 92% अंकों के 
साथ तीसरा स्थान प्राप्त किया।
कॉमर्स स्ट्रीम में भी विद्यार्थियों ने 
उत्कृष्ट प्रदर्शन किया। सुरैया ने 98% 
अंकों के साथ प्रथम स्थान प्राप्त 
किया, उनके बाद लक्ष्य जैन 95.2% 
और नवनीत कौर सैनी 95% अंकों के 
साथ दूसरे और तीसरे स्थान पर रहीं।
मानविकी विषय में, वोइला मिगलानी 
ने 97% अंकों के साथ प्रथम स्थान 
प्राप्त किया। एंजेल गुप्ता ने 96.4% 
अंकों के साथ दूसरा स्थान और 

निशिका बजाज ने 96% अंकों के 
साथ तीसरा स्थान प्राप्त किया।
यह शानदार परिणाम छात्रों के अथक 
परिश्रम, शिक्षकों की अटूट प्रतिबद्धता 
और अभिभावकों के निरंतर प्रोत्साहन 
का प्रमाण है। विद्यालय प्रबंधन 
ने सभी सफल छात्रों को बधाई दी 
और उनके उज्ज्वल भविष्य के लिए 
शुभकामनाएं दीं।
विद्यालय की प्रधानाचार्य डॉ. अनु 
वर्मा ने छात्रों के उत्कृष्ट प्रदर्शन पर 
अपार गर्व और प्रसन्नता व्यक्त की। 
उन्होंने शिक्षकों के समर्पित प्रयासों 
की सराहना की और छात्रों को दृढ़ 
संकल्प, अनुशासन और ईमानदारी के 
साथ उत्कृष्टता प्राप्त करने के लिए 
प्रेरित किया।

पुलिस डीएवी पब्लिक स्कूल... लुधियाना में12वीं 
के छात्रों का बोर्ड परीक्षा में रहा शानदार प्रदर्शन

 तेजा सिंह स्वतंत्र मेमोरियल सीनियर सेकेंडरी स्कूल की छात्रा दिव्यांशी के साथ प्रिंसीपल व अन्य खुशी मनाते।

दलजीत विक्की | लुधियाना
समर न्यूज

सीबीएसई द्वारा घोषित कक्षा 12वीं 
बोर्ड परीक्षा 2025-26 के परिणामों 
में डीसीएम प्रेसीडेंसी स्कूल के 
विद्यार्थियों ने उत्कृष्ट प्रदर्शन कर 
स्कूल का नाम गौरवान्वित किया 
है। शानदार परीक्षा परिणाम आने 
के बाद विद्यार्थियों, अभिभावकों 
और शिक्षकों में खुशी की लहर 
दौड़ गई। विद्यालय के विद्यार्थियों 
ने विभिन्न संकायों में बेहतरीन अंक 
प्राप्त करते हुए अपनी प्रतिभा और 
मेहनत का परिचय दिया। स्कूल 
के स्ट्रीम टॉपर्स में एफएमएम  से 
अर्नव कालड़ा ने 96.2 प्रतिशत अंक 
हासिल कर पहला स्थान प्राप्त किया। 
कॉमर्स  में अंशिका शर्मा ने 95.6 
प्रतिशत अंक लेकर उत्कृष्ट प्रदर्शन 
किया। वहीं नॉन-मेडिकल में लक्ष्य 
अग्रवाल ने 94 प्रतिशत, मेडिकल 
में सिमरजीत कौर बत्रा ने 92.8 
प्रतिशत तथा ह्यूमैनिटीज  में रमनीक 

अंबास्ट ने 92.4 प्रतिशत अंक प्राप्त 
कर स्कूल का गौरव बढ़ाया। इस 
मौके पर स्कूल की  प्रिंसिपल रजनी 
कालड़ा ने विद्यार्थियों की सफलता 
पर प्रसन्नता व्यक्त करते हुए कहा 
कि यह उपलब्धि छात्रों की कड़ी 
मेहनत, शिक्षकों के मार्गदर्शन और 
अभिभावकों के सहयोग का परिणाम 
है। स्कूल लगातार विद्यार्थियों को 
गुणवत्तापूर्ण शिक्षा के साथ-साथ 

नैतिक एवं सर्वांगीण विकास के 
अवसर प्रदान कर रहा है। इस 
अवसर पर स्कूल प्रबंधन,प्रिंसिपल 
एवं शिक्षकों ने सभी सफल 
विद्यार्थियों और उनके अभिभावकों 
को बधाई देते हुए उनके उज्ज्वल 
भविष्य की कामना की। विद्यालय 
परिसर में विद्यार्थियों ने एक-दूसरे 
को मिठाई खिलाकर अपनी खुशी 
साझा की।

विभिन्न संकायों में विद्यार्थियों ने शानदार अंक 
हासिल किए, स्कूल परिसर में खुशी का माहौल

सीबीएसई 12वीं परीक्षा में डीसीएम प्रेसीडेंसी स्कूल का शानदार प्रदर्शन

भाजपा, कांग्रेस व शिरोमणि अकाली 
दल ने उम्मीदवारों का किया ऐलान

मोहाली नगर निगम चुनाव में टिकट वितरण के बाद तेज हुई सियासी सरगर्मियां

मोहाली नगर निगम चुनाव के तहत वार्ड नंबर-30 से आम आदमी पार्टी उम्मीदवार गुरप्रीत बैंस घर-घर जाकर जनसंपर्क अभियान चलाते हुए।

डेराबस्सी नगर कौंसिल चुनावों को लेकर सियासी सरगर्मियां हुई तेज 

मोहाली में आप का कुनबा बढ़ा, कई युवाओं ने थामा पार्टी का दामन

नगर कौंसिल की अध्यक्ष, उनके पति के मुकाबले 
भाजपा नेता मुकेश गांधी और पत्नी मैदान में उतरी 

विधायक कुलवंत ने किया स्वागत, बोले- पंजाब 
सरकार के कामों से प्रभावित होकर लोग जुड़ रहे

पूर्व पार्षद अनीता थम्मन डेराबस्सी 
के वार्ड 13 से भाजपा की उम्मीदवार

नहरी पानी और कूड़े की समस्या 
का निपटारा: नंबरदार हरविंदर

डोर-टू-डोर प्रचार के दौरान हुआ विवाद, पुलिस ने शुरू की जांच
मोहाली नगर निगम चुनाव प्रचार के दौरान 
भाजपा नेता आरएस लद्दढ़ पर हमला हुआ

शिरोमणि अकाली दल द्वारा 
जारी पहली सूची के अनुसार 
वार्ड व उम्मीदवारों के नाम इस 
प्रकार हैं: वार्ड-1 से सुरिंदर कौर, 
वार्ड-4 से प्रीतम सिंह, वार्ड-5 
से रमनजीत कौर, वार्ड-7 से 
इंदरप्रीत कौर पिंस, वार्ड-9 से 
कुलदीप कौर कंग, वार्ड-11 से 
भूपिंदर कौर, वार्ड-12 से नरिंदर 
सिंह, वार्ड-14 से रमनदीप सिंह 
बावा, वार्ड-17 से सुरिंदर कौर, 
वार्ड-20 से कलुविंदर सिंह 
कंबाली, वार्ड-21 से आतमजीत 
कौर, वार्ड-22 से हरविंदर सिंह 
सरपंच, वार्ड-23 से वरिंदर 
कौर, वार्ड-24 से सुखविंदर 
सिंह भिंदा, वार्ड-25 से राजप्रीत 
कौर गिल, वार्ड-26 से गुरप्रीत 
सिंह, वार्ड-28 से रजनी, वार्ड-
29 से बलविंदर कौर, वार्ड-30 
से दविंदरपाल सिंह कंग, वार्ड-
31 से रूमन बैदवान, वार्ड-32 
से सुखविंदर सिंह, वार्ड-33 
से दलजीत कौर, वार्ड-34 से 
तरनप्रीत सिंह ढालीवाल, वार्ड-

35 से कुलविंदर कौर, वार्ड-36 
से बलविंदर कुमार वर्मा, वार्ड-37 
से कलुविंदर कौर, वार्ड-39 से 
सतवीर कौर, वार्ड-40 से गुरमेल 
सिंह, वार्ड-41 से बलविंदर कौर, 
वार्ड-42 से अमित वर्मा, वार्ड-
43 से कलुविंदर कौर, वार्ड-44 
से एडवोकेट सुखवीर सिंह गिल, 
वार्ड-45 से रविंदर कौर, वार्ड-
46 से सुखदर्शन सिंह काका, 
वार्ड-47 से जसप्रीत कौर, वार्ड-
48 से केसर सिंह बलौंगी और 
वार्ड-49 से अर्चना अन्नू को 
उम्मीदवार बनाया गया है।

पति मास्टर विपन थम्मन भी रह चुके है पार्षद, प्रचार में जुटे 

निकाय चुनाव नामांकन 
के दूसरे दिन 3 नामांकन
जीरकपुर में एक, खरड़ में दो उम्मीदवारों ने भरे पर्चे

 16 मई नामांकन की अंतिम तारीख

हरजीत मठाडू | मोहाली
समर न्यूज

मोहाली नगर निगम चुनाव को 
लेकर भारतीय जनता पार्टी ने अपने 
उम्मीदवारों की सूची जारी कर दी 
है।  मोहाली नगर निगम चुनाव के 
लिए भाजपा द्वारा घोषित उम्मीदवारों 
की सूची में वार्ड-1 से राजप्रीत कौर, 
वार्ड-2 से उमाकांत तिवारी, वार्ड-3 से 
संध्या सूद, वार्ड-4 से जसविंदर काका, 
वार्ड-5 से रेणु बाला, वार्ड-6 से पंकज 
सहदेव, वार्ड-7 से अर्पिता, वार्ड-8 से 
स्नेहा, वार्ड-9 से जसविंदर कौर, वार्ड-
10 से सुभाष चोपड़ा, वार्ड-11 से श्रुति 
शर्मा, वार्ड-12 से शिवम, वार्ड-14 से 
प्रकाशवती, वार्ड-15 से परमजीत कौर 
ढिल्लों, वार्ड-18 से रितिका, वार्ड-19 
से पूजा कौशिक, वार्ड-20 से मदन 
गोयल, वार्ड-21 से सीमा रानी, वार्ड-
22 से राजिंदर कौशिक, वार्ड-23 से 
सोनिया साहुकला, वार्ड-25 से राखी 
पाठक, वार्ड-26 से अवतार सिंह, 
वार्ड-27 से कुमारी तन्वी, वार्ड-28 से 
हरदीप बैदवान, वार्ड-29 से मनप्रीत 

और वार्ड-30 से जसविंदर सिंह को 
टिकट दिया गया है। इसी तरह वार्ड-
31 से प्रभस्मीत, वार्ड-32 से मिथलेश 
तिवारी, वार्ड-33 से संगीता सूद, 
वार्ड-35 से आंचल शर्मा, वार्ड-36 
से गुरिंदर बराड़, वार्ड-37 से अनीता 
जोशी, वार्ड-38 से हरदीप बैदवान, 
वार्ड-40 से गौतम लद्धड़, वार्ड-41 से 
गुरप्रीत कौर, वार्ड-45 से शैरी आहूजा, 
वार्ड-46 से संतोष कुमार, वार्ड-47 से 
सुखदीप कौर, वार्ड-48 से कुलदीप 
सिंह, वार्ड-49 से बिमलेश देवी और 
वार्ड-50 से अतुल शर्मा को उम्मीदवार 
बनाया गया है। 

सारांश मेहरा | मोहाली
समर न्यूज 

जिला एसएएस नगर में स्थानीय 
निकाय चुनावों के लिए चल रही 
नामांकन प्रक्रिया के दूसरे दिन कुल 
तीन नामांकन पत्र दाखिल किए 
गए। इनमें नगर परिषद जीरकपुर 
से एक और नगर परिषद खरड़ से 
दो उम्मीदवारों ने अपने नामांकन 
दाखिल किए।
जानकारी देते हुए डिप्टी कमिश्नर-
कम-जिला चुनाव अधिकारी 
कोमल मित्तल ने बताया कि 
जीरकपुर नगर परिषद के वार्ड 
नंबर-22 से एक उम्मीदवार ने 
नामांकन पत्र दाखिल किया है। वहीं 
नगर परिषद खरड़ के वार्ड नंबर-
22 से दो उम्मीदवारों ने अपने पर्चे 
भरे हैं। उन्होंने बताया कि 16 मई 
नामांकन दाखिल करने की अंतिम 
तिथि है। इसके बाद 18 मई को 
नामांकन पत्रों की जांच की जाएगी, 
जबकि 19 मई नाम वापस लेने 
की आखिरी तारीख तय की गई 
है। डिप्टी कमिश्नर ने बताया कि 
जिले के विभिन्न स्थानीय निकायों 

के कुल 195 वार्डों के लिए 26 
मई को मतदान होगा। इनमें नगर 
निगम मोहाली के अलावा नगर 
परिषद खरड़, कुराली, नया गांव, 
डेराबस्सी, जीरकपुर, लालड़ू और 
बनूर शामिल हैं। उन्होंने बताया कि 
नगर निगम मोहाली के वार्ड नंबर 1 
से 25 तक के नामांकन पुडा भवन 
में लिए जा रहे हैं, जबकि वार्ड 
नंबर 26 से 50 के लिए नामांकन 
एसडीएम कार्यालय मोहाली में 
जमा करवाए जा रहे हैं। 
इसी तरह नगर परिषद खरड़ और 
डेराबस्सी के नामांकन संबंधित 
एसडीएम कोर्ट रूम में लिए जा 
रहे हैं। वहीं बनूर तहसील कार्यालय 
को नगर परिषद बनूर के लिए 
नामांकन केंद्र बनाया गया है। 
इसके अलावा जीरकपुर, कुराली, 
नया गांव और लालड़ू नगर परिषद 
कार्यालयों को भी उनके संबंधित 
नामांकन केंद्र घोषित किया गया 
है। डिप्टी कमिश्नर ने सभी 
रिटर्निंग अधिकारियों और सहायक 
रिटर्निंग अधिकारियों को निष्पक्ष 
और पारदर्शी नामांकन प्रक्रिया 
सुनिश्चित करने के निर्देश दिए हैं।

गुरमीत सिंह | डेराबस्सी 
समर न्यूज 

नगर कौंसिल की चुनावों को लेकर 
डेराबस्सी में सियासी पिच पूरी तरह 
से तैयार हो गई है। वर्तमान में मैदान 
में सत्ता धारी आम आदमी पार्टी, 
शिरोमणि अकाली दल, भाजपा 
और कांग्रेस के बीच मुख्य मुकाबला 
बनता नजर आ रहा है। लगभग हर 
पार्टी ने अपने-अपने उम्मीदवार 
फाइनल कर दिए हैं, लेकिन अभी 
ऐलान होना बाकी है। इन चुनावों 
में नगर काउंसिल की पूर्व अध्यक्ष 
आशू उपनेजा और उनके पति नरेश 
उपनेजा ने वॉर्ड नंबर 15 और 14 
से अलग-अलग चुनाव लड़ने का 
ऐलान कर दिया है। यह चुनाव उस 
वक्त रोचक हो गया जब काउंसिल 
की पूर्व अध्यक्ष आशू उपनेजा और 
उनके पति के मुकाबले भाजपा नेता 
मुकेश गांधी की पत्नी ज्योति गांधी 
ने चुनाव लड़ने का ऐलान कर 
दिया। पहले भाजपा की ओर से एक 
परिवार में दो टिकट देने को पार्टी की 

नीति के विरुद्ध बताया जा रहा था, 
लेकिन  मुहाली में हुई कोर कमेटी 
की बैठक में भाजपा नेता मुकेश 
गांधी और उनकी पत्नी ज्योति गांधी 
के नाम पर दो अलग-अलग वॉर्डों 
में टिकट देकर मुहर लगा दी गई। 
दोनों के उतरते ही इन दोनों वॉर्डों में 
चुनाव रोचक बन गया है और पूरे 
हलके में अब लोगों की नजर इन 
दोनों वॉर्डों पर टिक गई है।
जानकारी के अनुसार, नगर 

काउंसिल में आम आदमी पार्टी 
की पूर्व अध्यक्ष आशू उपनेजा और 
उनके पति ने वॉर्ड नंबर 14 और 
15 से चुनाव लड़ने का ऐलान करते 
हुए लंबे दिनों से तैयारी चला रखी 
है। इस वक्त तक दोनों को मजबूत 
उम्मीदवार माना जा रहा है। लेकिन 
भाजपा नेता मुकेश गांधी और उनकी 
पत्नी ज्योति गांधी के मैदान में आने 
से मुकाबला फासुवां हो गया है। 
जानकारी के मुताबिक, पूर्व अध्यक्ष 

आशू उपनेजा वॉर्ड नंबर 15 से और 
उनके पति नरेश उपनेजा वॉर्ड नंबर 
14 से चुनाव लड़ रहे हैं।
मुकेश गांधी और उनकी पत्नी ज्योति 
गांधी की टिकट का ऐलान होते ही 
डेराबस्सी सोशल मीडिया पर दोनों 
वॉर्डों में मुकाबले को रोचक बताने 
की चर्चा छिड़ गई। दोनों के समर्थक 
अपनी जीत पक्की होने का दावा कर 
रहे हैं। जिक्रयोग्य है कि दोनों वॉर्ड 
पुराने शहर में ही हैं, जिस कारण 
इनकी चर्चा ज्यादा बन रही है।
जिक्रयोग्य है कि आशू उपनेजा एक 
बार काउंसलर का चुनाव जीतकर 
नगर काउंसिल की अध्यक्ष रह 
चुकी हैं। इसी तरह उनके पति नरेश 
उपनेजा भी एक बार नगर काउंसिल 
का चुनाव जीत चुके हैं। दूसरी ओर 
मुकेश गांधी भाजपा के बड़े नेता 
हैं, जो विधायक की टिकट के लिए 
भी दौड़ में हैं। इससे पहले मुकेश 
गांधी काउंसलर का चुनाव जीतकर 
नगर काउंसिल के मीत अध्यक्ष और 
कुछ समय के लिए काउंसिल के 
कार्यकारी अध्यक्ष रह चुके हैं।

हरजीत मठाडू | मोहाली
समर न्यूज

नगर निगम चुनावों की घोषणा के बाद 
राजनीतिक माहौल लगातार गर्म होता 
जा रहा है। इसी बीच मोहाली में चुनाव 
प्रचार कर रहे वरिष्ठ भाजपा नेता 
आर.एस. लद्दढ़ पर कथित हमले का 
मामला सामने आया है, जिसके बाद 
शहर की राजनीति में हलचल तेज हो 
गई है। जानकारी के अनुसार आर.एस. 
लद्धड़ अपने निर्धारित वार्ड में भाजपा 
उम्मीदवारों के समर्थन में डोर-टू-डोर 
प्रचार कर रहे थे। इसी दौरान कुछ 
लोगों ने उनका विरोध करना शुरू कर 
दिया। देखते ही देखते बहस बढ़ गई 
और मामला हिंसक झड़प में बदल 
गया। आरोप है कि इसी दौरान कुछ 
अज्ञात लोगों ने आर.एस. लद्दढ़ पर 
हमला कर दिया। घटना की सूचना 

मिलते ही बड़ी संख्या में भाजपा नेता 
और कार्यकर्ता मौके पर पहुंच गए और 
विरोध प्रदर्शन करते हुए नारेबाजी की। 
घटना के बाद इलाके में तनाव का 
माहौल बन गया। स्थिति को देखते हुए 
स्थानीय पुलिस तुरंत मौके पर पहुंची 
और हालात को नियंत्रित किया। पुलिस 
ने घटनास्थल का निरीक्षण किया और 
भाजपा नेताओं की शिकायत दर्ज 
कर ली है। पुलिस अधिकारियों के 
अनुसार आसपास लगे सीसीटीवी 
कैमरों की फुटेज खंगाली जा रही है। 
साथ ही प्रत्यक्षदर्शियों से पूछताछ 
कर हमलावरों की पहचान करने की 
कोशिश की जा रही है। नगर निगम 
चुनावों को लेकर सभी राजनीतिक 
दलों ने प्रचार तेज कर दिया है। ऐसे में 
इस तरह की घटना ने चुनावी माहौल 
को और गर्मा दिया है। भाजपा की 
स्थानीय इकाई ने इस हमले की कड़ी 

निंदा करते हुए कहा कि लोकतंत्र में 
हिंसा के लिए कोई जगह नहीं है। पार्टी 
नेताओं ने मामले की निष्पक्ष जांच और 
दोषियों के खिलाफ सख्त कार्रवाई की 
मांग की है। इस घटना पर प्रतिक्रिया 
देते हुए भाजपा जिला अध्यक्ष संजीव 
विशिष्ट ने कहा कि सुबह करीब 
8:30 बजे उन्हें उम्मीदवार का फोन 
आया, जिसमें बताया गया कि उनके 
पिता पर हमला किया गया है। उन्होंने 
आरोप लगाया कि कुछ स्थानीय लोगों 
ने उनके साथ धक्का-मुक्की की और 
उन्हें धमकाने की कोशिश की।
डीएसपी सिटी-2 हरसिमरन सिंह 
बल्ल ने जानकारी देते हुए बताया 
कि थाना सोहाना में हमलावरों के 
खिलाफ एफआईआर दर्ज कर ली 
गई है। उन्होंने कहा कि पुलिस ने तुरंत 
कार्रवाई करते हुए एक आरोपी को 
हिरासत में ले लिया है।

गुरमीत सिंह | डेराबस्सी 
समर न्यूज 

डेराबस्सी नगर परिषद चुनाव में वार्ड 
नंबर 13 से भाजपा ने पूर्व पार्षद 
अनीता थम्मन को उम्मीदवार बनाया 
है। टिकट फाइनल होने के बाद 
बीती शाम उन्होंने अपने पति एवं 
पूर्व पार्षद मास्टर विपन थम्मन और 
समर्थकों के साथ प्रचार अभियान 
की शुरुआत कर दी। अनीता थम्मन 
स्कूल में अध्यापिका हैं और इससे 
पहले नगर परिषद डेराबस्सी में पार्षद 
रह चुकी हैं। उनके पति मास्टर विपन 
थम्मन भी शिक्षा क्षेत्र से जुड़े रहे हैं 
और पार्षद के रूप में अपनी सेवाएं 
दे चुके हैं। दोनों दंपती लंबे समय से 
क्षेत्र में सक्रिय हैं और स्थानीय लोगों 
के बीच उनकी पहचान बनी हुई है।
प्रचार की शुरुआत करते हुए मास्टर 
विपन थम्मन ने कहा कि उन्हें किसी 

परिचय की जरूरत नहीं है, क्योंकि 
वह पार्षद न रहते हुए भी लोगों के 
काम करवाने में हमेशा आगे रहे हैं। 
उन्होंने वार्ड निवासियों से अपील की 
कि वे भाजपा प्रत्याशी अनीता थम्मन 
को भारी मतों से विजयी बनाएं।
अनीता थम्मन ने कहा कि प्रधानमंत्री 
नरेंद्र मोदी के नेतृत्व में देश में 
विकास कार्य तेजी से हो रहे हैं और 
डेराबस्सी में भी विकास की रफ्तार 
को और तेज किया जाएगा। उन्होंने 
कहा कि जनता से उनका पुराना 
नाता है और वह वार्ड नंबर 13 की 
समस्याओं को प्राथमिकता से हल 
करेंगी। उन्होंने वार्ड के लोगों से 
सफाई, बेहतर सड़कें, सीवरेज और 
बुनियादी सुविधाओं के लिए भाजपा 
को समर्थन देने की अपील की। 
पार्टी कार्यकर्ताओं ने भी पूरे वार्ड 
में जनसंपर्क तेज करने का संकल्प 
लिया।

हरजीत मठाडू | मोहाली
समर न्यूज 

मोहाली में नगर निगम चुनाव को 
लेकर राजनीतिक सरगर्मियां लगातार 
तेज होती जा रही हैं। सभी राजनीतिक 
दलों ने चुनाव प्रचार शुरू कर दिया 
है, हालांकि अभी तक प्रत्याशियों की 
अंतिम सूची जारी नहीं हुई है। इसी 
बीच सुहाणा गांव से चुनाव मैदान 
में उतरी सतबीर कौर के समर्थन में 
उनके पति और नंबरदार हरविंदर सिंह 
लगातार लोगों के बीच जाकर चुनाव 
प्रचार कर रहे हैं। नंबरदार हरविंदर 
सिंह ने कहा कि वह पिछले 14 वर्षों से 
लगातार लोगों की सेवा करते आ रहे 
हैं और उन्हें जनता का भरपूर प्यार व 
सहयोग मिलता रहा है। उन्होंने कहा कि 
उनके परिवार से पहले कभी किसी ने 
चुनाव नहीं लड़ा, लेकिन समाज सेवा 
की भावना और लोगों के लिए कुछ 
बेहतर करने की सोच उन्हें राजनीति में 
लेकर आई है। हरविंदर सिंह ने बताया 
कि सुहाणा गांव में करीब 10 हजार 

मतदाता हैं, लेकिन हर बार सत्ता में 
आने वाली सरकार अपने अनुसार 
वार्डबंदी करती है। उन्होंने आरोप 
लगाया कि इस बार भी सुहाणा गांव 
को तीन हिस्सों में बांट दिया गया 
है, जिससे लोगों को परेशानियों का 
सामना करना पड़ रहा है। उन्होंने 
कहा कि जनता को ऐसे प्रतिनिधि की 
जरूरत है जो हर समय उनके साथ 
खड़ा रहे और जरूरत पड़ने पर दिन-
रात उनकी समस्याओं का समाधान 
करे। उन्होंने कहा कि चुनाव जीतने के 
बाद उनकी पहली प्राथमिकता सुहाणा 
गांव के लोगों को नहरी पानी उपलब्ध 
करवाना होगी, ताकि लोगों को साफ 
और स्वच्छ पानी मिल सके। दूसरी 
सबसे बड़ी प्राथमिकता गांव में बने 
कूड़े के डंप को हटाना है। उन्होंने कहा 
कि इस डंप के कारण इलाके में गंदगी 
और बीमारियां फैल रही हैं, लेकिन 
पिछली सरकारों ने इस गंभीर समस्या 
की ओर कोई ध्यान नहीं दिया। इसके 
अलावा उन्होंने मोहाली में जगह-जगह 
लटकती बिजली की तारों का मुद्दा भी 
उठाया। उन्होंने कहा कि ये तारें हादसों 
को न्योता दे रही हैं और इन्हें जल्द 
ठीक करवाना जरूरी है। हरविंदर सिंह 
ने कहा कि यदि जरूरत पड़ी तो वह 
प्राइवेट स्तर पर भी इन तारों को ठीक 
करवाने से पीछे नहीं हटेंगे। उन्होंने 
दावा किया कि मोहाली में अब तक 
जितने भी बड़े विकास कार्य हुए हैं, वे 
अकाली दल सरकार के समय में हुए 
थे, जबकि बाद की सरकारों ने केवल 
आश्वासन ही दिए।

हरजीत मठाडू | मोहाली
समर न्यूज 

मोहाली विधानसभा क्षेत्र में विभिन्न 
राजनीतिक दलों को छोड़कर बड़ी 
संख्या में लोग आम आदमी पार्टी 
में शामिल हो रहे हैं। पिछले कई 
दिनों से जारी यह सिलसिला गुरुवार 
को भी देखने को मिला, जब कई 
युवाओं ने आम आदमी पार्टी का 
दामन थाम लिया।

जानकारी के अनुसार मनजीत कौर, 
सरपंच चप्पड़चिड़ी खुर्द और संदीप 
सिंह संधू, प्रधान सेक्टर-94 मोहाली 
की प्रेरणा से बड़ी संख्या में युवाओं 
ने पार्टी ज्वाइन की। पार्टी में शामिल 
होने वाले लोगों का स्वागत मोहाली 
के विधायक कुलवंत सिंह ने किया।
इस मौके पर आयोजित प्रेस कॉन्फ्रेंस 
को संबोधित करते हुए विधायक 
कुलवंत सिंह ने कहा कि जिस 
तरह पिछले कई दिनों से लोग आम 

आदमी पार्टी में शामिल हो रहे हैं, 
यह सिलसिला आगे भी जारी रहेगा। 
उन्होंने कहा कि पंजाब के मुख्यमंत्री 
भगवंत सिंह मान के नेतृत्व में 
राज्य सरकार के साढ़े चार साल के 
कामकाज से प्रभावित होकर लोग 
पार्टी से जुड़ रहे हैं।
उन्होंने कहा कि मुख्यमंत्री भगवंत 
मान की मंशा है कि लोगों की 
समस्याओं का समय पर समाधान 
किया जाए और इसी सोच के 

चलते मोहाली समेत पूरे पंजाब में 
लोग आम आदमी पार्टी की ओर 
आकर्षित हो रहे हैं।
विधायक कुलवंत सिंह ने दावा 
किया कि कांग्रेस और शिरोमणि 
अकाली दल में घुटन महसूस कर 
रहे कई नेता और कार्यकर्ता अब 
आम आदमी पार्टी की ओर रुख 
कर रहे हैं। उन्होंने कहा कि पार्टी में 
शामिल होने वाले सभी लोगों को पूरा 
सम्मान दिया जाएगा और उन्हें अहम 
जिम्मेदारियां भी सौंपी जाएंगी।
उन्होंने कहा कि नए शामिल हुए 
कार्यकर्ता पार्टी के संगठन को 
मजबूत करने के साथ-साथ सरकार 
की नीतियों को लोगों तक पहुंचाने 
का काम करेंगे।
इस मौके पर मनजीत कौर, संदीप 
सिंह संधू, हरदीप सिंह, सिमरत 
पाल सिंह, नेहा सैनी, नवदीप सैनी, 
किरतपाल सिंह और जसकरण सिंह 
सहित अन्य लोग मौजूद रहे।

संजीव वशिष्ठ परविंदर सिंह सोहाना

मोहाली नगर निगम चुनाव के 
लिए कांग्रेस द्वारा घोषित सभी 
50 वार्डों के उम्मीदवारों के नाम 
इस प्रकार हैं: वार्ड-1 से चरणजीत 
कौर, वार्ड-2 से हरविंदर सिह 
धालीवाल, वार्ड-3 से जसप्रीत 
कौर, वार्ड-4 से रघबीर सिह, 
वार्ड-5 से सुरिंदर कौर, वार्ड-6 
से बिक्रमजीत सिह हुंजन, वार्ड-
7 से तरनजीत कौर गिल, वार्ड-8 
से रूपिंदर कौर, वार्ड-9 से भूपिंदर 
कौर, वार्ड-10 से कंवरबीर सिह 
सिद्धू, वार्ड-11 से लखविंदर 
कौर, वार्ड-12 से अनुराधा 
आनंद, वार्ड-13 से नमरता 
ढिल्लों, वार्ड-14 से कमलप्रीत 
सिंह बन्नी, वार्ड-15 से जतिंदर 
कौर, वार्ड-16 से करनदीप सिह 
ढिल्लों, वार्ड-17 से अमरजीत 
कौर, वार्ड-18 से नरपिंदर सिह 
रंगी, वार्ड-19 से रमनप्रीत कौर, 
वार्ड-20 से गौरव जैन, वार्ड-21 
से राज रानी जैन, वार्ड-22 से 
बसंत सिह, वार्ड-23 से मनिदर 
कौर, वार्ड-24 से अमनदीप सिह, 

वार्ड-25 से मनजीत कौर, वार्ड-
26 से गुरदीप सिह, वार्ड-27 से 
परविंदर कौर, वार्ड-28 का नाम 
सूची में नहीं दिया गया, वार्ड-29 
से विवेक कठिया, वार्ड-30 से 
हरजीत सिह बैदवान, वार्ड-31 से 
मनसीरत कौर। इसी तरह वार्ड-
32 से सुरिंदर राजपूत, वार्ड-33 
से सुरिंदरपाल कौर, वार्ड-34 से 
शुभम सिह शेखों, वार्ड-35 से 
हरजीत कौर, वार्ड-36 से मलकीत 
सिह, वार्ड-37 से बलजीत कौर, 
वार्ड-38 से मनजीत सिह ग्रेवाल, 
वार्ड-39 से दविंदर कौर, वार्ड-
40 से लखविंदर सिह, वार्ड-41 
से स्वरणजीत कौर, वार्ड-42 
से जसदीप सिह शेरगिल, वार्ड-
43 से भूपिंदर कौर, वार्ड-44 से 
अमनदीप सिह स्लैच, वार्ड-45 
से सतविंदर कौर, वार्ड-46 से 
अमन कुमार पासवान, वार्ड-47 
से नवजोत कौर, वार्ड-48 से 
इंदरजीत सिह, वार्ड-49 से रिम्पल 
और वार्ड-50 से गुरसाहिब सिह 
को उम्मीदवार बनाया गया है।

नामांकन के दूसरे दिन

वार्ड 22 से निर्दलीय 
मीनाक्षी ने भरा 

नामांकन 

गुरमीत सिंह |समर न्यूज | जीरकपुर

नगर काउंसिल चुनाव 2026 के 
मद्देनजर वार्ड नंबर 22 से मीनाक्षी 
पत्नी सचिन गुप्ता, निवासी मकान 
नंबर 90, दीक्षन स्कूल के नजदीक, 
वीआईपी रोड ने आजाद उम्मीदवार 
के रूप में अपना नामांकन पत्र 
दाखिल किया। वह इस वार्ड 
से नामांकन भरने वाली पहली 
उम्मीदवार हैं।

 नामांकन दाखिल करते मीनाक्षी।

मुकेश गांधी और उनकी धर्मपत्नी ज्योति गांधी की तस्वीर।


